
SEKENDRISUKUWO

Nusrɔl̃a ƒe agbalẽ

SEKENDRISUKUWO

Nusrɔl̃a ƒe agbalẽ

FOREWORD
Ghana’s new Senior High School Curriculum aims to ensure that all learners 
achieve their potential by equipping them with 21st Century skills, knowledge, 
character qualities and shared Ghanaian values. This will prepare learners to live a 
responsible adult life, progress to further studies and enter the world of work. This 
is the first time that Ghana has developed a Senior High School Curriculum which 
focuses on national values, attempting to educate a generation of Ghanaian youth 
who are proud of our country and can contribute effectively to its development.

The Ministry of Education is proud to have overseen the production of these 
Learner Materials which can be used in class and for self-study and revision. 
These materials have been developed through a partnership between the Ghana 
Education Service, teacher unions (Ghana National Association of Teachers- GNAT, 
National Association of Graduate Teacher -NAGRAT and the Pre-Tertiary Teachers 
Association of Ghana- PRETAG) and National Subject Associations. These materials 
are informative and of high quality because they have been written by teachers for 
teachers with the expert backing of each subject association.

I believe that, if used appropriately, these materials will go a long way to 
transforming our Senior High Schools and developing Ghana so that we become 
a proud, prosperous and values-driven nation where our people are our greatest 
national asset.

Haruna Iddrisu MP
Minister for Education

NYA TƆXƐ SIWO WOZÃNA LE DZEƉOƉO MNƑe evelia AKPA 1

DZEƉOƉO
Dzeɖoɖo/ NUƑOƑo tso NYATI AƉE ŊU

NUƲUƲU
Nusɔsrɔ ̃ƒe akpa sia tu ɖe nu siwo miesrɔ ̃le ƒe gbãtɔ kple evelia me tso dzeɖoɖo, 
dzesidede nyati veviwo le nuŋlɔɖiwo me kple nuƒoƒo kple ame nɔewo ŋu la dzi. Le 
ƒe etɔl̃ia sia me la, àsrɔ ̃nu tso nya siwo ku ɖe nyati alo dɔwɔna aɖe siwo wozãna 
le dzeɖoɖo me la ŋu. Àgasrɔ ̃nu tso ale si wogbɔa dzi ɖi ame aɖe ƒoa nu wua enu 
hafi nɔvia hã ƒoa nu la ŋu. Akpa sia le vevie na wò abe nusrɔl̃a ene, menye le 
Eʋegbesɔsrɔ ̃ɖeɖe ko me o, ke boŋ le nusɔsrɔ ̃bubu siwo do ka kplii abe Iŋlisigbe 
kple gbe bubuwo ene la hã me.

Nyati Veviwo

•	 Nya tɔxɛ siwo ku ɖe nyati aɖe ŋu si wozãna le dzeɖoɖo me la zazã kuna ɖe nyati la 
ƒe vevinyenye ŋu.

•	 Le nuƒoƒo tso nu tɔxɛwo ŋu me la, wozãa nya siwo ku ɖe nyati la ŋu le ɖoɖo tɔxɛ 
aɖe ŋu, ke le gbe sia gbe dzeɖoɖo me la, womezãa nya tɔxɛwo le nuƒoƒo tso nyati 
la ŋu me o.

•	 Ehiã be míazã nya tɔxɛ siwo ku ɖe nyati aɖe ŋu la le nuƒoƒo tso eŋu la ŋu me.
•	 Wozãa nya tɔxɛwo le nuƒoƒo tso nyati tɔxɛwo ŋu me be woaɖe nunya deto tso nyati 

ma ŋu afia.
•	 Ɖoɖo nyuitɔ si nu míeɖoa dze kple amewo le lae nye be nenye be nuƒola aɖe le nu 

ƒom la, nɔvia naɖo to woawu enu hafi eya hã naƒo nu.

NYA TƆXƐ SIWO KU ƉE NYATI AƉE ŊU LA 
ZAZÃ LE DZEƉOƉO ME
Nya Tɔxɛ Siwo Ku Ɖe Nyati Aɖe Ŋu La Me Ɖeɖe
Èɖo dze kple wò nusrɔh̃ati aɖe esime miekpa le suku tso nyati aɖe si ŋu miesrɔ ̃nu 
tso le suku. Nya kawoe miezã le dzeɖoɖoa me? Le kpɔɖeŋu me, nenye be miedzro 
akɔnta me eye mieƒo nu tso xexlẽmedzesiwo siwo le hatsotso ɖeka aɖe me la ŋu le 
akɔnta me la, mianya zã nyawo abe xexlẽmedzesi siwo le hatsotso vovovowo me 
la ƒe ƒuƒoƒo, xexlẽmedzesiwo siwo le hatsotso ɖeka me gale hatsotso bubu me la 
kple xlẽmedzesiwo tata ɖe tata dzi kple bubuawo ŋu. Nya siwo miezã la nye nya 
tɔxɛ siwo wotsɔna ƒoa nu tso eŋu la. Nu sia ŋu míele nu ƒom le. Azɔ, xlẽ numeɖeɖe 
si gbɔna la.

NYA TƆXƐ SIWO WOZÃNA LE DZEƉOƉO MNƑe evelia AKPA 1

Nya siwo míezãna le dzeɖoɖo tso nane ŋu me la toa vovo ku ɖe nyati si ƒomevi ŋu 
míele nu ƒom le la ŋu. Le kpɔɖeŋu me, nenye be míele nu ƒom tso gbeɖiɖiŋutinunya 
ŋu la, míezãa nyawo abe nukɔkɔ, gbeɖiɖiwo ƒe dɔwɔwɔ ɖe wo nɔewo dzi, 
numegbeɖiɖi ƒe ŋɔtimegbeɖiɖizuzu, gbeɖiɖiwo ƒe dodo le nya me, gbeɖiɖiwo 
ƒe kpliƒoƒo kple bubuawo. Le nyadɔdrɔ ̃me la, àse nyawo abe nyatɔ, ame si ŋu 
wotsɔ nya ɖo, ʋɔnudrɔl̃a, senyala, fedodo na ame, kple bubuawo. Àte ŋu ase nya 
vovovowo ku ɖe dɔwɔɖuia kple dɔwɔna vovovowo abe seŋutidɔwɔwɔ, lãmesẽdɔ, 
agblededɔ kple bubuawo ene ŋu. Nyaawo ƒe gɔmesese ate ŋu ato vovo ku ɖe gbe 
tɔxɛ siwo wozãna le dɔwɔna ma me ŋu. Le kpɔɖeŋu me, ne woyɔ ‘xɔ’ le lãnyinyi 
me le agbedede me la, gɔmesese si le esi la to vovo tso ne woyɔ ‘xɔ le xɔtutu dɔ me.

Nya Tɔxɛ Siwo Wozãna Le Nuƒoƒo Tso Nyati 
Aɖe Ŋu Me Ƒe Hawo
Woate ŋu ama dzeɖoɖowo ɖe ha gã eve me; esiwo me wozãa nya tɔxɛwo le kple 
esiwo me womezãa nya tɔxɛwo le o la.

Nya siwo Wozãna Le gbe sia gbe dzeɖoɖowo me
Nya siwo wozãna le gbe sia gbe dzeɖoɖo me la nye esiwo ŋu ɖoɖo tɔxɛ aɖeke 
mele o la. Wonye nya siwo wozãna gbe sia gbe, eye nuƒolawo tea ŋu zãa wo tsɔna 
gblɔa nya si wodi be yewoagblɔ la faa. Zi geɖe la, dzeɖoɖo sia yia edzi le xɔlɔw̃o, 
ƒometɔwo, kple ame siwo dome kadodo kplikplikpli le la dome. Wozãa wo nenye 
be wole nu ƒom le nyakakamɔnu totoewo dzi hã.

Nya Siwo Wozãna Le Gbe Sia Gbe Dzeɖoɖowo Me La 
Ƒe Dzesidenuwo
1.	 Nya siwo mele ɖoɖo tɔxɛ aɖeke nu o la zazã

Nya siwo wozãna le gbe sia gbe dzeɖoɖo me la lɔ gbetagbe, nya siwo mele 
ɖoɖo tɔxɛ aɖeke nu o la zazã ɖe eme.

2.	 Nya siwo wozãna le gbe sia gbe dzeɖoɖo me
Wowɔa nya siwo wozãna le gbe sia gbe dzeɖoɖo me abe nyawo toto ɖe eme 
ene ŋu dɔ.

3.	 Nyagbe kpokploewo ƒe tutuɖo
Le gbe sia gbe dzeɖoɖo me la, wowɔa nyagbe kpokploewo ŋu dɔ. Nyagbe siwo 
ŋu dɔ wowɔna la ƒe ɖewo menyea nyagbe deblibo o, eye gɔmesese deblibo hã 
menɔa ɖewo si o.

4.	 Ame ŋutɔ ƒe seselelãme gbɔgblɔ
Le gbe sia gbe dzeɖoɖo me la, nuƒola la ɖea eya ŋutɔ ƒe seselelãme kple susuwo 
gblɔna faa.

5.	 Ame nɔewo nyanya
Le gbe sia gbe dzeɖoɖo me la, nuƒolawo ɖenɛ fiana be yewonya yewo nɔewo 
xoxo.

AMESINUKPƆKPƆ LE DZEƉOƉO ME

Amesinukpɔkpɔ le dzeɖoɖo me me ɖeɖe
Esia nye ale si ame siwo le dze ɖom la kpɔa nuƒola si nu be wòawu eƒe nuƒoa nu 
hafi nyasela bubu naƒo nu. Esia wɔnɛ be dzeɖoɖo la zɔna ɖe ɖoɖo nyuitɔ nu eye 
amewo sea nya siwo gblɔm wole le dzeɖoɖo la me la gɔme. Nuƒola ɖeka ƒoa nu le 
ɣeyiɣi ɖeka me hafi ame bubu ƒoa nu. Esia ɖea ame eve alo wu nenema ƒe nuƒoƒo 
le ɣeyiɣi ɖeka me la dzi kpɔtɔ. Esia wɔnɛ be wosea nya si gblɔm ame aɖe le la 
gɔme eye dzeɖoɖo la yia edzi nyuie.

Amesinukpɔkpɔ Le Dzeɖoɖo Me Ƒe Aɖaŋuwo
Amesinukpɔkpɔ le dzeɖoɖo me ƒe mɔnuwo to vovo tso gbegbɔgblɔha ɖeka me yi 
bubu me, eye wògato vovo tso dzeɖoɖo ɖeka gbɔ yi bubu gbɔ. Ele alea elabena 
hadomegbenɔnɔ ƒe ɖoɖowo wɔa dɔ ɖe ɣeyiɣi si me ame aɖe naƒo nu le, ɖoɖo si nu 
wòaƒo nu le kple nɔnɔme si me wòaƒo nu le le dzeɖoɖo me la dzi. Ɣe aɖewo ɣi la, 
dzeɖolawo tea ŋu ƒoa nu le ɣeyiɣi ɖeka me, ke dzeɖoɖo aɖewo zɔna ɖe ɖoɖo tɔxɛ 
aɖe nu si ɖea bubu fiana la. Nya siwo wozãna nenye be nyasela aɖe di be yeaƒo nu 
le esime nuƒola la le nu ƒom la ƒe kpɔɖeŋuwoe nye ‘nyemeɖo afɔ ve dzi na wò o’, 
‘mate ŋu atsɔ nya aɖe akpeea?’. Wotea ŋu gbɔa dzi ɖi nuƒola la wua nya la nu hafi 
woabia nya tso nu si wògblɔ va yi la ŋu be woaxɔ numekɔkɔ. Le dzeɖoɖo me la, 
ele be nàgbɔ dzi ɖi ame si le nu ƒom la nawu eƒe nuƒoa nu hafi nàƒo nu. Nya tɔxɛ 
aɖewo abe ‘nu ka nèkpɔ tso eŋu?’, ‘nya si medi be magblɔ tso eŋu lae nye esia’, 
‘àte ŋu aƒo nu azɔ’ kple bubuawo ɖenɛ fiana be nuƒola la wu nya si gblɔm wòle 
la nu. Tadodo ɖe ame aɖe gbɔ hã nye dzesi be amea naƒo nu. Ele be nàgbɔ dzi ɖi 
nuƒola la naƒo nu hafi nàƒo nu. Ne èle to ɖom nya si gblɔm wole na wò la, ele be 
nànɔ ɖoɖoezizi me.

Nya siwo Wozãna Le gbe sia gbe dzeɖoɖowo me
Nya siwo wozãna le gbe sia gbe dzeɖoɖo me la nye esiwo ŋu ɖoɖo tɔxɛ aɖeke 
mele o la. Wonye nya siwo wozãna gbe sia gbe, eye nuƒolawo tea ŋu zãa wo tsɔna 
gblɔa nya si wodi be yewoagblɔ la faa. Zi geɖe la, dzeɖoɖo sia yia edzi le xɔlɔw̃o, 
ƒometɔwo, kple ame siwo dome kadodo kplikplikpli le la dome. Wozãa wo nenye 
be wole nu ƒom le nyakakamɔnu totoewo dzi hã.

Nya Siwo Wozãna Le Gbe Sia Gbe Dzeɖoɖowo Me La 
Ƒe Dzesidenuwo
1.	 Nya siwo mele ɖoɖo tɔxɛ aɖeke nu o la zazã

Nya siwo wozãna le gbe sia gbe dzeɖoɖo me la lɔ gbetagbe, nya siwo mele 
ɖoɖo tɔxɛ aɖeke nu o la zazã ɖe eme.

2.	 Nya siwo wozãna le gbe sia gbe dzeɖoɖo me

Wowɔa nya siwo wozãna le gbe sia gbe dzeɖoɖo me abe nyawo toto ɖe eme 
ene ŋu dɔ.

3.	 Nyagbe kpokploewo ƒe tutuɖo

Le gbe sia gbe dzeɖoɖo me la, wowɔa nyagbe kpokploewo ŋu dɔ. Nyagbe siwo 
ŋu dɔ wowɔna la ƒe ɖewo menyea nyagbe deblibo o, eye gɔmesese deblibo hã 
menɔa ɖewo si o.

4.	 Ame ŋutɔ ƒe seselelãme gbɔgblɔ

Le gbe sia gbe dzeɖoɖo me la, nuƒola la ɖea eya ŋutɔ ƒe seselelãme kple susuwo 
gblɔna faa.

5.	 Ame nɔewo nyanya
Le gbe sia gbe dzeɖoɖo me la, nuƒolawo ɖenɛ fiana be yewonya yewo nɔewo 
xoxo.

Nuwɔna 1.1 Nya tɔxɛ siwo wozãna le nuƒoƒo tso nyati aɖe ŋu me

Mima ɖe hatsotso si me ame etɔ ̃le la me. To miaƒe nuteƒekpɔkpɔwo zazã me la, 
miŋlɔ nya siwo miate ŋu azã le nuƒoƒo tso nyati siwo gbɔna la dometɔ atɔãtɔw̃o 
ŋu me la da ɖi wotɔxɛwotɔxɛe.

1.	 Akɔnta (mibu ta me tso nu siwo miesrɔ ̃le akɔnta me la ŋu)
2.	 Lãmesẽmenɔnyawo (mibu ta me tso nu siwo miesrɔ ̃le nu gbagbeviwo ŋuti 

la alo zi mamlɛtɔ si mieyi ɖɔkita aɖe gbɔ le kɔ dɔyɔƒe la ŋu)
3.	 Agbledede (mizã nu si mienya tso agbledede ŋu la ale si miate ŋui)
4.	 Dunyahehe (mibu ta me tso nu siwo miesrɔ ̃tso blemanudzɔdzɔŋutinunya 

alo hadomegbenɔnɔŋutinunya ŋu alo mibu nu siwo miexlẽ le 
nyadzɔdzɔgbalẽwo me la ŋu)

Nuwɔna 1.2 Zã nya tɔxɛ siwo wotsɔna ƒoa nu tso nyati aɖe ŋu la le 
dzeɖoɖo me

Lé ŋku ɖe nudzɔdzɔ si gbɔna la ŋu.
Xɔw̃ò aɖe ɖi tsa va gbɔwò le aƒe me. Mi ame evea mieɖoe be yewoaɖa fiẽnuɖuɖu. 
Miezɔ yi ɖe dzodoƒea ɖekae ɖadze nuɖaɖa la gɔme.

1.	 Ŋlɔ dzeɖoɖo si yi edzi le mia dome le esime mienɔ dzadzraɖo wɔm ɖe 
nuɖaɖa la ŋu la da ɖi. Dzeɖoɖo la nenɔ abe nya 150 ene. Ɖo ŋku edzi 
nàzã nya siwo dze la ku ɖe dzeɖoɖo si ƒomevi yi edzi le mia dome la ŋu. 
(Èle nu ƒom kple xɔw̃ò - ɖe nàzã nya siwo wozãna le gbe sia gbe dzeɖoɖo 
me loo alo azã nya tɔxɛwoa?) eye ku ɖe nyati la ŋu (nyati vevitɔ si le 
dzeɖoɖoa me lae nye nuɖuɖu, gake ɖe nèdi be yeaƒo nu tso nyati bubu 
aɖewo ŋu le dzeɖoɖoa mea? Ɖe nya siwo nèzã la ɖee fia be èƒo nu tso 
nyati mawo ŋua?)

2.	 De dzesi nyati vevi siwo ŋu nèƒo nu le le dzeɖoɖo si nèŋlɔ la me la dometɔ 
etɔ ̃teti.

3.	 Highlight 10 words that demonstrate the informal registers used in the 
conversation (You may add the words to your portfolio file after the 
presentation). (De dzesi nya siwo ɖee fia be èzã nya siwo wotsɔna ƒoa nu 
tso nyatiwo ŋu le gbe sia gbe dzeɖoɖo me la le wò nuŋɔŋlɔa me. (Àte ŋu 
atsɔ nyaawo ade wò pɔtifoliogbalẽ la me le wò ŋuɖoɖo la gbɔgblɔ na klase 
la vɔ megbe.)

Nuwɔna 1.3 Nya tɔxɛ siwo wozãna le nuƒoƒo tso nyatiwo ŋu me la 
ƒe hawo

Minɔ eveve miawɔ fefe si me ame ɖeka nanye nuƒlela eye evelia nanye nudzrala 
le la. Miɖo ŋku edzi miawɔ nya siwo dze le nuƒoƒo tso nyati la ŋu me ku ɖe 
dzeɖoɖo ƒe ha si zãm miele la ŋu dɔ. (Èle nu ƒom kple ame aɖe si mènya o – ɖe 
nàƒo nu abe ale si nèƒoa nu kple xɔw̃ò enea?). Ku ɖe nyatia (Nyati vevi si ku 
ɖe asitsatsa alo nuƒeƒle kple nudzadzra ŋuti) ɖe, ɖe taɖodzinu si le nuƒlela kple 
nudzrala la si la sɔa? Ɖe nya siwo nàzã la aɖe esia afia?)
Esime miele to ɖom mia nɔviwo ƒe ŋuɖoɖowo la, miwɔ nu siwo gbɔna la:

1.	 Mide dzesi nya tɔxɛ siwo nuƒlela la zã le dzeɖoɖoa me la dometɔ atɔ ̃
aɖewo.

2.	 Mitɔ asi nya tɔxɛ siwo nudzrala la zã le dzeɖoɖoa me la dometɔ atɔ ̃aɖewo 
dzi.

3.	 Ƒo nu tso nya tɔxɛ siwo nuwɔlawo zã le dzeɖoɖo la me la ŋu - ɖe woƒo nu 
abe ale si nudzralawo kple nuƒlelawo wɔnɛ enea?

AMESINUKPƆKPƆ LE DZEƉOƉO ME
Amesinukpɔkpɔ le dzeɖoɖo me me ɖeɖe
Esia nye ale si ame siwo le dze ɖom la kpɔa nuƒola si nu be wòawu eƒe nuƒoa nu 
hafi nyasela bubu naƒo nu. Esia wɔnɛ be dzeɖoɖo la zɔna ɖe ɖoɖo nyuitɔ nu eye 
amewo sea nya siwo gblɔm wole le dzeɖoɖo la me la gɔme. Nuƒola ɖeka ƒoa nu le 
ɣeyiɣi ɖeka me hafi ame bubu ƒoa nu. Esia ɖea ame eve alo wu nenema ƒe nuƒoƒo 
le ɣeyiɣi ɖeka me la dzi kpɔtɔ. Esia wɔnɛ be wosea nya si gblɔm ame aɖe le la 
gɔme eye dzeɖoɖo la yia edzi nyuie.

Amesinukpɔkpɔ Le Dzeɖoɖo Me Ƒe Aɖaŋuwo
Amesinukpɔkpɔ le dzeɖoɖo me ƒe mɔnuwo to vovo tso gbegbɔgblɔha ɖeka me yi 
bubu me, eye wògato vovo tso dzeɖoɖo ɖeka gbɔ yi bubu gbɔ. Ele alea elabena 

hadomegbenɔnɔ ƒe ɖoɖowo wɔa dɔ ɖe ɣeyiɣi si me ame aɖe naƒo nu le, ɖoɖo si nu 
wòaƒo nu le kple nɔnɔme si me wòaƒo nu le le dzeɖoɖo me la dzi. Ɣe aɖewo ɣi la, 
dzeɖolawo tea ŋu ƒoa nu le ɣeyiɣi ɖeka me, ke dzeɖoɖo aɖewo zɔna ɖe ɖoɖo tɔxɛ 
aɖe nu si ɖea bubu fiana la. Nya siwo wozãna nenye be nyasela aɖe di be yeaƒo nu 
le esime nuƒola la le nu ƒom la ƒe kpɔɖeŋuwoe nye ‘nyemeɖo afɔ ve dzi na wò o’, 
‘mate ŋu atsɔ nya aɖe akpeea?’. Wotea ŋu gbɔa dzi ɖi nuƒola la wua nya la nu hafi 
woabia nya tso nu si wògblɔ va yi la ŋu be woaxɔ numekɔkɔ. Le dzeɖoɖo me la, 
ele be nàgbɔ dzi ɖi ame si le nu ƒom la nawu eƒe nuƒoa nu hafi nàƒo nu. Nya tɔxɛ 
aɖewo abe ‘nu ka nèkpɔ tso eŋu?’, ‘nya si medi be magblɔ tso eŋu lae nye esia’, 
‘àte ŋu aƒo nu azɔ’ kple bubuawo ɖenɛ fiana be nuƒola la wu nya si gblɔm wòle 
la nu. Tadodo ɖe ame aɖe gbɔ hã nye dzesi be amea naƒo nu. Ele be nàgbɔ dzi ɖi 
nuƒola la naƒo nu hafi nàƒo nu. Ne èle to ɖom nya si gblɔm wole na wò la, ele be 
nànɔ ɖoɖoezizi me.

Susu si ta Wokpɔa Ame sinu le Dzeɖoɖo me ɖo
Susu si ta wòle be nuƒola naƒo nu awu enu hafi nyasela naƒo nu ɖo lae nye esiwo 
gbɔna:
1.	 Ewɔnɛ be dzeɖolawo tea ŋu kpɔa mɔ gblɔa nya siwo wodi be yewoagblɔ la.

2.	 Mɔnukpɔkpɔ sua dzeɖolawo dometɔ ɖe sia ɖe si be wòaƒoa nu le dzeɖoɖoa me.

3.	 Ehea kadodo nyuitɔ dea amewo dome.

4.	 Enana be nuƒolawo tea ŋu gblɔa nya si wodi be yewoagblɔ la.

5.	 Enana be dzideƒo ɖoa amewo si eye wosrɔã nuƒoƒo ƒe aɖaŋu nyuitɔ le dzeɖoɖo 
me.

6.	 Edoa toɖoɖo nyui ƒe aɖaŋu ɖe ŋgɔ si wòwɔnɛ be ame sia ame tea ŋu kpɔa gome 
le dzeɖoɖo la me.

7.	 Ekpena ɖe mía ŋu be míesrɔã hadomegbenɔnɔ nyuitɔwo abe dzigbɔɖi, ɖetsɔleme 
kple nɔvilɔlɔ ̃le dzeɖoɖo me.

8.	 Edoa ameɖokuidziɖuɖu si le vevie le agbe me la ƒe wɔnawo ɖe ŋgɔ.

Nya siwo le amewo nu
Nya siwo ŋu amewo le nu ƒom le/nya siwo le nu na amewo la nye nu siwo le 
dzɔdzɔm le míaƒe dukɔa me fifia siwo me wòle be dukɔmeviwo nadzro to nuƒoƒo 
tso wo ŋu, se kple ɖoɖowo wɔwɔ tso wo ŋu alo dumeviwo ƒe dɔwɔwɔ tso wo ŋu 
hena wo nu tsitsi. Nyaawo ate ŋu anye kuxi siwo ku ɖe hadomegbenɔnɔ veviwo, 
dunyahehe, alo gakpɔmɔnunyawo ŋu. Nya siwo gblɔm amewo le la tea ŋu trɔa 
dumeviwoƒe susu ku ɖe nudzɔdzɔawo ŋuti eye wowɔa dɔ ɖe dziɖuɖu ƒe ɖoɖowo 
dzi. Esia ɖea kadodo si le dukɔmeviwo kple dziɖuɖua dome la fiana. Nya siwo dzɔ le 
Ghana siwo ŋu wòle be woanɔ nu ƒom le la dometɔ aɖewoe nye: Sekendrisukudede 
Femaxee ƒe Ɖoɖoa, tomenu xɔasiwo kuku ɖe madzemadze dzi, dɔwɔwɔ le ŋkeke 
kple zã me ƒe ɖoɖoa, lãmesẽmenɔnyawo kple bubuawo.

Nya tɔxɛ siwo wozãna le nuƒoƒo tso nyati tɔxɛ aɖewo ŋu 
me
Nya tɔxɛ siwo wozãna le nuƒoƒo tso nyati tɔxɛ aɖe ŋu me la zazã doa dzeɖoɖo tso 
nyati la ŋu ɖe ŋgɔ. Nya tɔxɛ siwo woate ŋu azã le nuƒoƒo tso nyati tɔxɛ aɖewo ŋu 
me lae nye esiwo gbɔna:

1.	 Yunivesitidede/Sukukɔkɔdede: nusɔsrɔ,̃ nusrɔƒ̃e, nusrɔl̃awo ƒe nutsotsoxɔƒe si 
wodana ɖe intanɛti dzi, nufialawo ƒe nutsotsoxɔƒe si wodana ɖe intanɛti dzi, 
nusrɔl̃a siwo le ƒe gbãtɔ me, dodokpɔ sue, nusrɔɖ̃oɖo kple bubuawo.

2.	 Tomenu xɔasiwo kuku ɖe madzemadze dzi: sikakumɔwo, tsi, sika, mɔwo, 
anyigba, tɔsisiwo, atikewo kple bubuawo.

3.	 Agbledede: agblemenukuwo, ɖɔkpɔkplɔ, fetilaiza, akpanyinyi, agbledenuwo, 
lãnyinyi, lãwo, avaɖoɖo, atikuwo, agblegãwo, anyigba kple bubuawo.

4.	 Kɔmpitaŋutinunya: kɔmpita, nutsotso, yimɛli, AI

5.	 Srɔɖ̃eɖe: srɔt̃ɔwo, srɔɖ̃eɖe ƒe hawo, ahosrɔ,̃ ƒomesrɔ,̃ srɔŋ̃utsu, ʋɔƒoha, tabianu, 
ɖomɔɖokui kple bubuawo.

Nuwɔna 1.4 Amesinukpɔkpɔ le dzeɖoɖo me

Mitsɔ nudzɔdzɔ si gbɔna la wɔ fefe.
Mitsɔe be miekpɔ gome le numedzodzro aɖe si wowɔ le tivi dzi la me. Tividzinyabiala 
aɖe bia gbe ame etɔ ̃aɖewo tso nyati si gbɔna la ŋu: “Enyo be nànye sukuvi siwo si 
mlɔƒe le le sukua me la wu be nànye esiwo tsoa aƒe me yia suku la.”
Nenye be miewɔ fefe la vɔ la, midzro nu siwo gbɔna la me ku ɖe amesinukpɔkpɔ 
le dzeɖoɖo me ŋu.

1.	 Nya tɔxɛ kawo numedzrolawo zã si fia be wowu nya si gblɔm wole la nu?
2.	 Nu kawo wowɔ si fia be wowu nya si gblɔm wole la nu?
3.	 Tsɔ tividzinyabiala kple numeɖela sɔ kpɔ ɖa be ame kae zã nya tɔxɛ siwo 

fia be wowu nya si gblɔm wole la nu alo wo dometɔ kae wɔ nu siwo ɖee 
fia be wowu nya si gblɔm wole la nu mahã?

4.	 Ɖe ame aɖe ƒo nu de nɔvia ƒe nuƒo mea? Aleke wòdzɔe?

Nuwɔna 1.5 Nya siwo le amewo nu

Kpɔ viɖio si le adrɛsi sia dzi: https://youtu.be/KWiIihOxJ1M

https://youtu.be/KWiIihOxJ1M

Adrɛsi si menye YouTube tɔ o: https://ghana.arocha.org/en/about-us/publications/videos/.

1.	 Dzro ale si míate ŋu awɔ be dzɔdzɔmenu siwo le míaƒe nutowo me la 
dome gbegblẽ nu tsitsi nakpɔ kelili to biabia siwo gbɔna la ŋu ɖoɖo me.

a.	 Gblɔ tomenu xɔasiwo kuku ɖe madzemadze dzi ƒe nugblẽƒewo dometɔ 
eve.

b.	 To nɔnɔmetata siwo le viɖio la me kple wò ŋutɔ wò susu zazã me la, gblɔ 
mɔ siwo dzi nàte ŋu ato ana amewo nanya be tomenu xɔasiwo kuku ɖe 
madzemadze dzi gblẽa nu le mia nɔƒewo ŋu la dometɔ eve. Ƒo nu tso mɔ 
siwo dzi nàto anɔ nu me ɖem na ame ɖekaɖeka aɖewo tso nu sia ŋu kple 
aɖaŋu siwo nàɖo na dziɖuɖua be woadzudzɔ ewɔwɔ la dometɔ eve ŋu.
Nenye be míeɖe afɔ aɖewo be dzɔdzɔmenu siwo le míaƒe nutowo me la 
dome gbegblẽ nu tsitsi nakpɔ kelili la, efia be míagbe nu le dzɔdzɔmenuwo 
abe tɔsisiwo, atiwo, tomenu xɔasiwo kple anyigba aɖunyigbawo la dome 
gbegblẽ gbɔ. Aleke nàte ŋu alé be na míaƒe nunɔamesiwoe? Le kpɔɖeŋu 

https://youtu.be/KWiIihOxJ1M
https://ghana.arocha.org/en/about-us/publications/videos/.

me: Ele be nàŋlɔ nu ɖe agbalẽ ƒe axa eveawo dzi hafi atsɔ bubu. Esia 
awɔe be agbalẽa mavɔ kaba o.

2.	 Nya tɔxɛ kawoe dze le numedzodzroa me? Ŋlɔ wo da ɖi.
3.	 Ɖe nàte ŋu azã nya tɔxɛ mawo adzro nyati bubu mea? Le kpɔɖeŋu me, 

mɔɖaŋuŋutidɔwɔwɔ, aƒelika nyui nyenye, gakpɔmɔnunyawo ƒe tsitsiɖedzi 
kple bubuawo)

Agbalẽ siwo woaxlẽ
Kabellow, J. K, Omulando, C. and Barasa, P. L. (2019). Language registers and 
their influence in the instruction of English language in secondary schools in 
Kenya. International Journal of Education and Research. 7(9) 1-14.

NUMEDZROBIABIAWO

1.	 Xlẽ dzeɖoɖo si gbɔna la:
Elinam: Fo Seyram, dzi medzɔ wò egbea le sukuxɔ me o. Eli sesĩe hafia?
Seyram: Elinam, meli sesĩe. Ta vi aɖe koe le ɖuyem eye nye lãme gbɔdzɔ vie loo.
Elinam: Hũu, èle nu ɖum nyuie hele tsi sɔgbɔ noma?
Seyram: Le nyateƒe me la, ao. Nyemeɖua nu ɣe aɖewo ɣi o, vevietɔ nenye be metsi 
dzi ɖe fiẽnusrɔƒ̃eyiyi ŋu. Metsia zã dzi srɔã nu hã.
Elinam: Esia menyo o. Ènya nanea? Míaƒe lãmesẽmenɔnɔ le vevie abe nusɔsrɔ ̃ke ene. 
Alɔm̃adɔmadɔ nyuie kple numaɖumaɖu nyuie ate ŋu agblẽ nu le míaƒe lãmesẽmenɔnɔ 
ŋu.
Seyram: Nyateƒe nèto. Mebui be nyemanya nɔ to ɖom ɖokuinye o. Ɖewomahĩ, ele be 
makpɔ sukua ƒe dɔnɔdzikpɔla la.
Elinam: Enyo, gake dze agbagba nànɔ nuɖuɖu si me amenyinuwo le la ɖum.
Seyram: Elinam, akpe na wò. Mazɔ ɖe wò aɖaŋuɖoɖowo dzi nyuie. Lãmesẽmenɔnɔ 
nye nu xɔasi aɖe!
Elinam: Tututu! Mina míatsɔ beléle tɔxɛ aɖe na mía ɖokuiwo kple susu be míanɔ 
lãmesẽ me eye míate ŋu asrɔ ̃nu nyuie le suku.

a.	 Gbedeasi vevitɔ kae le dzeɖoɖoa me?

b.	 Nyati vevi kawoe le dzeɖoɖoa me?

c.	 Ɖe nya siwo wozã le dzeɖoɖoa me la nye nya tɔxɛwo loo alo womenye nya 
tɔxɛwo oa? Ɖe wò ŋuɖoɖo la me.

2.	 Ɖe amesinukpɔkpɔ le dzeɖoɖo me kple aɖaŋu siwo le ewɔwɔ me la me.
To nya tɔxɛ siwo dze la zazã me la, dzro tomenu xɔasiwo kuku ɖe madzemadze 
dzi ƒe nugblẽƒewo le nuto siwo me wole wo kum le le Ghana la me.

DZEƉOƉO
gbeɖiɖiŋutinunya (Gbeɖiɖiwo ƒe dɔwɔwɔ ɖe wo 
nɔewo dzi)

NUƲUƲU
Wotu akpa sia ɖe nu siwo nèsrɔ ̃le ƒe gbãtɔ kple evelia me ku ɖe gbeɖiɖiŋutinunya 
ŋuti la dzi. Míadzro gbeɖiɖiwo ƒe dɔwɔwɔ ɖe wo nɔewo dzi le Eʋegbe me me eye 
míalé ŋku ɖe asitɔtrɔ le gbeɖiɖiwo ŋu le Eʋegbe me ŋu koŋ. Ne míele nyawo yɔm 
le nuƒo me la, gbeɖiɖiwo (ablɔɖegbeɖiɖiwo kple xaxagbeɖiɖiwo) wɔa dɔ ɖe wo 
nɔewo dzi le nyawo yɔyɔ me eye wonana be gbeɖiɖiawo tea ŋu trɔna. Míagadzro 
ale si míetrɔa asi le nukɔkɔwo ŋu le Eʋegbe me le akpa sia me la hã me.

Nyati veviwo

•	 Gbeɖiɖiwo trɔna nenye be wode ha kple wo nɔewo.
•	 Asitɔtrɔ le nukɔkɔwo ŋu nye mɔnu si dzi míetona trɔa asi le be nukɔkɔwo ŋu be 

woazɔ ɖe gbegbɔgblɔ aɖe ƒe nukɔkɔ ƒe tutuɖo nu.

GBEƉIƉIWO ƑE DƆWƆWƆ ƉE WO NƆEWO 
DZI (ASITƆTRƆ LE GBEƉIƉIWO ŊU)
gbeɖiɖiwo ƒe dɔwɔwɔ ɖe wo nɔewo dzi 
gɔmeɖeɖe
Gbeɖiɖiwo ƒe dɔwɔwɔ ɖe wo nɔewo dzi nye mɔ siwo dzi nuƒolawo tona be woana 
nyawo yɔyɔ nanɔ bɔbɔe. Míate ŋu agblɔ be enye se kpe ɖoɖo siwo dzi wozɔna 
be nyawo yɔyɔ nanɔ bɔbɔe le gbegbɔgblɔ aɖe me la. Míate ŋu ama gbeɖiɖiwo ƒe 
dɔwɔwɔ ɖe wo nɔewo dzi ɖe akpa eve me. Esiawoe nye asitɔtrɔ le gbeɖiɖiwo ŋu 
kple asitɔtrɔ le nukɔkɔwo ŋu. Mɔnu eve siawo katã dzena le nuƒoƒo me.

Gbeɖiɖiwo Ƒe Dɔwɔwɔ Ɖe Wo Nɔewo Dzi Ƒe Mɔnuwo
Asitɔtrɔ le geɖiɖiwo ŋu ƒe mɔnuwo nye mɔnu siwo dzi gbeɖiɖiwo ɖea tsi 
dea gbeɖiɖi bubu siwo ƒo xlã wo la hewɔa dɔ ɖe wo wɔwɔ kple wo yɔyɔ dzi. 
Mɔnu siawo tea ŋu hea tɔtrɔ vaa ale si gbeɖiɖiwo zua gbeɖiɖi ma ƒe tɔtrɔe 
(ayegbeɖiɖi) me ku ɖe gbeɖiɖi siwo ƒo xlãe la ŋu. Mɔnu siawo kpena ɖe mía 
ŋu míeƒoa nu tso se kple ɖoɖo siwo ku ɖe gbeɖiɖiwo ƒe zɔzɔ le gbegbɔgblɔ 

aɖe me la ŋu. Eganana be míeƒoa nu tso se siwo kplɔa gbeɖiɖiwo ƒe zɔzɔ 
le gbegbɔgblɔwo me godoo kple ale si wotrɔnae la hã ŋu. Míetrɔa asi le 
gbeɖiɖiwo ŋu to mɔ siwo gbɔna la dzi.

Megbeblɔɖegbeɖiɖi ƒe dɔwɔwɔ ɖe xaxagbeɖiɖi dzi: Esia nye asitɔtrɔ si me 
nuyi nogo ƒe nɔnɔme kpena ɖe nɔnɔme si le xaxagbeɖiɖi aɖe ŋu tsã la ŋu le 
la. Nu sia dzɔna nenye be ablɔɖegbeɖiɖi siwo wowɔna kple nuyi nogo /u, o, 
ɔ/ la kplɔ xaxagbeɖiɖi aɖe ɖo.

Esia fia be nenye be ablɔɖegbeɖiɖi nuyinogotɔwo, /u, o, ɔ/, kplɔ xaxagbeɖiɖi 
aɖe ɖo la, eɖea tsi dea xaxagbeɖiɖi la eye xaxagbeɖiɖi la dona kple nuyi 
nogo ƒe nɔnɔme aɖe. Dzesi si wotsɔna dea dzesi asitɔtrɔ ƒe sia lae nye [w]. 
Megbeblɔɖegbeɖiɖi ƒe dɔwɔwɔ ɖe xaxagbeɖiɖi dzi ɖe dzesi le kpɔɖeŋu siwo 
gbɔna la me: [kwu], [dwu], [gwo], [xwɔ].

Dzimeblɔɖegbeɖiɖi ƒe dɔwɔwɔ ɖe xaxagbeɖiɖi dzi
Esia nye asitɔtrɔ si me wodoa aɖea ƒe titina ɖe akpaŋɔ ŋu le le xaxagbeɖiɖi 
aɖewo wɔwɔ me. Nu sia dzɔna nenye be ablɔɖegbeɖiɖi /i/ kplɔ xaxagbeɖiɖi 
aɖe ɖo aduadu. Dzesi si wotsɔna dea dzesi dzimeblɔɖegbeɖiɖi ƒe dɔwɔwɔ ɖe 
xaxagbeɖiɖi dzi lae nye [j]. Nya siwo me dzimeblɔɖegbeɖiɖi ƒe dɔwɔwɔ ɖe 
xaxagbeɖiɖi dzi dze le lae nye esiwo gbɔna:

[asigbe] – [aʃigbe]

[azito] - [aʒito]

[atike] - [aʧike]

Ɣe aɖewo ɣi la, nenye be ŋgɔgbeblɔɖegbeɖiɖi dzimetɔ /i/ kplɔ nyeŋuxaxagbeɖiɖi 
ɖo la, nyeŋuxaxagbeɖiɖi la trɔna zua nye kple akpaŋɔ xaxagbeɖiɖi. Le kpɔɖeŋu 
me:

[dzugbe] – [ʤugbe]

[ati] – [aʧi]

[asi] – [aʃi]

[azi] – [aʒi]

Nu sia dzɔna le Aŋlɔgbe me koŋ.

Numegbeɖiɖi ƒe Ŋɔtimegbeɖiɖizuzu
Esia nye numegbeɖiɖi aɖe si kplɔ ŋɔtimexaxagbegbeɖiɖi aɖe ɖo la ƒe 
ŋɔtimegbeɖiɖizuzu. Zi geɖe la, ablɔɖegbeɖiɖiwoe trɔna zua ŋɔtimegbeɖiɖi. Ke ɣe 
aɖewo ɣi la, numexaxagbeɖiɖi aɖewo hã trɔna zua ŋɔtimegbeɖiɖi. Le esia ta la, 
numegbeɖiɖi ƒe ŋɔtimexaxagbeɖiɖizuzu ƒe ha evee li. Woawoe nye numeblɔɖegbeɖiɖi 
ƒe ŋɔtimeblɔɖegbeɖiɖizuzu kple numexaxagbeɖiɖi ƒe ŋɔtimexaxagbeɖiɖizuzu. 
Dzesi si wotsɔna dea dzesi numegbeɖiɖi ƒe ŋɔtimegbeɖiɖizuzu lae nye [˜]. Le 
kpɔɖeŋu me, nu [nũ], mu [mũ], mo [mõ], mi [mĩ], lõ [lõ̃], lã [lã̃].

Ablɔɖegbeɖiɖiwo ƒe dɔwɔwɔ ɖe wo nɔewo dzi
Le Eʋegbe me la, ablɔɖegbeɖiɖiwo tea ŋu wɔa dɔ ɖe wo nɔewo dzi le nuƒo me. 
Zi geɖe la, esia dzɔna kple susu be ablɔɖegbeɖiɖi siwo kplɔ wo nɔewo ɖo la nanɔ 
kɔkɔ ɖeka nu. Esia wɔnɛ be nenye be ablɔɖegbeɖiɖi eve kplɔ wo nɔewo ɖo la, ɖeka 
tea ŋu yia dzi alo ɖiɖina be wo dometɔ eveawo katã nanɔ kasa nu. Le kpɔɖeŋu 
me, ne fidoŋkɔteƒenɔnya ame etɔl̃ia xexlẽmeɖekɛtɔ /i/ de ha kple dɔwɔnya si wu 
enu kple ablɔɖegbeɖiɖi siwo si kɔkɔme bubu le, /o, e/, la fidoŋkɔteƒenɔnya ame 
etɔl̃ia xexlẽme ɖekɛtɔ /i/ la hea ablɔɖegbeɖiɖi si wu dɔwɔnya la nu la wozua /i/. 
Kpɔɖeŋu:
/Adzo ko dadi/. – /Adzo ko+i/. = /Adzo kui/.
/Kofi φo nɔvia/. – Kofi φo+i. = /Adzo φui/.
Nu sia tea ŋu dzɔna nenye be wokpe suenyenyefianyakui /i/ ɖe ŋkɔnya la hã ŋu. 
Le kpɔɖeŋu me:
Elinam ƒle gbɔñɔ. - Elinam ƒle gbɔñɔ+i. = Elinam ƒle gbɔñɔ-i.
Kɔɖeŋu siawo dzena le Aŋlɔgbe me koŋ. Ke le Eʋedome la, ablɔɖegbeɖiɖi si wu 
dɔwɔnya la nu la hea fidoŋkɔteƒenɔnya ame etɔl̃ia xexlẽmeɖekɛtɔ /i/ la wòɖiɖina 
boŋ. Kpɔɖeŋu:
Adzo ko dadi. – Adzo ko+i. = Adzo koe.
Kofi ƒo nɔvia. – Kofi ƒo+i. = Adzo ƒoe.

Nuwɔna 2.1 Asitɔtrɔ le gbeɖiɖiwo ŋu ƒe mɔnuwo me ɖeɖe

1.	 Minɔ hatsotso si me ame etɔ ̃le la me eye midzro asitɔtrɔ le gbeɖiɖiwo ŋu 
ƒe mɔnu siwo gbɔna la me. Emegbe la, miɖo biabia siwo ku ɖe wo ŋuti la 
ŋu: Megbeblɔɖegbeɖiɖi ƒe dɔwɔwɔ ɖe xaxagbeɖiɖi dzi, dzimeblɔɖegbeɖiɖi 
ƒe dɔwɔwɔ ɖe xaxagbeɖiɖi dzi, numegbeɖiɖi ƒe ŋɔtimegbeɖiɖizuzu kple 
ablɔɖegbeɖiɖiwo ƒe dɔwɔwɔ ɖe wo nɔewo dzi.

a.	 Nu kae dzɔna ɖe gbeɖiɖi la dzi le asitɔtrɔ siawo dometɔ ɖe sia ɖe me?
b.	 Àte ŋu ana wo dometɔ ɖe sia ɖe ƒe kpɔɖeŋu aɖewoa?

2.	 Migblɔ miaƒe ŋuɖoɖo la na klase la.

Nuwɔna 2.2 Dzesidede asitɔtrɔ le gbeɖiɖiwo ŋu ƒe mɔnuwo

Minɔ eveve eye mialé ŋku ɖe Eʋegbenya siwo gbɔna la ŋu eye miadzro asitɔtrɔ le 
gbeɖiɖiwo ŋu ƒe mɔnu siwo miede dzesi le nya siawo yɔyɔ me la me wotɔxɛwotɔxɛe.

1.	 tukpe
2.	 meli
3.	 ƒoe

Nuwɔna 2.3 Nyawo Yɔyɔ

Minɔ eveve miayɔ nya siwo le Nuwɔna 2.2 me la, eye miade dzesi gbeɖiɖiwo 
ƒe dɔwɔwɔ ɖe wo nɔewo dzi ƒe asitɔtrɔ siwo le wo me la.

ASITƆTRƆ LE NUKƆKƆWO ŊU
Nukɔkɔ nye nya ƒe akpa aɖe si woyɔna le nukeke ɖeka me la.

Nuwɔna 2.4 Nukɔkɔ

Àte ŋu ama nya siwo gbɔna la ɖe nukɔkɔwo mea?
ameƒoti, nuɖugba, mawunyadɔgbedeawo, tsidogba, fovi
Le kpɔɖeŋu me: ko-klo-zi (nukɔkɔ etɔ)̃

Asitɔtrɔ Le Nukɔkɔ Ŋu Ƒe Mɔnuwo
Asitɔtrɔ le nukɔkɔwo ŋu wɔnɛ be nukɔkɔwo ƒe tutuɖo tea ŋu trɔna le Eʋegbe me. 
Asitɔtrɔ siwo yia edzi le nukɔkɔwo ŋu la ƒe kpɔɖeŋuwoe nye: gbeɖiɖiwo ƒe dodo le 
nya me, gbeɖiɖiwo ƒe gege ɖe nya me kple bubuawo.

Gbeɖiɖiwo ƒe dodo le nya me
Gbeɖiɖiwo ƒe dodo le nya me nye asitɔtrɔ si me gbeɖiɖi aɖewo dona le nya aɖewo 
me le nuƒo me la. Asitɔtrɔ sia tea ŋu wɔnɛ be nyawo yɔyɔ nɔa bɔbɔe. Nu sia dzɔna 
zi geɖe le nuƒo me ko le esime woɖea gbeɖiɖi aɖewo le nyawo me be wo yɔyɔ 
nanɔ bɔbɔe. Gbeɖiɖiwo ƒe dodo le nya me tea ŋu dzɔna le Eʋegbenya dzɔtsoaƒewo 
kple nya ɣeɣewo dome. Gbeɖiɖiwo dona le nyawo me be woatsɔ atrɔ asi le 
nukɔkɔ siwo mesɔ ɖe Eʋegbe ƒe nukɔkɔ ƒe tutuɖo nu o, vevietɔ nenye be woɣe 
nyawo la ŋu. Asitɔtrɔ sia tea ŋu hea tɔtrɔ vɛ nyawo ƒe tutuɖo me. Gbeɖiɖiwo ƒe 
dodo le nya me wɔnɛ be míetea ŋu sea vovototo siwo le gbegbɔgblɔwo kple tɔtrɔ 
si vaa gbegbɔgblɔwo me la me eye esia tea ŋu ɖea ameha aɖewo ƒe nuƒo kple 
gbetagbewo ƒe wɔƒe ɖe gbegbɔgblɔ dzi fiana.

Gbeɖiɖiwo tea ŋu dona le nya ƒe akpa sia akpa me.

1.	 Nya ƒe gɔmedzeƒe

Le Eʋegbe me la, ablɔɖegbeɖiɖi si le nya aɖe ƒe gɔmedzeƒe la tea ŋu dona 
le nya la nu. Le kpɔɖeŋu me, ‘Agbozume’ azu ‘Gbozume’, ‘Afiaɖenyigba’ azu 
‘Fiaɖenyigba’, ‘atama’ tea ŋu zua ‘tama’ le nuƒo me.

2.	 Nya ƒe titina

Le asitɔtrɔ sia me la, gbeɖiɖi la dona le nya la ƒe titina. Esia tea ŋu dzɔna le 
xaxagbeɖiɖiwo gome koŋ le nuƒo me. Le kpɔɖeŋu me, ne míegbugbɔ ‘ƒle’ yɔ 
wòzu ‘ƒleƒle’ la, /l/ si le ‘ƒle’ gbãtɔ me la dona eye nya la zua ‘ƒeƒle’. Kpɔ kpɔɖeŋu 
siawo hã ɖa; dzra – dzadzra, xlẽ – xexlẽ, klɔ – kɔklɔ

3.	 Nya ƒe nuwuƒe

Gbeɖiɖiwo tea ŋu dona le nyawo ƒe nuwuƒe. Le Eʋegbe me la, xaxagbegbeɖiɖiwo 
koŋue dona le nyawo ƒe nuwuƒe. Nenye be míeɣe nyawo tso gbe bubu me la, 
míetrɔa asi le nya la ŋu be wòasɔ ɖe Eʋegbenya ƒe tutuɖo nu. Le esia wɔwɔ 
me la, míetea ŋu ɖea gbeɖiɖi aɖewo ɖa le nyawo ƒe nuwuƒe. Kpɔɖeŋu: [sku:l] 
= [suku]. Le go sia me la, esi wònye Eʋegbe ƒe nukɔkɔ ƒe tutuɖo meɖe mɔ be 
/l/ nawu nya nu le gbea me o ta la, míeɖe gbeɖiɖi /l/ la le nya la nu.

Gbeɖiɖiwo ƒe gege ɖe nya me
Gbeɖiɖiwo ƒe gege ɖe nya me nye mɔ si nu wotea ŋu tsɔa gbeɖiɖi aɖewo kpena 
ɖe nya aɖewo ŋu le be woate ŋu anya yɔ alo be nya la nate ŋu azɔ ɖe se si kplɔ 
nukɔkɔ ƒe tutuɖo le gbegbɔgblɔ la me la dzi. Le Eʋegbe me, vevietɔ le Aŋlɔwo 
dome la, nenye be wole ŋkɔnya siwo nye nukɔkɔ ɖekawo yɔm la, wotea ŋu kpea 
ablɔɖegbeɖiɖi ɖe nya la ƒe gɔmedzeƒe ŋu. Kpɔɖeŋu: gbɔ ̃- [ǝgbɔ]̃, sɔ - [ǝsɔ] kple 
bubuawo.
Gbeɖiɖiwo tea ŋu gena ɖe nya me nenye be míedi be míaɖe xaxagbeɖiɖiwo ƒe 
kpliƒoƒo siwo mezɔ ɖe gbegbɔgblɔ la ƒe nukɔkɔ ƒe tutuɖo nu o la be wòate ŋu anya 
yɔ. Le kpɔɖeŋu me, [ska:f] = [sikafu], [sta:ts] =[ sitatsi]. Ɣe aɖewo ɣi la, nenye 
be nya si woɣe la wu enu kple xaxagbeɖiɖi si mewua nya nu le Eʋegbe me o la, 
wokpea ablɔɖegbeɖiɖi aɖe ɖe nya la ŋu be wòate ŋu awɔ ɖe Eʋegbe ƒe nukɔkɔ ƒe 
ɖoɖowo nu eye wòanya yɔ. Kpɔɖeŋu: [bʌkit]= =bɔkiti].

Nuwɔna 2.5 Asitɔtrɔ Le Nukɔkɔ Ƒe Tutuɖo Ŋu Me Ɖeɖe

Mima ɖe hatsotso si me ame ene le la me. Midzro nu si asitɔtrɔ le nukɔkɔ ƒe 
tutuɖo ŋu nye la me. Nu ka wònye? Nu ka ta wotrɔa asi le nukɔkɔwo ŋu ɖo?

1.	 Midzro asitɔtrɔ le nukɔkɔ ŋu ƒe hawo dometɔ eve me le miaƒe hatsotsowo 
me.
Mina asitɔtrɔ le nukɔkɔ ŋu ƒe ha siwo me miedzro la ƒe kpɔɖeŋu etɔẽtɔ.̃ 
Le kpɔɖeŋu me, ‘bɔlu’ nye nya ɣeɣe si ƒe nuwuƒe wokpe gbeɖiɖi /u/ ɖo la. 
Asitɔtrɔ le nukɔkɔ ŋu ƒe kpɔɖeŋu si dze le nya sia me lae nye gbeɖiɖi ƒe gege ɖe 
nya me. Wokpe /u/ ɖe /bɔl/ ŋu wòva zu /bɔlu/ kple susu be wòasɔ ɖe Eʋegbe 
ƒe nukɔkɔ ƒe tutuɖo nu.

2.	 Migblɔ miaƒe ŋuɖoɖowo na klase la hena wo me dzodzro.

agbalẽ siwo woaxlẽ
•	 https://www.slideshare.net/slideshow/phonological-

processes-256405478/256405478.

•	 https://en.wikipedia.org/wiki/Assimilation_(phonology)#:~:text=In%20
phonology%2C%20assimilation%20is%20a,places%20of%20articulation%20are%20
similar.

https://www.slideshare.net/slideshow/phonological-processes-256405478/256405478.
https://www.slideshare.net/slideshow/phonological-processes-256405478/256405478.
https://en.wikipedia.org/wiki/Assimilation_(phonology)#:~:text=In phonology%2C assimilation is a,places of articulation are similar.
https://en.wikipedia.org/wiki/Assimilation_(phonology)#:~:text=In phonology%2C assimilation is a,places of articulation are similar.
https://en.wikipedia.org/wiki/Assimilation_(phonology)#:~:text=In phonology%2C assimilation is a,places of articulation are similar.

NUMEDZROBIABIAWO

1.	 Ɖe nu si gbeɖiɖiwo ƒe dɔwɔwɔ ɖe wo nɔewo dzi nye le Eʋegbe me la me.
2.	 Ɖe nu si gbeɖiɖiwo ƒe dɔwɔwɔ ɖe wo nɔewo dzi ƒe mɔnu siwo gbɔna la nye 

la me:
a.	 Megbeblɔɖegbeɖiɖi ƒe dɔwɔwɔ ɖe xaxagbeɖiɖi dzi

b.	 Gbeɖiɖiwo ƒe dodo le nya me

c.	 Dzimeblɔɖegbeɖiɖi ƒe dɔwɔwɔ ɖe xaxagbeɖiɖi dzi

3.	 Ŋlɔ gbeɖiɖiwo ƒe dɔwɔwɔ ɖe wo nɔewo dzi ƒe mɔnu siwo me nèɖe le (2) me 
la ƒe kpɔɖeŋu eveve da ɖi wotɔxɛwotɔxɛe.

DZEƉOƉO
Nuxexlẽ

NUƲUƲU
Le Ƒe Gbãtɔ kple Evelia me la, míedzro nyati vevi siwo le nuŋlɔɖiwo me la me. 
Míesrɔ ̃ale si wodea dzesi nyati veviwo le dzeɖoɖo me xoxo le míaƒe ƒe etɔl̃ia ƒe 
nusɔsrɔ ̃ƒe akpa gbãtɔ si ku ɖe nya siwo wotsɔna ƒoa nu tso nyati veviwo ŋu la me 
ŋu. Le akpa sia la, míagadzro nyati vevi siwo le nuŋlɔɖi alo dzeɖoɖo me la me.
Míagayi edzi adzro nyatinyagbe kple alɔdonyagbewo me eye míadze agbagba ade 
dzesi nyagbe siawo le nuŋlɔɖi si woana mí alo nu siwo míawo ŋutɔ míaŋlɔ la me. 
Nu si nàsrɔ ̃ku ɖe nyatinyagbe kple alɔdonyagbewo ŋu la akpe ɖe ŋuwò le nuŋɔŋlɔ 
kple ɖzeɖoɖo me. Gawu la, agakpe ɖe ŋuwò be nàɖo nyati vevi siwo le wò nuŋɔŋlɔ 
me la ɖe woƒe vevinyenye nu be wò nuŋɔŋlɔ la gɔme nanya se nyuie. Akpa sia le 
vevie na wò abe nusrɔl̃a ene menye le Eʋegbesɔsrɔ ̃ɖeɖe ko me o, ke boŋ le nusɔsrɔ ̃
bubu siwo me nàtso nyadu le la hã me.

Nyati veviwo

•	 Nyatinyagbe nye nyagbe si tɔa asi nyati vevi si le nyabo aɖe me la dzi.
•	 Alɔdonyagbe nye nyagbe si ɖea nyatinyagbe me le nyabo me la.
•	 Míate ŋu ade dzesi nyatinyagbe kple alɔdonyagbe to ŋkuléle ɖe woƒe dzesidenuwo 

ŋu me.

NYATINYAGBE KPLE ALƆDONYAGBE
nyati vevi siwo le nuŋlɔɖi me la me ɖeɖe
Abe ale si nènya ene la, nyati vevi lae nye nu si ŋu nyabo la ku ɖo. Be nàde dzesi 
nyati vevi aɖe le nyabo me la, bia nya siawo ɖokuiwò: Nya ka gblɔm wole tso ame, 
nu alo susu la ŋu? Nyati vevi la nɔa nyabo la ƒe akpa vovovowo gake zi geɖe la, 
enɔa nyagbe gbãtɔ si le nyabo la me la me. Nuŋlɔla la tsɔa nyagbe mamlɛ siwo le 
nyabo la me la ɖoa kpe nyati vevi la dzi.

nu si nyatinyagbe nye
Nyatinyagbe nye nyagbe si ɖea nyati vevi si le nyabo aɖe me la ɖe go. Zi geɖe la, 
nyatinyagbe tea ŋu nɔa nyagbe gbãtɔ si le nyabo me la me. Ele be nyatinyagbe la 
nanɔ kpokploe, evɔa wòaƒo nu tso nu si tututu nuŋlɔla la di be yeagblɔ tso nyati 

la ŋu la ŋu. Ele be wòadze le nyagbe gbãtɔ la me alo megadidi fũu tso egbɔ o. 
Gawu la, ele be wòado ka kple nyati vevi si le nuŋlɔɖia alo nyadua me la be wòaɖe 
eƒe vevinyenye afia le nyadu la me. Le kpɔɖeŋu me, nyabo aɖe ƒe nyatinyagbe le 
nyadu aɖe si ƒe tanyae nye “ Sukudede ƒe Vevinyenye” me ate ŋu anye “ Sukudede 
ƒe nuvãnyenye vevitɔe nye be enana be wokpɔa dɔwɔɖuia si me woxea fetu nyui 
le la.”

nu si alɔdonyagbe nye
Alɔdonyagbe siwo le nyabo aɖe me la nye nyagbe siwo ɖea nyati vevi si le 
nyatinyagbe la me la me. Alɔdonyagbewo wɔa dɔ bubuwo hã le nyabo me. Wo 
dometɔ aɖewoe nye:
1.	 Wodoa alɔ nyati vevi siwo le nyatinyagbe la me la.
2.	 Wonaa nutsotso siwo ɖoa kpe nyati veviwo dzi le nyabo la me la.
3.	 Wonaa nutsotso detowo nuxlẽla la be wòase nyati veviwo me to kpɔɖeŋuwo 

kple numeɖeɖewo me.
4.	 Woganaa nutsotso siwo ɖea susu si ta nya si gblɔm wole la le eme alo mele 

eme o la fiana.

Nuwɔna 3.1 Nu Si Nyatinyagbe Kple Alɔdonyagbe Nye

1.	 Ɖe nu siwo gbɔna la gɔme le wò susu nu:
a.	 nyatinyagbe
b.	 alɔdonyagbewo

2.	 Minɔ eveve miaƒo nu tso ale si nyatinyagbe kple alɔdonyagbe do ka kple 
wo nɔewo la ŋu.

3.	 Mitsɔ ŋuɖoɖo siwo ŋu mieke ɖo la sɔ kple mia nɔewo tɔ.

Nuwɔna 3.2 Nyatinyagbe Kple Alɔdonyagbe Le Nuŋlɔɖi Me

1.  a.	 Mima ɖe hatsotso si me ame etɔ ̃le la me.
b.	 Mixlẽ nuŋlɔɖi kpui si gbɔna la:

Sukudede le vevie ale gbegbe elabena enana be míesrɔã nu vovovowo tso 
Eʋegbe, Akɔnta, Dzɔdzɔmeŋutinunya, kple Hadomegbenɔnɔŋutinunya ŋuti 
siwo kpena ɖe mía ŋu le míaƒe agbe me la. Sukudede gakpena ɖe ame ŋu le 
hadomegbenɔnɔ me to sukuvi siwo tso teƒe vovovowo la nu ƒe nuwɔwɔ ɖe du 
si wɔnɛ be wosrɔã hadomegbenɔnɔ kple nuƒoƒo nyui ƒe aɖaŋuwo. Eganana be 
dukɔa kpɔa ŋgɔyiyi to dɔwɔla xɔhehewo abe nufialawo, ɖɔkitawo, asrafowo, 
kpovitɔwo, kple nunɔla vovovo siwo le nutowo me la.

c.	 Miŋlɔ nyatinyagbe la kple alɔdonyagbe eve teti siwo miede dzesi le 
nuŋlɔɖi la me la da ɖi. Minɔ klalo miagblɔ miaƒe ŋuɖoɖo la na klase la.

2.  a.	 Mixlẽ nuŋlɔɖi kpui si gbɔna la le mia ɖokuiwo si.
b.	 Miŋlɔ miawo ŋutɔ ƒe nyatinyagbe tso nu siwo miexlẽ la ŋu.

Tamebubu le ale si míenɔ agbe le ƒe 1990 me ŋu la nana be meɖoa ŋku nu 
siwo miekpɔna le tiviwo dzi la dzi. Le ƒe 1990 me la, melɔã fefe si woɖena 
le Eʋegbe me le GTV dzi kɔsiɖa sia kɔsiɖa fiẽ la. Melɔ ̃ale si Fo Senyo wɔna 
le fefe la me. Meka ɖe edzi be ame sia ame si kpɔnɛ ɣe ma ɣi la lɔã eƒe 
nya. Fo Senyo ƒe wɔƒewo le fefea me nya kpɔna ŋutɔ eye wòwɔnɛ be ame 
aɖeke medina be yeatso le tivi la gbɔ o. Meɖo ŋku ale si Fo Senyo wɔna le 
nuwɔwɔwo kple nukpɔkpɔwo katã me la dzi. Meɖo ŋku fefea ƒe akpa siwo 
katã Fo Senyo kple etɔwo wɔna la dzi. Etena ɖe dzinye be ame geɖe meganya 
nu tso fefe sia ŋu o, evɔa eyae nye modzakaɖewɔna vevitɔwo dometɔ ɖeka le 
Ghana le ɣe ma ɣiwo me.

DZESIDEDE NYATINYAGBE KPLE 
ALƆDONYAGBEWO LE NUŊLƆƉIWO ME
Le dzesidede nyatinyagbe kple alɔdonyagbewo le nuŋlɔɖiwo me la, ele be míalé 
ŋku ɖe woƒe dzesidenuwo ŋu. Nyatinyagbe ƒe dzesidenu aɖewoe nye esiwo gbɔna:
1.	 Nyatinyagbe ƒoa nu tso nyati vevi si le nyabo aɖe me la ŋu.
2.	 Zi geɖe la, enɔa nyabo la ƒe gɔmedzeƒe, togbɔ be etea ŋu nɔa nyabo la ƒe 

nuwuƒe ɣe aɖewo ɣi hã.
3.	 Enana be nuxlẽla la ƒe susu kuna ɖe nuŋlɔɖi la ŋu.
4.	 Etɔa asi nyati veviwo dzi, gake elɔa nu geɖe siwo me woate ŋu aɖe la ɖe eme.
5.	 Etɔa asi susu vevi siwo me nyagbe bubuwo ɖena le nyabo me la dzi.

dzesidede alɔdonyagbewo
1.	 Alɔdonyagbewo naa nutsotso tso nyati vevi siwo le nyabo me la ŋu to nuƒoƒo 

tso nyatiwo ŋu, kpɔɖeŋuwo nana kple numeɖeɖe tso nyatinyagbe la ŋu me.
2.	 Àte ŋu akpɔ alɔdonyagbewo le nyaboa ƒe titina – Ekplɔa nyatinyagbe la ɖo eye 

wòdoa ŋgɔ na nyataƒonyagbe alo nyagbe siwo me abɔgɛdonyawo le la.
3.	 Zi geɖe la, alɔdonyagbe siwo nɔa nyagbe me la menɔa sue wu eve o eye mesɔa 

gbɔ wu ene hã o.
4.	 Tso ŋku ɖi na abɔgɛdonya kple nyakɔsɔkɔsɔ aɖewo abe, ‘le kpɔɖeŋu me’, ‘kpe 

ɖe eŋu la’, ‘eya ta’, ‘ɖe susu ma ta’ ene.
5.	 Alɔdonyagbewo ɖoa biabiawo abe ‘Nu ka ta?’ ‘Aleke?’ ‘Susu ka ta?’ kple 

bubuawo ene ŋu.

Ɖo ŋku edzi be alɔdonyagbe nyuitɔwo gblɔa nya siwo nuxlẽlawo hiã la na wo. 
Ele be nàbu nu siwo wò nuxlẽlawo nya (alo womenya o) tso nyati si ŋu nèle 
nu ƒom le la ŋu kple susu be nàzã alɔdonyagbe siwo dze la. Ele be susu siwo le 
alɔdonyagbewo me la naku ɖe wò nɔewo ŋu – alɔdonyagbewo tea ŋu doa alɔ wo 
nɔewo, ke menye nyatinyagbe la ɖeɖe ko o.

Biabia
Ŋlɔ alɔdonyagbe eve alo etɔ ̃ tso nyati vevi “Sukudede le vevie le dɔwɔɖuiadidi 
me.’ ŋu.
Woate ŋu azã alɔdonyagbe siwo gbɔna la atsɔ aɖe nyati vevi sia me na nuxlẽlawo:
1.	 Dɔwɔƒe geɖewo dina be yewoaxɔ ame siwo de suku la ɖe woƒe dɔwɔƒewo.
2.	 Dɔwɔɖuiawo abe nufiafia, dɔnɔdzikpɔkpɔ, senyanya, adzɔnuwo wɔwɔ kple 

bubuawo hiã sukudede.
3.	 Dɔwɔƒe siwo me woxea fetu nyuiwo na dɔwɔlawo le la dia ame siwo de suku 

la kple bubuawo.
Alɔdonyagbe siawo katã ƒo nu tso nyati vevi la ŋu to nutsotso siwo ana be nuxlẽla 
la nase nu si gblɔm wole la gɔme la.

Nuwɔna 3.3 Dzesidede Nyatinyagbewo

1.	 Mitso nyadu si manɔ sue wu nya 200 o la tso nyati siwo gbɔna la ŋu le 
miaƒe hatsotsowo me.

a.	 Le ŋdi aɖe me
b.	 Kukɔnuwɔwɔ ƒe vevinyenyewo
c.	 Mɔɖaŋuzazã le dɔwɔnawo me va le xɔxɔm ɖe ale si míewɔa dɔwo tsã ŋu 

teƒe

2.	 Miŋlɔ nyati vevi etɔ ̃teti tso nyadu si mietso la me.
3.	 Mitsɔ nyati vevi siwo ŋu mieke ɖo la sɔ kple esiwo ŋu hatsotso bubu me 

tɔwo ke ɖo la eye miagblɔ susu si ta miebu nenema ɖo la.

Nuwɔna 3.4 Nyatinyagbe kple Alɔdonyagbewo Ŋu Dɔ Wɔwɔ

1.	 Mixlẽ nuŋlɔɖi si gbɔna la eye miadzro eme to nu siwo mienya tso 
nyatinyagbe kple alɔdonyagbe ŋu la zazã me le miaƒe hatsotsowo me.

2.	 Mide dzesi nyati vevi, nyatinyagbe kple alɔdonyagbe siwo le nuŋlɔɖi la 
me.
Le blemanyatotowo nu la, nu geɖewoe wɔ dɔ ɖe gbegblɔha vovovo siwo le Ghana 
la ƒe hadzidziwo dzi. Gbegbɔgblɔ, nuto, vovototo le degbenɔnɔ me, dunyahehe 

kple amewo ƒe ʋuʋu tso teƒe ɖeka yi bubu la woe ƒo ƒu wɔ dɔ ɖe hadzidziwo 
dzi. Gbegblɔha ɖe sia ɖe to tɔtrɔ vovovowo me le dukɔa ƒe akpa vovovowo. Esia 
fia be ame siwo le gbegblɔha vovovowo me la ɖua nu vovovowo, toa ya me ƒe 
nɔnɔme vovovowo me, eye wodoa ka kple gbegblɔha vovovowo. Gbegblɔ ɖe sia 
ɖe zɔ to teƒe vovovowo eye ame vovovowo ƒe wɔnawo kple numetoto vovovowo 
wɔ dɔ ɖe wo dzi vovovo. Gawu la, nuto ɖe sia ɖe menɔ dziɖuɖu ɖeka te o, siwo 
tea ŋu wɔa dɔ ɖe nɔnɔme siwo me wodzia hae la dzi. Nu siawo kple bubuwo wɔ 
dɔ ɖe ale si gbegblɔha ɖe sia ɖe dzia ha la dzi le Ghana.

Teƒe si woɖi tsoe: Elebi, A. (2015). Indigenous Musical Culture in Ghana: A 
Contemporary Perspective. The International Journal of Humanities & Social 
Studies, 3(7).

Nuwɔna 3.5 Vovototo Si Le Nyatinyagbe Kple Alɔdonyagbe Dome

Minɔ eveve miazã ŋuɖoɖo siwo miena le Nuwɔna 3.4 me abe mɔfiati ene eye 
miaɖo biabia siwo gbɔna la ŋu:

1.	 Wɔƒe kawo nyatinyagbe kple alɔdonyagbewo wɔna?
2.	 Sɔsɔminasɔe kawoe le nyatinyagbe kple alɔdonyagbewo dome?
3.	 Vovototo kawoe le nyatinyagbe kple alɔdonyagbewo dome?
4.	 Ɖe nyatinyagbeŋɔŋlɔ sesẽna wu alɔdonyagbeŋɔŋlɔa? Nu ka ta?

Agbalẽ SIWO woaxlẽ
Perdsky, S. (2007). Topic sentence: A writer’s Education. New Star Books.

1.	 Vovototo kae le nyati vevi kple nyatinyagbe dome le nuŋlɔɖi me?
2.	 Xlẽ nuŋlɔɖi si gbɔna la eye nàɖo biabia siwo kplɔe ɖo la ŋu.

Míate ŋu agblɔ be nyakakamɔnutotoewo nye wɛbsaiti alo nu siwo nana be amewo 
tea ŋu gblɔa woɖe nyawo kple susuwo na amewo. Enye wɛbsaiti, teƒe alo nu siwo 
kpena amewo ŋu wozãa kɔmpitamɔwo la.

Nyakakamɔnu totoewo wɔa wɔƒe vevi aɖe le dzeɖoɖo kple nutsotsonana ame nɔewo 
le xexea me godoo le egbeŋkekewo me me. Amewo tea ŋu tsyaa ka kple wo nɔewo 
kabakaba nenye be wole teƒe vovovowo hã. Nyakakamɔnu totoe vovovowo li. Wonye 
asitsamɔnuwo, modzakaɖemɔnuwo, agbalẽsrɔm̃ɔnu nyui aɖe eye wogazãnɛ ɖe susu 
bubuwo ta. Nyakakamɔnu totoewo ƒe kpɔɖeŋu aɖewo nye ‘Twitter’ si yɔm wole egbe 
be X la, WhatsApp, Facebook, TikTok, Instagram kple buabuawo. Nyakakamɔnu 
totoewo le vevie na amegbetɔƒomea elabena enana be míesea alo kpɔa nu siwo 
le dzɔdzɔm le teƒe vovovowo la enumake. Dɔwɔƒe kple asitsalawo doa boblo woƒe 
nudzadzrawo na xexea katã to nyakakamɔnu totoewo zazã me. Nufialawo kple 
nusrɔl̃awo daa woƒe susuwo kple nusrɔñuwo ɖe nyakakamɔnu totoewo dzi be woahe 
kadodo ade wo kple amewo dome le agbalẽsrɔñyawo me.

Biabiawo
a.	 De dzesi nyati vevi siwo le nuŋlɔɖi la me la.

b.	 Zã nyati veviawo dometɔ aɖe nàtsɔ aŋlɔ nyagbewo le ɖokuiwò si.

c.	 De dzesi alɔdonyagbe siwo katã le nuŋlɔɖia me la eye nàŋlɔ wo da ɖi.

GBEŊUTISE
eʋegbeŋɔŋlɔ ƒe sewo

NUƲUƲU
Akpa sia gaɖe nu me tso ƒe evelia ƒe nusɔsrɔ ̃ƒe akpa etɔl̃ia si ku ɖe nyakpedenyaŋu 
le Eʋegbe me ŋu eye wògaƒo nu tso nyatutuɖomɔnu bubuwo hã ŋu. Míedzro 
nyaŋunyakpe me le ƒe evelia me. Le nusɔsrɔ ̃ ma me la, míedzro akpa siwo 
nyaŋunyakpewo nɔna (gɔmedzeƒe kple nuwuƒe) me eye míeƒo nu tso nyaŋunyakpewo 
ƒe wɔƒewo (nyayeyewɔtɔ kple wɔƒefiatɔwo) ŋu. Míadzro nyatutuɖomɔnuwo abe 
nyateƒoƒu, gbugbɔyɔ, nyakpedenyaŋu, nyaɣeɣe kple bubuawo ene me le akpa 
sia. Nunya tso nyatutuɖomɔnuwo ŋu akpe ɖe ŋuwò le dzesidede Eʋegbenyawo ƒe 
tutuɖo kple nyawo ƒe tutuɖo gbadzaa me. Àte ŋu atu nyawo ɖo le ɖokuiwò si eye 
nàde dzesi nyaha siwo me wole la be nàte ŋu azã wo nyuie le nyagbewo me. Màzã 
nunya si su asiwò le akpa sia la le Eʋegbe ɖeɖe ko me o. Ke boŋ àte ŋu agazãe le 
nusɔsrɔ ̃bubu siwo me woate ŋu adzro to aɖaŋu sia zazã me la me.

Nyati veviwo

•	 Wowɔa nya yeyewo dea gbegbɔgblɔwo me to nyatutuɖomɔnuwo me.
•	 Nyatutuɖomɔnuwo lɔ nyateƒoƒu, gbugbɔgblɔ, nyakpedenyaŋu, nyaɣeɣe kple 

bubuawo ɖe eme.

NYATUTUƉOMƆNUWO
Mɔnu siawo lɔ nya yeyewo wɔwɔ to asitɔtrɔ le nya siwo li xoxo alo nyawo ƒoƒo ƒu 
ahatsɔ awɔ nya yeye siwo si gɔmesese le la ɖe eme. Le kpɔɖeŋu me, míewɔa nya 
yeye nenye be míekpe nyaŋunyakpe megbedotɔ {-e} ɖe ŋkɔnyaɖɔnya ‘nyui’ ŋu 
wòzua dɔwɔnyaɖɔnya ‘nyuie’.

nyatutuɖomɔnuwo
Mɔnu vovovowo li siwo dzi míetona tua nya yeyewo ɖo. Nyatutuɖomɔnu aɖewo 
me dzodzroe nye esiwo gbɔna.

nyakpedenyaŋu
Ŋugblededebiabiawo
1.	 Le nu si miesrɔ ̃le ƒe si va yi me nu ɖe, aleke nèse nyakpedenyaŋu gɔmee?

2.	 Àte ŋu ana nyaŋunyakpe ƒe kpɔɖeŋu aɖewoa?
3.	 Azɔ, de dzesi nyaŋunyakpe siwo le nya siwo gbɔna la me la eye nàde dzesi teƒe 

siwo wole le nyawo me la.
a.	 kplɔw̃o
b.	 wɔa dɔ
c.	 nyuie
d.	 kpuie

Ne èlé ŋku ɖe nya siawo ŋu nyuie la, àde dzesii be [-wo, -a, -la, -e] nye 
nyaŋunyakpewo. Nya siwo le (a) kple (b) me la nye nyaŋunyakpe megbedotɔ 
siwo nye nyaŋunyakpe wɔƒefiatɔwo la. Ɖo ŋku edzi be nyaŋunyakpe wɔƒefiatɔwo 
metrɔa nyaha si me nyawo le la o. Nyaŋunyakpe siwo le nya siwo le (c) kple (d) la 
ƒe kee nye ‘nyui’ kple ‘kpui’ wotɔxɛwotɔxɛe. Nyaŋunyakpe siwo le (c) kple (d) me 
la trɔ nyaha si me nyawo ƒe ke le la. Nya ‘nyui’ kple ‘kpui’ nye ŋkɔnyaɖɔnyawo, 
ke esi wokpe nyaŋunyakpe {-e} ɖe wo ŋu la, wozu ‘kpuie’ kple ‘nyuie’ siwo nye 
dɔwɔnyaɖɔnyawo la.
Woma nyaŋunyakpewo ɖe ha vovovowo me ku ɖe teƒe si wole na nyake la ŋu. 
Teƒe siawoe nye ŋgɔgbe (edoa ŋgɔ na nyake la) kple megbe (edoa megbe na nyake 
la abe ale si wòdze le kpɔɖeŋuawo me ene). Nyaŋunyakpewo tea ŋu gena ɖe 
dome na nyake la eye ɖewo tea ŋu ɖea mɔ na nyake la wògena ɖe dome na wo. Ke 
esiawo meɖe dzesi le Eʋegbe me o. Eƒe kpɔɖeŋuwo le Iŋlisigbe kple gbe bubuwo 
me. Dze agbagba nàxlẽ nu tso wo ŋu.
Xlẽ nu tso eŋu le adrɛsi sia dzi: https://www.ejal.info

Àgate ŋu axlẽ numeɖeɖe deto tso eŋu le adrɛsi si gbɔna la dzi: http://dx.doi.
org/10.32601/ejal.10219

Nyaŋunyakpe nyayeyewɔtɔ
Nyaŋunyakpe nyayeyewɔtɔwo nye nyaŋunyakpe siwo wokpena ɖe nyake alo 
agununyakpe la ŋu tsɔna wɔa nya yeye siwo ƒe nyaha tea ŋu trɔna la. Le kpɔɖeŋu 
me, nenye be míetsɔ {a-} kpe ɖe nya ‘yi’ ŋu la, míewɔ nya ‘ayi’. Nyake ‘yi’ si 
nye dɔwɔnya la ƒe nyaha meto vovovo na nya yeye si míewɔ la o. Nyake la kple 

https://www.ejal.info
http://dx.doi.org/10.32601/ejal.10219
http://dx.doi.org/10.32601/ejal.10219

nya yeye si míewɔ la katã nye dɔwɔnyawo. Ke ne míekpe nyaŋunyakpe {-e} ɖe 
‘kpui’ ŋu la, etrɔ zu ‘kpuie’ si nye nyaha bubu me tɔ. Ŋkɔteƒenɔnya ‘kpui’ trɔ zu 
dɔwɔnyaɖɔnya ‘kpuie’.

Nyaŋunyakpe wɔƒefiatɔ
Ɣe aɖewo ɣi la, nenye be míekpe nyaŋuyakpe ɖe nyake aɖe ŋu la, míewɔa nya 
yeye gake nyaha si me nyake la le la metrɔna o. Le kpɔɖeŋu me, nenye be míekpe 
nyaŋunyakpe {-wo} ɖe ŋkɔnyawo abe ‘ame’, ‘ɖevi’, ‘nyɔnu’ kple bubuawo ene ŋu 
la, nyaha si me nyake la le la me koe nya yeye la ha nɔna; metrɔna o. Le kpɔɖeŋu 
me, ‘ame’ trɔ zu ‘amewo’ , ‘ɖevi’ trɔ zu ‘ɖeviwo’ eye ‘nyɔnu’ trɔ zu ‘nyɔnuwo’.

nyateƒoƒu
Esia nye nyatutuɖomɔnu si me wowɔa nya yeyewo le to ƒuƒoƒo nya eve alo wu 
nenema me. Wotea ŋu ƒoa nyake alo agununyakpe eve ƒu tsɔna tua nya yeyewo 
ɖo. Le kpɔɖeŋu me, ‘koklo’ kple ‘kpo’ zua ‘koklokpo’. Nya siwo woƒoa ƒu tsɔna wɔa 
nya yeye la tea ŋu tsoa nyaha ɖeke ƒomevi alo nyaha vovovowo me. Lé ŋku ɖe 
kpɔɖeŋu siwo gbɔna la ŋu:
1.	 agbeli+amɔ=agbelimɔ
2.	 koklo+xɔ= kokloxɔ
3.	 ne+mi=nemi
4.	 ka+ƒo+mɔ=kaƒomɔ
5.	 nu+ɖu+kplɔ=̃nuɖukplɔ̃
Eɖe dzesi be nyake siwo wote ƒo ƒu la dometɔ aɖewo metso nyaha ɖeka me o. Lé 
ŋku ɖe kpɔɖeŋu siwo le (4) kple (5) la ŋu. Nyaha kawo mee nyawo tso? Nyawo 
tso ŋkɔnya, dɔwɔnya kple ŋkɔnya me. Ɖe nàte ŋu ayɔ kpɔɖeŋu bubuwoa? Gblɔ 
kpɔɖeŋu siwo ŋu nèke ɖo la na wò nusrɔh̃atiwo.

gbugbɔyɔ
Enye nyatutuɖomɔnu si me wogbugbɔa nyake bliboa alo nyake la ƒe akpa aɖe yɔna 
le la hena nya yeye wɔwɔ. Ɣe aɖewo ɣi la, asitɔtrɔ vi aɖewo yia edzi abe gbeɖiɖi 
aɖewo ƒe dodo le nya la me ene. Kpɔɖeŋu aɖewoe nye:
va=vava
dzo=dzodzo
ɖu=ɖuɖu
dzra=dzadzra
ƒle=ƒeƒle
srɔ=̃sɔsrɔ̃

nyaɣeɣe
1.	 Miyi ɖe intanɛti dzi ne miaxlẽ nu tso nyaɣeɣe ŋu. Emegbe la, migblɔ ale si 

miese nyaɣeɣe gɔme la na miaƒe nusrɔh̃atiwo.
2.	 In groups, share examples of borrowed words in your Ghanaian language of 

study and show how they have been nativized. Minɔ miaƒe hatsotso me eye 
miayɔ nyaɣeɣe siwo le Eʋegbe me la na miaƒe nusrɔh̃atiwo. Emegbe la, miƒo 
nu tso ale si wotrɔ asi le wo ŋu be wosɔ ɖe Eʋegbe ƒe nukɔkɔwo ƒe tutuɖo nu 
la ŋu.

Nyaɣeɣe ƒe kpɔɖeŋu aɖe siwo le Eʋegbe me la woe nye:
‘Sikɛti’ si woɣe tso Iŋlisigbe me la.
‘Fesre’ woɣe tso Germangbe me la.
‘Belɛti si woɣe tso Iŋlisigbe me la.

nyatutuɖomɔnuwo ƒe vevinyenye
Nyatutuɖomɔnuwo le vevie hena gbegbɔgblɔwo ƒe tsitsiɖedzi. Wonana be nya 
siwo le gbegbɔgblɔwo me la dzina ɖe edzi. Esia wɔnɛ be gbea dolawo tea ŋu 
ƒoa nu tso susu alo nu yeyewo ŋu. Esia wɔnɛ be dzeɖoɖo le amewo dome yia 
edzi nyuie. Wò nunya ku ɖe nyatutuɖomɔnuwo ŋu akpe ɖe ŋuwò le gbesɔsrɔ ̃me 
elabena àte ŋu ase alo aɖe nya geɖe gɔme eye nàƒo nu tso eƒe tutuɖo ŋu. Kpuie ko 
la, nyatutuɖomɔnu nye mɔnu vevi aɖe si dzi nàte ŋu ato adzi nya siwo nènya le 
Eʋegbe me la ɖe edzi.

Nuwɔna 4.1 Nu si Nyatutuɖomɔnu Nye

1.	 Ɖe nu si nyatutuɖomɔnu nye la me le wò gɔmesese nu.
2.	 Miwɔ nugɔmekuku tso nyatutuɖomɔnu ƒe vevinyenyewo le Eʋegbe me ŋu 

le miaƒe hatsotsowo me.
3.	 Tɔtrɔ kawoe va Eʋegbe me le ƒe ʋɛ siwo va yi la me? Ɖe tɔtrɔ si vana la 

nyea tɔtrɔ nyui ɣe sia ɣia?
4.	 Migblɔ miaƒe ŋuɖoɖo la na klase la.

Nuwɔna 4.2 Dzesidede Nyatutuɖomɔnuwo

Lé ŋku ɖe nya siwo gbɔna la ŋu eye nàde dzesi nyatutuɖomɔnu si ŋuti dɔ wowɔ 
le wo me la. Woŋlɔ nyatutuɖomɔnu si le nya gbãtɔ me la xoxo be wòanye 
kpɔɖeŋu na wò.

Nya yeye Nyatutuɖomɔnu

sukuvi Nyakpedenyaŋu (Wokpe nyakpe megbedotɔ {-vi} ɖe nyake suku 
ŋu.)

amɔkplẽ

mimli

xɔlɔw̃o

sitatsi

motsyɔnu

Nuwɔna 4.3 Nya Yeyewo Tutu Ɖo

To nu siwo miesrɔ ̃le nyatutuɖomɔnuwo zazã me la,

1.	 Mima ɖe hatsotso si me ame ene le la me.
2.	 Miŋlɔ nya 10 siwo wowɔ to gbugbɔyɔ me la da ɖi. Migblɔ miaƒe ŋuɖoɖo 

la na klase la.
3.	 Minɔ miaƒe hatsotsowo me, mife nya yeye wɔwɔ fefe. Ame ɖeka neyɔ 

ŋkɔnya alo dɔwɔnya aɖe eye ame bubu nawɔ nya yeye tso nya la me.
4.	 Hatsotso ɖe sia ɖe negblɔ nya siwo wòwɔ le woƒe hatsotso me la na klase 

la.
5.	 Kpɔɖeŋu: va – vava – ava – mavamava

Nuwɔna 4.4 Nu Deto Sɔsrɔ ̃Tso Nyatutuɖomɔnuwo Ŋu

1.	 Tia nyatutuɖomɔnu siwo gbɔna la dometɔ ɖeka eye nàsrɔ ̃nu tso eŋu 
wòade to:

a.	 Nyateƒeƒoƒu
b.	 Nyakpedenyaŋu
c.	 Nyaɣeɣe
d.	 Gbugbɔyɔ

2.	 Ele be wò nugɔmekuku la nalɔ nu siwo gbɔna la ɖe eme:
a.	 Nyatutuɖomɔnu si nètia la gɔme ɖeɖe (ale si wowɔnɛ)
b.	 Nyatutuɖomɔnu si nètia la ƒe kpɔɖeŋu atɔ ̃teti le Eʋegbe me.
c.	 Susu siwo ta nèbu be wowɔa nyatutuɖomɔnu siawo ŋu le Eʋegbe me la 

ɖo.
d.	 Ale si nèbu be nyatutuɖomɔnu sia wɔ dɔ ɖe Eʋegbe dzi alo he tɔtrɔ va 

Eʋegbe me la.

Agbalẽ siwo woaxlẽ
Xlẽ nu tso nyatutuɖomɔnu siwo ŋu míesrɔ ̃nu tso la ŋu le adrɛsi siwo gbɔna la dzi 
wotɔxɛwotɔxɛe be nàgase wo gɔme nyuie.
https://www.scribd.com/document/523144179/Borrowing

https://kseacademy.com/word-formation-processes/.

https://www.scribd.com/document/463240942/Types-of-Reduplication

https://www.scribd.com/document/523144179/Borrowing
https://kseacademy.com/word-formation-processes/.
https://www.scribd.com/document/463240942/Types-of-Reduplication


34

NUMEDZROBIABIAWO

1.	 Ma nya siwo le tata la dzi la ɖe nyake kple nyaŋunyakpe (ŋgɔdodɔ kple 
megbedotɔ) me.

Nya Ŋgɔdotɔ Nyake Megbedotɔ

amewo

gatɔ

agbɔ

agbletɔ

kpuie

2.	 Lé ŋku ɖe nya siwo wode amae la le nuŋlɔɖi si gbɔna la me ŋu eye nàɖe 
nyatutuɖomɔnu si ƒe kpɔɖeŋu si wonye la me.
Esi meɖe foto ɖokuinye le kɔmpita la gbɔ la, meɖoe ɖe nye sukuhatiwo enumake. Foto 
la kaka ɖe nusrɔl̃awo katã dome le esime míeɖo ŋdɔnuɖuƒe. Míeɖu agbelimɔkplẽ 
kple fetridetsi gbe ma gbe. Le míaƒe nuɖuɖu vɔ megbe la, míetrɔ yi ɖe sukuxɔ me. 
Nufiala aɖe ge ɖe xɔa me. Le eƒe gege ɖe xɔa me teti ko la, sukuviawo dometɔ ɖeka 
si do sikɛti la, tsɔ nye foto la fia míaƒe nufiala la.

3.	 Mina nyatutuɖomɔnu siwo gbɔna la ƒe kpɔɖeŋu atɔãtɔ.̃ Midzro nyaha si me 
nya siwo wowɔ la le la le miaƒe hatsotsowo me.
a.	 nyateƒoƒu
b.	 gbugbɔyɔ
c.	 nyakpetenyanu
d.	 nyaɣeɣe

4.	 Mitu nya 10 ɖo le Eʋegbe me eye miagblɔ mɔ si dzi woto tu nyaawo ɖo la 
na miaƒe nusrɔh̃atiwo.

 5LIA

DZEƉOƉO
Gbeŋutise

NUƲUƲU
Akpa sia lɔ ƒe gbãtɔ ƒe nusɔsrɔ ̃ƒe akpa enelia kple ƒe evelia ƒe nusɔsrɔ ̃ƒe akpa enelia 
ɖe eme. Akpa sia ku ɖe nu si nyakɔsɔkɔsɔ nye la kple eƒe hawo ŋu. Eyi edzi ƒo nu 
tso nyaha siwo tua nyagbe ɖo la abe ŋkɔnyawo, ŋkɔteƒenɔnyawo kple kɔsanyawo 
ene la ŋu. Gawu la, akpa sia gadzro nyagbe ƒe hawo me ku ɖe woƒe wɔƒe kple 
tutuɖo ŋu. Nu siwo nàsrɔ ̃tso akpa sia la akpe ɖe ŋuwò be nàte ŋu atu nyagbe ɖo 
nyuie eye nàzã nyagbewo nyuie le nyadutsotso me le nusɔsrɔ ̃ɖe sia ɖe me. Agana 
nàzã nyagbewo nyuie le gbe sia gbe ƒe dzeɖoɖo hã me.

Nyati veviwo

•	 Nyagbe nye nyawo ƒe ƒuƒoƒo le gbegbɔgblɔ aɖe ƒe se nu be woatsɔ aɖe susu deblibo 
afia.

•	 Nyagbe ƒe ha ku ɖe wɔƒe siwo wowɔna la ŋu la woe nye nyagbe nyatakatɔ, gbeɖetɔ, 
nyabiatɔ kple seselelãmefiatɔ.

•	 Míate ŋu ama nyakɔsɔkɔsɔwo ɖe hatsotso vovovowo me. Esiawoe nye ŋkɔnyakɔsɔkɔsɔ, 
dɔwɔnyakɔsɔkɔsɔ, ŋkɔnyaɖɔnyakɔsɔkɔsɔ, dɔwɔnyaɖɔnyakɔsɔkɔsɔ.

•	 Míate ŋu ama nyagbewo ɖe hatsotso vovovowo me ku ɖe woƒe tutuɖo ŋu. Esiawoe 
nye nyagbe kpokploe, nyabe ƒokpli, nyagbe kplanya.

•	 Nyagbekɔsɔkɔsɔ ƒe ha eve siwo li lae nye nyagbekɔsɔkɔsɔ ɖokuisinɔtɔ kple 
ɖokuisimanɔtɔ.

NYAGBE KPLE NU SIWO TUI ƉO
nyagbe
Nyagbe nye nyawo ƒe ƒuƒoƒo si ɖea susu deblibo ɖe go. Nyagbe tea ŋu nyea 
nyatakaka, nyabiabia, gbeɖeɖe alo seselelãme ɖeɖe fia. Zi geɖe la, nuwɔƒe kple 
dɔwɔƒe tea ŋu nɔa nyagbe me. Wotua nyagbe ɖo to se kple ɖoɖo siwo le gbegbɔgblɔ 
aɖe me la dzi wɔwɔ me.

Nyagbe Ƒe Dzesidenu Veviwo
Nyagbe ƒe dzesidenu vevi aɖewoe nye esiwo gbɔna:
1.	 Susu Deblibo

Ele be susu si le nyagbe me la nade blibo. Le kpɔɖeŋu me: ‘Aƒenɔ Dziedzɔm yi 

asi me.’ Míenya ame si ŋu nyagbea ku ɖo kple afi si wòyi la.
2.	 Gbeŋutise Ƒe Tutuɖo

Nyagbe zɔna ɖe gbeŋutise ƒe tutuɖo tɔxɛ aɖe nu. Ku ɖe gbegbɔgblɔ la ŋu la, 
nyagbe ƒe gbeŋutise ƒe tutuɖo vovovowo abe Nuwɔƒea Dɔwɔƒe Fidoƒe (NDF), 
Dɔwɔƒe Nuwɔƒe Fidoƒe (DNF) kple bubuawo ene li. Le Eʋegbe me la, nyagbe ƒe 
gbeŋutise ƒe tutuɖoe nye Nuwɔƒe Dɔwɔƒe Fidoƒe. Kpɔ kpɔɖeŋu siwo gbɔna la.
a.	 Ŋutsu la ɖu te.
b.	 Ɖevi la yi suku.
c.	 Danye ɖa akplẽ.

3.	 Nyaŋutidzesiwo
Nyaŋutidzesiwo abe tɔtɔdzesi (.), gbɔviedzesi (,), biabiadzesi (?), ɣlidodzesi (!), 
ɣletivitoasike (;) kple bubuawo ene nɔa nyagbe me.
Kpɔɖeŋu: Nufiala la ƒle nuŋlɔti, agbalẽ kple flitenu.

Nu siwo tu nyagbe ɖo
Nu siwo tu nyagbe ɖo lae nye nuwɔƒe, dɔwɔƒe, fidoƒe, ɖɔƒe. Lé ŋku ɖe woƒe 
gɔmeɖeɖe siwo gbɔna la ŋu:
1.	 Nuwɔƒe

Esia nye ŋkɔnya alo ŋkɔteƒenɔnya si ŋu dɔwɔnya la ƒoa nu tsona la. Enye nu si 
alo ame si ŋu nyagbea ƒoa nu tsona la.
Le kpɔɖeŋu me:
a.	 Deviawo dzi ha.
b.	 Nyɔnuwo ɖua ɣe.
c.	 Eɖu te egbe.
d.	 Fafa yi asi me.
e.	 Míeto fufu etsɔ.
Nya siwo wode amae le kpɔɖeŋu siwo va yi me la le nuwɔƒe le nyagbeawo me.

2.	 Dɔwɔnya
Enye nya si ƒoa nu tso dɔ si wɔm nuwɔla le le nyagbe aɖe me la ŋu. Egaɖea 
nuwɔla la ƒe nɔnɔme fiana le nyagbe me. Le kpɔɖeŋu me:
a.	 Sukuviwo ƒo bɔlu le suku.
b.	 Gbɔ ̃la ku.
c.	 Fafanyo nye nusrɔl̃a.

3.	 Fidoƒe
Ŋkɔnya alo ŋkɔteƒenɔnya si kpena ɖe dɔwɔnya ŋu be nyagbea ƒe gɔmesese nade 
blibo lae fidola. Fidola nyea amegbetɔ alo nane si dzi nuwɔla la wɔa dɔ ɖo la. 
Fidola ƒe ha evee le Eʋegbe me. Esiawoe nye fidola gbãtɔ kple fidola evelia.

a.	 Fidola gbãtɔ nye fidola si kplɔa dɔwɔnya la ɖo aduadua. Le kpɔɖeŋu me:
i.	 Wofɔ bagi aɖe.
ii.	 Dɔ wu Kofi.
iii.	Amivi kpɔe.
iv.	Adela da tu xevi.
Nya bagi, Kofi, -e, kple tu nye fidola gbãtɔ le nyagbe ene siwo va yi me 
wotɔxɛwotɔxɛe.

b.	 Fidola evelia nye ŋkɔnya alo ŋkɔteƒenɔnya si kplɔa fidola gbãtɔ ɖo aduadu 
le nyagbe me. Le kpɔɖeŋu me:
i.	 Fofonye ɖo asi glã.
ii.	 Ama na gam.
Nya siwo wode amae le nyagbe eve siwo va yi me la le fidola evelia.

4.	 Ɖɔƒe
Esiae nye nya si naa nutsotso bubu alo ƒoa nu tso nuwɔla, dɔwɔnya alo fidola 
la ŋu le nyagbe me. Etea ŋu nyea ŋkɔnyaɖɔnya alo dɔwɔnyaɖɔnya. Le kpɔɖeŋu 
me:

i.	 Xɔ kɔkɔ la mu.
ii.	 Aƒeafa ɖo asi glã sue ma.
iii.	Ama ƒu du sesĩe.

Nya siwo wode amae la le ɖɔƒewo le nyagbe etɔãwo me.

Nyakɔsɔkɔsɔwo
Èɖo ŋku edzi be míesrɔ ̃nu tso nyakɔsɔkɔsɔ ŋuti le ƒe evelia mea? Gblɔ nu siwo dzi 
nèɖo ŋkue ku ɖe nyakɔsɔkɔsɔ kple eƒe hawo ŋu la na wò hatsotsomenɔlawo.
Mitsɔ miaƒe susuwo sɔ kple nu siwo gbɔna la:
Nyakɔsɔkɔsɔ nye nya alo nyawo ƒe ƒuƒoƒo siwo wɔa dɔ ɖeka aɖe le nyagbe me. 
Zi geɖe la, nuwɔla kple dɔwɔla menɔa eme o. Womeɖea susu deblibo ɖe go o. 
Nyakɔsɔkɔsɔ nye nyagbe ƒe akpa aɖe si nɔa nyagbe me la.
Viɖio si le adrɛsi sia dzi la ana nàsrɔ ̃nu bubuwo kpe ɖe esiwo nèxlẽ la ŋu: 
https://youtu.be/P5_OB5oKwxM

https://youtu.be/P5_OB5oKwxM

Ne mète ŋu kpɔ viɖio si le ‘YouTube’ la dzi o la, ekema yi ɖe adrɛsi sia dzi:
https://www.dailymotion.com/video/x93kxlg

Nyakɔsɔkɔsɔ ƒe Hawo
Àgaɖo ŋku edzi be míedzro nyakɔsɔkɔsɔ ƒe hawo me le ƒe evelia me. Ɖo ŋku nu 
siwo míesrɔ ̃la dzi to viɖio si le adrɛsi si gbɔna la dzi la kpɔkpɔ me:
https://www.youtube.com/watch?v=3HPDFtZQ9ao

Gblɔ nu siwo nèsrɔ ̃le viɖio la me tso nyakɔsɔkɔsɔ ƒe ha siwo gbɔna la ŋu la na wò 
hatsotsometɔwo: ŋkɔnyakɔsɔkɔsɔwo, dɔwɔnyakɔsɔkɔsɔwo, ŋkɔnyaɖɔnyakɔsɔkɔsɔwo, 
dɔwɔnyaɖɔnyakɔsɔkɔsɔwo.

Nyagbekɔsɔkɔsɔwo
Nyagbekɔsɔkɔsɔ nye nyawo ƒe ƒuƒoƒo si me nuwɔƒe kple dɔwɔƒe le eye wòɖea susu 
deblibo ɖe go la.

Nyagbekɔsɔkɔsɔ ƒe hawo
In a group, discuss the types of clauses that you learnt about in section four of year 
two.

Minɔ miaƒe hatsotsowo me eye miadzro nyagbekɔsɔkɔsɔ ƒe ha siwo miesrɔ ̃ le ƒe 
evelia ƒe nusɔsrɔ ̃ƒe akpa enelia me la me.

1.	 Nyagbekɔsɔkɔsɔ Ɖokuisinɔtɔ
Nyagbekɔsɔkɔsɔ ɖokuisinɔtɔ nye nyagbekɔsɔkɔsɔ si me nuwɔƒe kple dɔwɔƒe le 
la eye wòɖe susu deblibo ɖe go. Etea ŋu nɔa eɖokui si wɔa nyagbe. Gɔmesese 
nɔa nyagbekɔsɔkɔsɔ sia si eye mehiãa gɔmeɖeɖe alo nya bubu aɖeke alo 
nyakɔsɔkɔsɔ bubu aɖeke be gɔmesese deblibo nasu esi o.
Kpɔɖeŋu:
a.	 Mezɔ mɔ yi Agbozume.
b.	 Woɖaa nuɖuɖu viviwo gbe sia gbe.

https://www.youtube.com/watch?v=3HPDFtZQ9ao

2.	 Nyagbekɔsɔkɔsɔ Ɖokuisimanɔtɔ
Enye nyagbekɔsɔkɔsɔ si metea ŋu nɔa eɖokui si o elabena susu si le eme la 
mede blibo o. Nuwɔƒe kple dɔwɔƒe nɔa eme gake meɖea susu deblibo ɖe go o. 
Wogayɔnɛ be nyagbekɔsɔkɔsɔ manɔɖokuisitɔ. Ehiãa nyagbekɔsɔkɔsɔ ɖokuisinɔtɔ 
be wòawɔ nyagbe elabena metea ŋu nɔa eɖokui si tua nyagbe ɖo o.
Kpɔɖeŋu:
a.	  “Esi menɔ aƒe me yim la,” (Ehiã nyagbekɔsɔkɔsɔ ɖokuisinɔtɔ be eƒe gɔmesese 

nade blibo.)
b.	 “Elabena ŋdɔ le ʋuʋum” (Ehiã nyagbekɔsɔkɔsɔ ɖokuisinɔtɔ be eƒe gɔmesese 

nade blibo)

Nyagbekɔsɔkɔsɔ Ƒe Kpɔɖeŋuwo Le Nyagbewo Me
1.	 Nyagbe Kpokploe

Example: Nyagbe kpokploe nye nyagbe si me nyagbekɔsɔkɔsɔ ɖokuisinɔtɔ ɖeka 
le la.
a.	 Mesrɔ ̃nu le suku.
b.	 Wodzi ha le aƒe me.
c.	 Xɔ yeye la mu.

2.	 Nyagbe Ƒokpli
Le nyagbe ƒe ha sia me la, wotea nyagbekɔsɔkɔsɔ ɖokuisinɔtɔ eve alo wu nenema 
ƒo ƒu kple nyablanya. Kpɔɖeŋu:
a.	 Melɔã nuɖaɖa, eye fonye lɔã tsiƒuƒu.
b.	 Elikplim dɔ alɔ ̃gake Mawulɔm̃ nɔ nu zã blibo la katã.
Le kpɔɖeŋu eve siwo va yi me la, wote nyagbekɔsɔkɔsɔ eve ƒo ƒu to nyablanya 
‘eye’ kple ‘gake’ zazã me wotɔxɛwotɔxɛe.

3.	 Nyagbe Kplanyaa
Nyagbe kplanyaa nye nyagbe si wotu ɖo to ƒuƒoƒo nyagbekɔsɔkɔsɔ ɖokuisinɔtɔ 
ɖeka kple nyagbekɔsɔkɔsɔ ɖokuisimanɔtɔ ɖeka alo wu nenema me. 
Nyagbekɔsɔkɔsɔ ɖokuisimanɔtɔ ɖeɖe mate ŋu anɔ eɖokui si aɖe gɔmesese 
deblibo ɖe go o.
Kpɔɖeŋu:
“Esi vuvɔ nɔ wɔwɔm ta la, medo vuvɔmewu.”
Le nyagbe sia me la, “Medo vuvɔmewu” nye nyagbekɔsɔkɔsɔ ɖokuisinɔtɔ eye 
“Esi vuvɔ nɔ wɔwɔm ta la,” nye nyagbekɔsɔkɔsɔ ɖokuisimanɔtɔ.

4.	 Nyagbe Ƒokpli-Kplanyaa
Nyagbe ƒe ha sia lɔ nyagbekɔsɔkɔsɔ ɖokuisinɔtɔ eve alo wu nenema kple 
nyagbekɔsɔkɔsɔ ɖokuisimanɔtɔ ɖeka alo wu nenema ɖe eme to gbɔviedzesi, 
ɣletivitoasike kple nyablanya kuɖeŋutɔwo zazã me. Nyagbekɔsɔkɔsɔ ɖokuisinɔtɔ 

geɖewo kple nyagbekɔsɔkɔsɔ ɖokuisimanɔtɔ ɖeka alo wu nenema tunɛ ɖo. 
Nyagbe ƒe ha sia tea nyagbe ƒokpli kple nyagbe kplanyaa ƒoa ƒu.
Kpɔɖeŋu: Togbɔ be edze dɔ hã la, ewu dɔ la wɔwɔ nu, eya ta edzo yi aƒe me.
“Ewu dɔ la nu” kple “edzo yi aƒe me” nye nyagbekɔsɔkɔsɔ ɖokuisinɔtɔwo. “Togbɔ 
be edze dɔ hã la,” nye nyagbekɔsɔkɔsɔ ɖokuisimanɔtɔ eye “eya ta” nye nyablanya 
kuɖeŋutɔ.
Dze agbagba nàma nyagbe si gbɔna la abe ale si míewɔe va yi ene.
“Míeɖoe be míaƒu du togbɔ be gbafi nɔ wɔwɔm hã elabena duƒuƒu vivia mía nu.”

Nyagbekɔsɔkɔsɔ Ƒe Vevinyenye
Nyagbekɔsɔkɔsɔwo kpena ɖe mía ŋu:
1.	 Susu vovovowo ɖeɖe gblɔ: Míetea ŋu ɖea susu vovovowo gblɔna nyuie.
2.	 Nyagbe vovovowo tutu ɖo: Wokpena ɖe nuŋlɔlawo kple nuƒolawo ŋu be wotea 

ŋu ɖea woƒe seselelãme vovovowo gblɔna to mɔ vovovowo nu.
3.	 Numeɖeɖe: Enana be míetea ŋu ɖea susu si ta wowɔ nane ɖo la fiana.
Nyagbekɔsɔkɔsɔwo gɔme sese ate ŋu ado miaƒe nuŋɔŋlɔ kple nuƒoƒo ɖe ŋgɔ.

Nuwɔna 5.1 Nyagbe

1.	 Xlẽ kpɔɖeŋu siwo gbɔna la nyuie eye nàɖo ŋku edzi be ɖewomahĩ mahiã 
be nàzã nu siwo tu nyagbe ɖo la dometɔ eneawo katã o.
Kpɔɖeŋu: Dzata la ɖu afi sue la. Nuwɔƒe (Dzala la)+Dɔwɔƒe (ɖu)+afi sue 
la (fidoƒe)

2.	 Minɔ eveve miama nyagbe siwo gbɔna la ɖe nu siwo tu wo ɖo la me. Mide 
dzesi nuwɔƒe, fidoƒe kple ɖɔƒe le wo me.

a.	 Makafui yi aƒe me.
b.	 Gli xoxo la mu.
c.	 Amedzrodzeƒe la nya kpɔ ŋutɔ.
d.	 Nyɔnuvi ɖevi la tsɔ kpetike na ŋutsuvi la.

Nuwɔna 5.2 Nyakɔsɔkɔsɔ

To dɔwɔwɔ kple wò nusrɔh̃atiwo me la, de dzesi nyakɔsɔkɔsɔ ƒe ha siwo me nya 
siwo womu ɖe ɖusikpa dzi le la, ne enye ŋkɔnyakɔsɔkɔsɔ, dɔwɔnyakɔsɔkɔsɔ, 
ŋkɔnyaɖɔnyakɔsɔkɔsɔ alo dɔwɔnyaɖɔnyakɔsɔkɔsɔ.

Ŋusẽ gale xɔ xoxo la ŋu kokoko.

Mele mɔlu ɖum.

Nyɔnu la kpɔm dzikutɔe.

Atiklã nyakpɔwo le xɔa me.

Ɖeviwo le ha dzim.

Ŋutsu la yi ɖe asixɔ la me.

Nuwɔna 5.3 Nyagbekɔsɔkɔsɔwo

1.	 Mima ɖe hatsotso si me ame ene le la me.
2.	 Miɖe vovototo si le nyagbekɔsɔkɔsɔ kple nyakɔsɔkɔsɔ dome la fia? Mitsɔ 

kpɔɖeŋuwo ɖo kpe miaƒe ŋuɖoɖoawo dzi eye miagblɔ miaƒe ŋuɖoɖoawo 
na klase la.

3.	 Ame ene siwo le hatsotso me la negbubɔ ma ɖe hatsotso eveve me. 
Milé ŋku ɖe nyagbekɔsɔkɔsɔ siwo gbɔna la ŋu eye miade dzesi esiwo 
nye nyagbekɔsɔkɔsɔ ɖokuisinɔtɔ kple ɖokuisimanɔtɔ le wo me. ‘Ɖe 
nyagbekɔsɔkɔsɔ la ɖe susu deblibo ɖe go wotɔxɛwotɔxɛea?’

a.	 Esime tsi nɔ dzadzam
b.	 Togbɔ be dɔ nɔ nye wum hã
c.	 Megbɔna kesinɔtɔ nye ge.
d.	 Míesrɔ ̃nu vevie.
e.	 Nyɔnuviawo lɔ ̃wo dadaa.
f.	 Nenye be metsi wui hã la,

NYAGBE ƑE HAWO LE TUTUƉO NU
Míedzro nyagbe ƒe hawo me esime míenɔ nu srɔm̃ tso nyagbekɔsɔkɔsɔwo ŋu. Na 
míato wo me.

nyagbe kpokploe
Enye nyagbe si me nyagbekɔsɔkɔsɔ ɖokuisinɔtɔ ɖeka le la. Zi geɖe la, dɔwɔnya 
ɖeka nɔa nyagbe kpokploe me. Kpɔɖeŋu: Ɖeviwo ɖu nu.

Nyagbe Ƒokpli
Nyagbekɔsɔkɔsɔ ɖokuisinɔtɔ eve si wote ƒo ƒu kple nyablanya makuɖeŋutɔ lae tua 
nyagbe ƒe ha sia ɖo. Kpɔɖeŋu: Ŋutsuwo yi agble gake nyɔnuwo yi asi me. Nya 
‘gake’ te nyagbekɔsɔkɔsɔ ɖokuisinɔtɔ eve ƒo ƒu tu nyagbe ɖeka ɖo.

Ɣe aɖewo ɣi la, míewɔa nyablanyawo ŋu dɔ le nyagbe ƒokpli tutu ɖo me o. Dɔwɔnya 
siwo le eme la tuna ɖe wo nɔewo nu. Kpɔɖeŋu: Ama ƒle mɔlu ɖa ɖu.

Nyagbe Kplanyaa
Enye nyagbe si tea nyagbekɔsɔkɔsɔ ɖokuisinɔtɔ kple nyagbekɔsɔkɔsɔ ɖokuisimanɔtɔ 
ɖeka teti ƒoa ƒu to nyablanya kuɖeŋutɔ zazã me. Kpɔɖeŋu: Togbɔ be tsi nɔ dzadzam 
hã la, woyi ɖe asi me. ‘Togbɔ be tsi nɔ dzadzam hã la,’ nye nyagbekɔsɔkɔsɔ 
ɖokuisimanɔtɔ eye ‘woyi ɖe asi me’ nye nyagbekɔsɔkɔsɔ ɖokuisinɔtɔ.

Nuwɔna 5.4 Nyagbe ƒe Hawo Le Tutuɖo Nu

1.	 Minɔ eveve mialé ŋku ɖe nyagbe siwo gbɔna la ŋu eye miade dzesi woƒe 
hawo le tutuɖo nu. Mite fli ɖe nyagbekɔsɔkɔsɔ ɖokuisimanɔtɔ siwo miede 
dzesii la te. Migblɔ miaƒe ŋuɖoɖowo na klase la. Kpɔɖeŋu: Nyɔnu zazɛw̃o 
zɔ mɔ. (Nyagbe kpokploe – Nuwɔƒe (nyɔnu zazɛw̃o)+ Dɔwɔƒe (zɔ)+Fidoƒe 
(mɔ)

a.	 Sukuviwo yi ɖe modzakatsaɖiƒe gake nufialawo yi ɖe hehexɔƒe.
b.	 Metsɔ xexi elabena ŋdɔ le ʋuʋum.
c.	 Wole ŋdɔnu ɖu.
d.	 Foli yi ɖe suku.

2.	 Nenye be miegblɔ ŋuɖoɖo siwo ŋu mieke ɖo la na klase la vɔ la, mitrɔ 
nyagbe kpokploe siwo gbɔna la woazu nyagbe kplanyaawo to nyakɔsɔkɔsɔ 
bubuwo kpekpe ɖe wo ŋu me. Mikpɔ kpɔɖeŋu si gbɔna la eye miɖo ŋku 
edzi miagblɔ ale si mietrɔa asi le nyagbe kpokploe la ŋu be wòzu nyagbe 
ƒokpli kple nyagbe kplanyaa la.
Kpɔɖeŋu: Melɔ ̃ akplẽɖuɖu (kpokploe)Melɔ ̃ akplẽɖuɖu, gake Seyram lɔ ̃
mɔluɖuɖu. (ƒlokpli). Melɔ ̃ akplẽɖuɖu elabena evivina, gake Seyram lɔ ̃
mɔluɖuɖu. (kplanyaa)

a.	 Ghana nye dukɔ nyui aɖe.
b.	 Ɖeviwo yi aƒe me.
c.	 Mava zu ame ŋkuta aɖe.

Nuwɔna 5.5 Nyagbetutuɖo

Tu nyagbe ɖekaɖeka ɖo le ɖokuiwo si ku ɖe nu siwo gbɔna la ŋu:
3.	 Nyagbe kpokploe si ku ɖe mía de nuɖuɖu aɖe ŋu.
4.	 Nyagbe ƒokpli si ku ɖe dezãɖuɖu ŋu.
5.	 Nyagbe kplanyaa si ku ɖe sukudede ƒe vevinyenye ŋu.

NYAGBE ƑE HAWO LE WOƑE WƆƑEWO NU
Do ŋgɔ la, míesrɔ ̃nu tso nyagbe ƒe hawo ŋu ku ɖe woƒe tutuɖo ŋu. Míate ŋu ama 
nyagbewo ɖe hawo me ku ɖe woƒe wɔƒewo ŋu. Azɔ la, míalé ŋku ɖe nyagbe ƒe 
hawo ŋu ku ɖe woƒe wɔƒewo ŋu.

Nyagbe ƒe hawo ku ɖe woƒe wɔƒewo ŋu lae nye esiwo gbɔna:
1.	 Nyagbe nyatakatɔ: Enye nyagbe si ƒoa nu tso nane ŋu alo kaa nya ta. Nyagbe 

ƒe ha sia wua enu kple tɔtɔdzesi. Kpɔɖeŋu: Woelinam yi suku. Danye gbɔ. Tsi 
dza etsɔ.

2.	 Nyagbe nyabiatɔ: Enye nyagbe ƒe ha si biaa nya. Nyagbe ƒe ha sia wua enu kple 
biabiadzesi. Woƒe kpɔɖeŋuwoe nye: Afi ka nuŋlɔti la le? Ga nenie ƒo? Efɔa?

3.	 Nyagbe gbeɖetɔ: Enye nyagbe si ɖea alo dea se. Le kpɔɖeŋu me: Tsɔ nuŋlɔti la 
nam. Mègano tsi ma o. Dzudzɔ nu gbegblẽ wɔwɔ.

4.	 Nyagbe seselelãmefiatɔ: Enye nyagbe si ɖea seselelãme fiana alo ɖoa kpe nu 
dzi. Eƒe kpɔɖeŋue nye: Ŋkeke nyui kae nye esia! Enyo ŋutɔ loo!’ Hũu, eɖe fu 
loo!

Nuwɔna 5.6 Nyagbe Ƒe Wɔƒewo

1.	 Minɔ eveve miadzro nyagbe ƒe ha ene siwo ku ɖe nyagbe ƒe wɔƒewo ŋu la 
me le miaƒe gɔmesese nu.

2.	 De dzesi nyagbe ƒe ha (nyatakatɔ, nyabiatɔ, gbeɖetɔ alo seselelãmefiatɔ) si 
me nyagbe siwo gbɔna la le la wotɔxɛwotɔxɛe.

a.	 Du kae nye du lolotɔ kekeake le Ghana?
b.	 Meɖe kuku, tu ʋɔ nam.
c.	 Ghana dukɔ le Ɣetoɖoƒe Africa.
d.	 E, míeɖu dzi!

3.	 Mixlẽ nyagbe siwo gbɔna la eye miadzro nyagbe siwo nuŋlɔla la zã kple 
susu si ta wòzã wo ɖo la me.
Kpɔɖeŋu: Abolo la vivi ŋutɔ! Nuŋlɔla la zã nyagbe seselelãmefiatɔ elabena 
edi be yeaɖe eƒe dzidzɔkpɔkpɔ ɖe abolo la ɖuɖu ŋu fia.

a.	 Nyagbe ƒe hawo toa vovo ku ɖe nya si nuŋlɔla la di be yeagblɔ la ŋu. Ɣe 
aɖewo ɣi la, nyagbewo nɔa kpuie. Ɣe bubu ɣiwo la, wodidina gake zi 
geɖe la, woɖea susu deblibo ɖe go.

b.	 Migaŋlɔ tɔtɔdzesi be o!
c.	 Èse nya sia? Agbalẽ nyuiwo li ku ɖe gbegbɔgblɔŋutinunya ŋu! Meyina 

eƒle ge le fiasea me le fiẽ me. Àdi be yeayi kplim mahã?
d.	 Mele dzidzɔ kpɔm ŋutɔ! Ʋuha si doa dzidzɔ nam la yina ɖe ʋu ƒo ge le 

dezã la ɖuƒe. Mele tsɔtsɔm nam o!

4.	 Minɔ eveve miatu nyagbe ƒe ha siwo gbɔna la ƒe kpɔɖeŋu etɔẽtɔ ̃ɖo eye 
miagblɔ miaƒe ŋuɖoɖowo na klase la.

a.	 Gbeɖetɔ
b.	 Nyatakatɔ
c.	 Nyabiatɔ
d.	 Seselelãmefiatɔ

Agbalẽ siwo woaxlẽ
•	 Yi ɖe adrɛsi si gbɔna la dzi eye nàxlẽ nu tso nu si fidoƒe nye le nyagbe me la ŋu.

https://www.papertrue.com/blog/object/

•	 Xlẽ nu si le adrɛsi sia dzi la be nàgase nyakɔsɔkɔsɔ ƒe hawo gɔme nyuie.

https://chompchomp.com/terms/phrase.pdf

https://www.needgrammar.com/res/pdf/phrases-with-examples-pdf.pdf

https://www.papertrue.com/blog/object/
https://chompchomp.com/terms/phrase.pdf
https://www.needgrammar.com/res/pdf/phrases-with-examples-pdf.pdf

1.	 Lé ŋku ɖe nyagbe siwo gbɔna la ŋu eye nàwɔ nu siwo gbɔna la:
•	 De dzesi nyagbe ƒe ha si wònye le tutuɖo nu la.

•	 De dzesi kɔsanya kuɖeŋutɔ kple makuɖeŋutɔwo.

•	 Te fli ɖekaɖeka ɖe nyagbekɔsɔkɔsɔ ɖokuisinɔtɔ te eye nàte fli eveve ɖe 
nyagbekɔsɔkɔsɔ ɖokuisimanɔtɔ te.

a.	 Nusrɔl̃a geɖewo xlẽa nuwo le intanɛti dzi.

b.	 Esime míeɖo aƒea me la, míekpɔ viɖio.

c.	 Ama yi ɖe aƒe me, eye Kuma yi ɖe asi me.

d.	 Togbɔ be tsi nɔ dzadzam hã la, míenya míaƒe awuwo.

2.	 De dzesi nyagbekɔsɔkɔsɔ ƒe ha siwo (ɖukuisinɔtɔ kple ɖokuisimanɔtɔ) le 
nyagbe siwo gbɔna la dometɔ ɖe sia ɖe me la.
a.	 Meyi asi me elabena mehiã detsiƒonu aɖewo.

b.	 Ɣe klẽ nyuie egbe.

c.	 Togbɔ be tsi nɔ dzadzam hã la, míeƒo bɔlu la.

d.	 Agbalẽ si xlẽm mele la vivi ŋutɔ.

e.	 Ne mewu Akɔntasɔsrɔ ̃nu la, mayi aɖamlɔ anyi.

3.	 Trɔ nyagbe siwo gbɔna la ɖe nyagbe ƒe ha siwo woŋlɔ ɖe kpɔtɔtɔ me le gbɔ 
la me.
a.	 Ghana nye dukɔ nyui aɖe. (nyabiatɔ)

b.	 Ghana dukplɔla ŋkɔ ɖe? (nyatakatɔ)

c.	 Mehiã kpekpeɖeŋu aɖe. (gbeɖetɔ)

GBEŊUTISE
Nyadutsotso, nuƒogɔmeɖeɖe kple 
NUŊLƆƉIgɔmeɖeɖe

NUƲUƲU
Akpa sia tu ɖe nu si míesrɔ ̃le Ƒe 1 kple Ƒe 2lia me tso nuxexlẽ kple nuƒogɔmeɖeɖe 
le Eʋegbe me ŋu la dzi. Míalé ŋku ɖe nuxexlẽ kple nuŋlɔɖigɔmeɖeɖe le Eʋegbe me 
ko ŋu le akpa sia. Gbã la, míasrɔ ̃nu tso nuxexlẽ ƒe hawo (nuxexlẽ dzradzradzra 
kple nuŋlɔɖimetoto hena nyatakaka tɔxɛ aɖe didi), kple nuxexlẽ ƒe vevinyenye 
ŋu. Emegbe la, míatrɔ ɖe nu si nuŋlɔɖigɔmeɖeɖe nye, eƒe hawo (nyaɖenyanu, 
nuŋlɔɖigɔmeɖeɖe akuakua, nuŋlɔɖigɔmeɖeɖe nyadoɖenyadzitɔ), nuŋlɔɖigɔmeɖeɖe 
ƒe vevinyenye, kple se siwo ku ɖe nuŋlɔɖigɔmeɖeɖe ŋu le Eʋegbe me la ŋu. Nenye 
be míewu akpa sia ŋu la, àte ŋu ato nuŋlɔɖi aɖe ɖe eme to nu siwo nèsrɔ ̃ tso 
nuxexlẽ dzradzradzra kple nuŋlɔɖimetoto hena nyatakaka tɔxɛ aɖe didi zazã me. 
Mlɔeba la, àgate ŋu azã wò nunya ku ɖe nuŋlɔɖigɔmeɖeɖe ŋu atsɔ aɖe nuŋlɔɖiwo 
gɔme tso Iŋlisigbe me yi ɖe Eʋegbe me eye nàɖe nuŋlɔɖiwo gɔme tso Eʋegbe me 
yi ɖe Iŋlisigbe me.

Nyati VEVIWO

•	 Míate ŋu axlẽ nu hena modzakaɖeɖe, nusɔsrɔ ̃alo dɔwɔwɔ.
•	 Nuŋlɔɖimetoto hena nyatakaka tɔxɛ aɖe didi lɔ ŋkutsatsa le nuŋlɔɖi aɖe me hena 

nutsotso tɔxɛ aɖe didi ɖe eme.
•	 Nuxexlẽ dzradzradzra lɔ nuxexlẽ kabakaba be woanya nu si ŋu nuŋlɔɖi la ku ɖo 

gbadzaa la ɖe eme.
•	 Nuŋlɔɖigɔmeɖeɖe nye mɔ si dzi wotona ɖea nuŋlɔɖi aɖe gɔme ɖe gbe bubu me be 

gbea dolawo nate ŋu ase egɔme.

NUXEXLẼ DZRADZRADZRA KPLE 
NUŊLƆƉIMETOTO HENA NYATAKAKA 
TƆXƐ AƉE DIDI
Miesrɔ ̃nu si nuxexlẽ nye la va yi eye mieto nuxexlẽ ƒe hawo me le ƒe siwo va yi 
la me. Le akpa sia la, míadzro nuxexlẽ ƒe ha eve siwo nye nuxexlẽ dzradzradzra 
kple nuŋlɔɖimetoto hena nyatakaka tɔxɛ aɖe didi la me kpuikpuikpui. Ne èdi be 
yeagaxlẽ nu tso eŋu ake la, trɔ yi megbe nàxlẽ nu tso eŋu le ƒe gbãtɔ ƒe nusɔsrɔ ̃ƒe 
akpa evelia me.

Nuxexlẽ Ƒe Hawo
Nuxexlẽ Dzradzradzra
Menye ɣe sia ɣie míexlẽa nu be míanya nu tso nu si ŋu nuŋlɔɖia ku ɖo la ŋu 
tsitotsito o. ke boŋ be míanya nu si ŋu nuŋlɔɖi la ku ɖo gbadzaa ko. Nuxexlẽ sia 
yɔm míele be nuxexlẽ dzradzradzra. Nuxexlẽ dzradzradzra nye mɔ si dzi míexlẽa 
nuŋlɔɖi aɖe dzradzradzra le be míade dzesi nu si ŋu nuŋlɔɖi la ku ɖo gbadzaa, 
susu vevi siwo le eme kple nuŋlɔɖi la ƒe tutuɖo ko ŋu. Míewɔa nuxexlẽ sia ŋu dɔ 
be míanya nyati vevi si ŋu nuŋlɔɖia ku ɖo la, be míase susu si ta nuŋlɔla la ŋlɔ nua 
ɖo eye be míagblẽ ɣeyiɣi o.

Nuwɔna 6.1 Nuxexlẽ dzradzradzra

1.	 Xlẽ nuŋlɔɖi si gbɔna la to eme dzradzradzra to afɔɖoƒe siwo gbɔna la zazã 
me:

a.	 Xlẽ nyabo gbãtɔ kple mamlɛtɔ katã to eme.
b.	 Xlẽ nya siwo dze nyabo siwo le dome na nyabo gbãtɔ kple mamlɛtɔ la 

eye nàxlẽ nya siwo wu nyaboawo nu la.
c.	 Zã tanyawo, tanya suewo, nyati siwo gbɔ woda dzesi tɔxɛ aɖewo ɖo, nya 

siwo womu ɖe ɖusime, nya siwo woŋlɔ kple ŋɔŋlɔdzesi gãwo, alo esiwo 
te wote fli ɖo la be woakpe ɖe ŋuwò.

2.	 De dzesi nyati veviwo.
3.	 To nuŋlɔɖi la ɖe eme le wò nugɔmesese nu.
4.	 Dzra ɖo nàɖo to ŋuɖoɖo siwo ame bubuwo ana la eye nàna nutsotso ku 

ɖe nu siwo wowɔ nyuie kple nu siwo ŋu woate ŋu atrɔ asi le la ŋu.
Dɔyɔƒewo dodo ɖe ŋgɔ: Ku kple Agbe ƒe nya
Dɔwɔnu veviwo ƒe dɔyɔƒewo nɔnɔ hiã ɖe susu vovovowo ta—elabena wonana 
be wodea dzesi dɔléle si tututu le fu ɖem na dɔnɔwo la le ɣeyiɣi nyuitɔ me. 
Dɔwɔnuwo abe fotoɖemɔwo, lãmekpɔmɔwo, kɔmpita deŋgɔwo kple bubuawo 
ene nana be lãmesẽdɔwɔlawo wɔa dodokpɔ na dɔnɔwo hedea dzesi dɔléle siwo 
tututu le fu ɖem na wo la kaba. Kpe ɖe esia ŋu la, dɔwɔnu vevi siawo zazã le 
dɔnɔwo dodo kpɔ me doa dzesidede dɔlélewo ƒe nyawo ɖe ŋgɔ. Esia wɔnɛ be 
wotea ŋu dea dzesi dɔléle siwo tututu le fu ɖem na dɔnɔwo la eye wokpɔa wo gbɔ 
nyuie to atike siwo dze la nana wo me. Egaɖea dɔlélewo kple dɔnɔwo ƒe kuku 
dzi kpɔtɔ. Dɔwɔnuwo abe yanamɔwo, mɔ siwo wɔa dɔ le dzi ŋu na dɔnawo, 
kple mɔ si wozãna le ayikumedɔlélewo dada me la nye dɔwɔnu siwo doa alɔ 
dɔnɔwo le dɔdada na wo me. Dɔwɔnu vevi bubu si nye mɔ si wotsɔna doa ame 
ƒe dzi kpɔ, kple mɔ si wotsɔna doa ame ƒe ʋu kpɔ la kpena ɖe lãmesẽdɔwɔlawo 
ŋu be wodea dzesi nu si tututu le fu ɖem na dɔnɔwo hena wo gbɔ kpɔkpɔ. Kpe 
ɖe eŋu la, dɔwɔnu vevi siawo ɖea vodadawɔwɔ le lãmesẽdɔwɔwɔ me kple eƒe 
nugblẽƒewo dzi kpɔtɔ le esime dɔwɔnu siwo nye mɔwo la wɔnɛ be lãmesẽdɔwɔwɔ 

zɔna ɖe ɖoɖo nyuitɔ nu eye wòɖea ɣeyiɣigbegblẽ dzi kpɔtɔ eye wòdoa dɔnɔwo ƒe 
ŋudzedzekpɔkpɔ le dɔdada na wo me ƒe nyawo ɖe ŋgɔ.
Dɔnɔwo gbɔ kpɔkpɔ le dɔyɔƒewo le Ghana nye nublanuinya kple kuxi gã aɖe, 
elabena dɔwɔnu veviwo mele dɔyɔƒe geɖewo woazã atsɔ akpɔ dɔnɔwo gbɔ nyuie 
o. Dɔwɔnu vevi siwo dze la ƒe dɔyɔƒewo manɔmanɔ le agbɔsɔsɔ si hiã la nu nye 
mɔxenu na ŋutete siwo le lãmesẽdɔwɔlawo si la be woakpɔ dɔnɔwo gbɔ ɖe ɖoɖo 
nu o. Kpe ɖe esia ŋu la, egadea dɔnɔwo ƒe agbe xaxa me. Mele ɖoɖo nu be le 
egbeŋkuʋuʋu ƒe ɣeyiɣi siawo me la, dɔwɔnu vevi siwo wozãna le dɔnɔwo gbɔ 
kpɔkpɔ me la mele dɔyɔƒe gãwo o.
Míele edom ɖe dziɖuɖua gbɔ be wòaɖe ga geɖe ɖe lãmesẽmenɔnyawo ŋu eye 
dɔwɔnuwo ƒeƒle kple wo dzadzra ɖo nanye eƒe taɖodzinu vevitɔ. Dzidzɔkpɔkpɔ 
kple atsyɔɖ̃oɖo siwo yia edzi le dɔyɔƒewo alo lãmesẽdɔwɔƒewo nu ʋuʋu me la 
mehiã o, nenye be womaƒle dɔwɔnu vevi siwo hiã le lãmesẽdɔwo wɔwɔ me la ada 
ɖe dɔyɔƒeawo me o. Ehiã vevie be dziɖuɖua nawɔ ɖoɖo tɔxɛ ɖe lãmesẽdɔwɔnu 
veviwo ƒeƒle ada ɖe dɔyɔƒe siwo le du viwo kple kɔƒewo me la me ŋu. Míegaxɔe 
se hã be ɖoɖowɔwɔ ɖe dukɔa ƒe dɔwɔnu veviwo ƒeƒle ŋu – ɖoɖo be woalé ŋku ɖe 
dɔwɔnu veviwo ŋu nyuie, aƒle wo ada ɖe dɔyɔƒewo le dukɔa me godoo, eye woanɔ 
wo dzram ɖo enuenu la nye nu si hiã kpata ŋutɔ. Beléle nyuitɔ tsɔtsɔ na dɔwɔnuwo 
kple wo dzadzra ɖo enuenu nye kuxi gã aɖe le Ghana, eya ta Nyadzɔdzɔgbalẽ la 
le ŋusẽ dom Dɔwɔƒe si Kpɔa Lãmesẽnyawo dzi la be wòade beléle na dɔwɔnuwo 
ƒe wɔnawo to me, eye wòakpɔ egbɔ be wole dɔwɔnuwo dzram ɖo enuenu. Kpe ɖe 
eŋu la, ehiã be woana hehe lãmesẽdɔwɔlawo le dɔwɔnuawo zazã, wo dzadzra 
ɖo kple dzesidede kuxiwo le dɔwɔnuawo ŋu hena wo gbɔ kpɔkpɔ. Le esiawo katã 
wɔwɔ me la, egale na Dɔwɔƒea be wòawɔ ɖoɖo ɖe dɔwɔnuawo ƒe dedinɔnɔ ŋu 
to wo dede agbalẽ me, wo zazã, wo dzadzra ɖo kple ŋkuléle ɖe wo ŋu enuenu 
ahade dzesi esiwo woagahiã eye woawɔ ɖoɖo ɖe wo ƒeƒle ŋu me.
Míexɔe se be ade dukɔa dzi ŋutɔ be woawɔ mɔɖaŋu deŋgɔwo ŋuti nunya ŋu dɔ le 
lãmesẽdɔwɔwɔ me to dɔwɔmɔnu yeye siwo nye lãmesẽdɔwɔwɔ to intanɛtizazã me 
le kɔmpita, kaƒomɔwo, kple bubuawo dzi, lãmesẽdɔwɔƒewo ƒe akpa si yina ɖakpɔa 
dɔnɔwo gbɔ le aƒe me la ɖoɖo, kple kɔmpitaŋutinunyazazã le lãmesẽdɔwo wɔwɔ 
me hena lãmesẽdɔwɔwɔ kple lãmesẽmenɔnɔ ƒe nyawo dodo ɖe ŋgɔ. Míegale ŋusẽ 
dom dɔwɔƒe si wɔa lãmesẽdɔwɔnuwo le duakɔa me la be woawɔ lãmesẽdɔwɔnu 
veviwo be wòaɖe ga home si wogblẽna ɖe wo dɔdɔ tso gbetadukɔwo me ŋu la 
dzi kpɔtɔ be ame geɖewo nakpɔ wo azã. Ele vevie eye wòhiã kpata be woaƒle 
lãmesẽdɔwɔnu veviwo ada ɖe dukɔa ƒe dɔyɔƒewo kple susu be dziɖuɖua nate ŋu 
akpɔ ta na Ghana vidzidziwo katã ƒe gomekpɔkpɔ le dɔdada le dɔyɔƒewo me 
hena lãmesẽmenɔnɔ la. Ele be míalé wɔna siawo me ɖe asi vevie be míatsɔ axɔ 
amewo ɖe agbe, ado lãmesẽmenɔnyawo ɖe ŋgɔ eye kakaɖedzi nagasu amewo si 
le dɔnɔwo gbɔ kpɔkpɔ le dɔyɔƒewo ƒe nyawo me.

Teƒe si woɖee tsoe: Woɖee tso: Adapted from: https://graphiconline.com/daily-
graphic-editorials/ghana-news-equipping-health-facilities-a-matter-of-life-and-
death.html.

https://graphiconline.com/daily-graphic-editorials/ghana-news-equipping-health-facilities-a-matter-of-life-and-death.html.
https://graphiconline.com/daily-graphic-editorials/ghana-news-equipping-health-facilities-a-matter-of-life-and-death.html.
https://graphiconline.com/daily-graphic-editorials/ghana-news-equipping-health-facilities-a-matter-of-life-and-death.html.

NUXEXLẼ KPLE NUŊLƆƉIGƆMEƉEƉEƑe evelia AKPA 6LIA

Nuŋlɔɖimetoto Hena Nyatakaka Tɔxɛ Aɖe Didi
Ɣe bubu ɣiwo la, míadi be míade dzesi nya tɔxɛ aɖe le nuŋlɔɖi aɖe ko me ke 
menye nu sia nu si le nuŋlɔɖi la me o. Woyɔa nuŋlɔɖi sia be nuŋlɔɖimetoto hena 
nyatakaka tɔxɛ aɖe didi. Elɔ ŋkutsatsa dzradzradzra le nuŋlɔɖi me ɖe eme hena 
nyatakaka alo nutsotso tɔxɛ aɖewo abe nya veviwo, nyakɔsɔkɔsɔwo, ɣletiŋkeke, 
ŋkɔwo, ŋuɖoɖo na biabia aɖe kple bubuawo ene didi ɖe eme. Ekpena ɖe nuxlẽla 
ŋu be wòaɖo biabiawo ŋu eye wòaku nu gɔme nyuie.

Nuwɔna 6.2 Nuŋlɔɖimetoto hena nyatakaka tɔxɛ aɖe didi

1.	 Xlẽ nuŋlɔɖi si gbɔna la to eme eye nàɖo biabia siwo kplɔe ɖo la ŋu. Zã 
afɔɖoƒe siwo gbɔna la nàtsɔ ato nuŋlɔɖia me dzradzradzra.

2.	 Mègaxlẽ nya ɖe sia ɖe to eme o. Di nyatakaka si ko dim nèle la. Le 
kpɔɖeŋu me, nenye be èle ɣletiŋkeke dim la, ènya be yele xexlẽmedzesi, 
ɣleti alo ƒe aɖe dim.

3.	 Abe ale si wòle le nuxexlẽ dzradzradzra me ene la, zã tanyawo, tanya 
suewo, nyati siwo gbɔ woda dzesi tɔxɛ aɖewo ɖo la be woakpe ɖe ŋuwò. 
Nya vevi siwo le biabia la me la hã ate ŋu afia afɔɖoƒe wò.

a.	 Kuxi kawoe le ɖeviwo ƒe dɔ sesẽwo wɔwɔ ɖeɖe ɖa me le Ghana?
b.	 Mɔ kawo dzi woato aɖe kuxi la ɖa?
c.	 Ɖevi siwo wozãna le dɔ sesẽwo wɔwɔ me la ƒe xexlẽme kae mede suku 

kpɔ o?
d.	 Aleke Ghana dukɔa wɔ le senyawo kple ɖoɖowo me le ɖeviwo zazã le dɔ 

sesẽwo me la nu tsitsi me?
Ɖeviwo Zazã le Dɔ Sesẽwo Wɔwɔ Me Ɖeɖe ɖa Nye Mí Ƒe Dɔdeasi
Etsɔ si va yi si nye Masa (Ɣleti Adelia) ƒe ŋkeke 12lia gbe le ƒe 2025 me la 
nye ŋkeke si dzi Ghana dukɔa wɔ ɖeka kple xexemedukɔ bubuawo le hewɔ 
ŋkuɖodziwɔna aɖe si tsi tsitre ɖe ɖeviwo ƒe dɔ sesẽwo wɔwɔ ŋu la. Nyati si wotia 
na wɔna la lae nye: “Ŋgɔyiyi le bɔbɔe, gake bo gã aɖe le mía ŋgɔ: mina míaku 
kutri vevie”. Esi míele ŋku ɖom ŋkeke sia dzi la, ele vevie be míade ŋugble le 
ŋgɔyiyi si míekpɔ kple kuxi siwo gale ŋgɔ na mí la ŋu. Ɖeviwo ƒe dɔ sesẽwo wɔwɔ 
nye wɔna si le fievo dom le Ghana dukɔa me. Le wɔna sia me la, wozia ɖeviwo 

dzi wowɔa dɔ sesẽwo ɣeyiɣi didiwo le nɔnɔme siwo ate ŋu ahe afɔku vɛ na wo 
la me. Esia wɔnɛ be gomekpɔkpɔ si le ɖeviawo si be woade suku eye womawɔ 
funyafunya wo o la bɔa wo.
Le Dukɔ Ƒoƒuawo ƒe Habɔbɔ ƒe nya nu la, tso ƒe 2000 me la, dukɔwo le ŋgɔyiyi 
nyui aɖe kpɔm le ɖeviwo ƒe dɔ sesẽwo wɔwɔ dzi ɖeɖe kpɔtɔ ƒe nyawo me. Ke hã 
la, le ƒe ʋɛ siwo va yi me la, masɔmasɔwo, afɔkuwo kple COVID-19 dɔlélea he 
ahedada va ƒome geɖewo dzi – eye wòzi ɖevi miliɔn geɖe bubuwo dzi be woge 
ɖe dɔ sesẽwo wɔwɔ me. Le esia ta la, va se ɖe egbe la, ɖevi siwo ƒe xexlẽme anɔ 
abe miliɔn 160 ene la le dɔ sesẽwo wɔm le xexea me godoo. Esia fia be le ɖevi 10 
dome la, ɖevi ɖeka le dɔ sesẽwo wɔm. Le nutsotso si Dɔwɔƒe si Kpɔa Amegbetɔwo 
ƒe Gomekpɔkpɔwo kple Dɔdzikpɔkpɔ ɖe Ɖoɖo Nyuitɔ nu ƒe Nyawo gbɔ (CHRAJ) 
la na le ŋkuɖoɖo ŋkeke sia dzi nu la, ɖevi siwo xɔ tso ƒe atɔ ̃va se ɖe ƒe 17 siwo ƒe 
xexlẽme sɔ gbɔ wu miliɔn 1.1 le Ghana dukɔa me la le dɔ sesẽwo ƒomevi aɖewo 
wɔm.
Kpe ɖe esia ŋu la, ɖevi siwo le ƒeha sia me siwo ƒe mama ɖe alafa ɖeka dzi anɔ 
abe 28 ene la le dɔ sesẽwo wɔm, eye esiwo ƒe mama ɖe alafa ɖeka dzi anɔ abe 
20.7 ene la le dɔ sesẽ siwo ate ŋu ahe afɔku vɛ na wo la wɔm. Nu si gavlo le 
nutsotso la nu lae nye be “ɖevi siwo ƒe xexlẽme anɔ abe 500,000 ene siwo le 
dɔ sesẽwo wɔm la mele suku dem ɖe ɖoɖo nu o. Wo dometɔ siwo ƒe xexlẽme 
nye 68,500 la mede suku kpɔ o eye esiwo ƒe xexlẽme wu 389,000 la gbe suku.” 
Wɔna sia le fu ɖem vavã elabena ɖeviwo ƒe dɔ sesẽwo wɔwɔ gblẽa nu le dukɔa ƒe 
ŋgɔyinyawo ŋu, hea ame geɖewo dea ahedada tsiɖitsiɖi me eye wòɖea dzidzime 
bubuwo ƒe mɔnukpɔkpɔwo le etsɔ me dzi kpɔtɔ.
Eya ta Daily Graphic Dɔwɔƒea le gbe tem ɖe susu si dom CHRAJ Dɔwɔƒea le ɖa la 
dzi be “ehiã be míawɔ ɖeka eye míaɖe afɔ kpataa be míaɖe ɖeviwo ƒe dɔ sesẽwo 
wɔwɔ ɖa le Ghana dukɔa me.” CHRAJ Dɔwɔƒea de dzesii be Ghana dukɔa wɔ se 
kple ɖoɖo deŋgɔwo abe asidada ɖe Dɔwɔƒe si Kpɔa Dɔwɔwɔ le Xexemedukɔwo 
me ƒe Nyawo dzi (ILO) ƒe sewo dzi ene. Kpe ɖe esia ŋu la, Ghana dukɔa wɔ 
ɖoɖo ku ɖe ɖeviwo ƒe dɔ sesẽwo wɔwɔ ɖeɖe ɖa ŋu, ɖoɖo si gɔme woɖo anyi be 
woawɔ eme dɔ le (Ƒe 2023-2027) me la. Togbɔ be woɖe afɔ siawo hã la, míele 
ŋgɔyiyi si tututu dim míele la kpɔm haɖeke o. Nuwo gale alea elabena míele se 
kple ɖoɖoawo me dɔ wɔm o. Kpe ɖe eŋu la, míele ŋku lém ɖe se kple ɖoɖoawo 
me dɔ wɔwɔ ŋu o, eye míele to hem na sedzidalawo o. “Ga home si dziɖuɖuwo 
kana ɖe ɖeviwo ƒe dedinɔnɔdɔwɔƒewo kple ɖeviwo ƒe dedinɔnɔɖoɖowo dzi wɔwɔ 
ŋu le dukɔwo me la medea dzi ƒo o eye womekpɔa dɔwɔnu siwo woazã la dometɔ 
aɖewo o.” Esia wɔnɛ be wometea ŋu wɔa ɖeviwo ƒe dɔ sesẽwo wɔwɔ ƒe nyawo me 
dɔ nyuie o. Eya ta ele vevie be dziɖuɖua kple dɔwɔƒe siwo ƒe wɔƒe hiã le ɖeviwo 
ƒe dɔ sesẽwo wɔwɔ ɖeɖe ɖa me la nawɔ dɔ le nyateƒe me be woawɔ se siwo ku ɖe 
dɔwɔwɔ ŋu la me dɔ eye woado alɔ dɔwɔƒe siwo ƒe wɔƒe hiã vevie la le ganyawo, 
dɔwɔnuwo, kple nunɔamesi bubuwo me.
Egahiã hã be míado ŋusẽ kadodo kple ɖekawɔwɔ siwo le dziɖuɖudɔwɔƒewo, 
ɖokuisidɔwɔƒe siwo mewɔa dɔ ɖe viɖekpɔkpɔ ta o kple dumegãwo dome la be 
woaɖe ɖeviwo ƒe dɔ sesẽwo wɔwɔ ɖa keŋ. Kuxi gãtɔ kekeake si nye mɔxenu na 
ɖeviwo ƒe dɔ sesẽwo ɖeɖe ɖa le Ghana lae nye ahedada si le ewɔm be ga sue si 
ɖeviwo kpɔna tso dɔ sesẽwo wɔwɔ me la ŋuti wo dzilawo nɔa agbe ɖo ɖe ahedada 

tsiɖitsiɖi ta. Kpe ɖe eŋu la, dekɔnunyawo hã ganye kuxi elabena le gbegblɔha 
aɖewo me la, ame aɖewo buna be ɖeviwo ƒe dɔ sesẽwo wɔwɔ nye ɖeviawo ƒe 
hadomegbenɔnɔ kple aɖaŋu tutu ɖo.
Nyadzɔdzɔgbalẽ la le edom ɖa be woawɔ numeɖeɖe geɖe le nutowo me atsɔ aɖe 
nu me na dzilawo, nufialawo kple ɖeviwo tso kuxi siwo le ɖeviwo ƒe dɔ sesẽwo 
wɔwɔ me la ŋu eye woado tɔtrɔhehe va wɔna sia me ƒe nyawo ɖe ŋgɔ. Kpe ɖe 
esia ŋu la, ele be woado ŋusẽ aƒekɔwo kple dumeviwo le ganyawo me to alɔdodo 
aƒekɔ siwo me ame dahewo le la me to dɔwɔɖuia siwo ahe ga vɛ na wo la didi 
na wo me. Egahiã hã be woado ŋkutsotso ɖi na ɖeviwo ƒe dɔ sesẽwo wɔwɔ kple 
eŋutiɖɔɖɔwo wɔwɔ ƒe wɔnawo ɖe ŋgɔ to dzesidede ɖevi siwo le dɔ sesẽwo wɔm 
la kple alɔdodo wo me kpe ɖe sukunuhiahiãwo ƒeƒle kple asinudɔfiafia wo ŋu la 
me. Eya ta CHRAJ Dɔwɔƒea ƒe nya si dom wòle ɖa be dziɖuɖua kple ame siwo ƒe 
wɔƒe hiã le ɖeviwo ƒe dɔ sesẽwo wɔwɔ ɖeɖe ɖa me la “natu ɖe dukɔa ƒe nutsotso 
siwo ku ɖe ɖeviwo ƒe dɔ sesẽwo wɔwɔ ŋu la dzi” eye be “woaganɔ nugɔmekuku 
deto wɔm tso ɣeyiɣi yi ɣeyiɣi kpe ɖe ŋkuléle ɖe ɖeviwo ŋu ƒe ɖoɖo vavãwo me dɔ 
wɔwɔ ŋu” be woase wɔna la gɔme nyuie ahawɔ dɔ tso eŋu la va le ɣeyiɣi nyuitɔ 
dzi. Susu sia ado ŋusẽ wɔna siwo wode to me be woatsɔ aɖe ɖeviwo ƒe dɔ sesẽwo 
wɔwɔ ɖa la eye woakpɔ ɖevi ɖe sia ɖe ƒe gomekpɔkpɔwo ƒe nyawo ta le dukɔa 
me.
Daily Graphic Dɔwɔƒea xɔe se be ɖeviwo ƒe dɔ sesẽwo wɔwɔ ɖeɖe ɖa nye mí 
katã ƒe dɔdeasi, eye to dɔwɔwɔ ɖe du me be míawɔ ɖoɖo siwo awɔ dɔ le nuto 
vovovowo me wotɔxɛwotɔxɛe abe ɖeviwo ƒe dedinɔnɔtakpɔhawo ɖoɖo be woalé 
ŋku ɖe ɖeviwo ŋu ahakpɔ woƒe dedinɔnɔ ta. Ele be míana be etsɔ me nyui aɖe 
nasu ɖeviawo si le dukɔa me, eye míakpɔ egbɔ be sukudede ƒe mɔnukpɔkpɔwo su 
wo si eye wovo tso funyafunyawɔwɔ ɖe sia ɖe ƒomevi me. Mina míaku kutri le 
míaƒe agbagbadzedzewo me be míaɖe ɖeviwo ƒe dɔ sesẽwo wɔwɔ ɖa eye míakpɔ 
ɖevi ɖe sia ɖe ƒe gomekpɔkpɔwo ta le Ghana dukɔa me.

Teƒe si woɖee Tsoe: Woɖee tso https://graphiconline.com/daily-graphic-
editorials/ghana-news-combating-child-labour-is-collective-responsibility.
html.

https://graphiconline.com/daily-graphic-editorials/ghana-news-combating-child-labour-is-collective-responsibility.html.
https://graphiconline.com/daily-graphic-editorials/ghana-news-combating-child-labour-is-collective-responsibility.html.
https://graphiconline.com/daily-graphic-editorials/ghana-news-combating-child-labour-is-collective-responsibility.html.

Nuxexlẽ dzradzradzra kple Nuŋlɔɖimetoto Hena 
Nyatakaka Tɔxɛ Aɖe Didi Ƒe Vevinyenye
Eɖe dzesi tso numedzodzroa me be nuxexlẽ dzradzradzra kple nuŋlɔɖimetoto hena 
nyatakaka tɔxɛ aɖe didi nye aɖaŋu vevi aɖe si doa nugɔmesese kple nuxexlẽ nyuie 
ɖe ŋgɔ. Eya ta nenye be nuxexlẽ dzradzradzra kple nuŋlɔɖimetoto hena nyatakaka 
tɔxɛ aɖe didi ƒe aɖaŋu ma nuxlẽlawo la, wotea ŋu xlẽa nu memie.

NUŊLƆƉIGƆMEƉEƉE
Nu si Nuŋlɔɖigɔmeɖeɖe nye
Nuŋlɔɖigɔmeɖeɖe nye mɔnu si me wotrɔa nuŋlɔɖi aɖe tso gbe ɖeka me yi bubu 
me le esime gɔmesese si le gbe gbãtɔ me, nudzɔdzɔ si ŋu nuŋlɔɖi la ku ɖo kple nu 
siwo le gbe gbãtɔ me la, ganɔa gbe evelia me. Gbe si me nuŋlɔɖi la le lae nye gbe 
gbãtɔ eye woyɔa gbe si me woɖe nua gɔme ɖo la be gbe evelia.

Nuŋlɔɖigɔmeɖeɖe ƒe vevinyenye
Ku ɖe numeɖeɖe si va yi ŋu la, míate ŋu agblɔ be nuŋlɔɖigɔmeɖeɖe ɖea kuxi siwo 
ku ɖe ame nɔewo ƒe gbe gɔme masemase ŋu la ɖa. Edoa ame nɔewo gɔme sese 
ƒe nyawo ɖe ŋgɔ, eye wowɔnɛ be xexemedukɔwo tea ŋu ɖoa dze kple wo nɔewo. 
Egahea ɖekawɔwɔ dea dukɔwo dome. Nuŋlɔɖigɔmeɖeɖe ƒe viɖe aɖewoe nye esiwo 
gbɔna:

1.	 Ame nɔewo gɔme sese le xexea me godoo: Nuŋlɔɖigɔmeɖeɖe wɔnɛ be ame 
siwo le gbe vovovowo dom le xexea me godoo la sea wo nɔewo gɔme.

2.	 Degbenɔnɔ Vovovowo Sɔsrɔ:̃ Ewɔnɛ be ame siwo le gbegblɔha vovovowo me 
la tea ŋu ɖea woƒe susuwo, nyaduwo kple nunya si le wo si la gblɔna na wo 
nɔewo. Nenye be ète ŋu xlẽ nuŋlɔɖi aɖe si gɔme woɖe tso gbe bubu aɖe me la, 
àte ŋu ase woƒe nunya, degbenɔnɔ, dzixɔse kple bubuawo gɔme.

3.	 Asitsatsa: Nuŋlɔɖigɔmeɖeɖe le vevie le asitsatsa le gbetadukɔwo me me. 
Nuŋlɔɖi siwo gɔme woɖe la kpena ɖe mía ŋu be míenyaa nu si le edzi yim le 
xexea me ƒe akpa sia akpa la.

4.	 Nusɔsrɔ ̃kple Nugɔmekuku: Nenye be nunya aɖe le nuŋlɔɖi si le gbegbɔgblɔ 
aɖe si gɔme míese o la me la, míate ŋu ase egɔme nenye be woɖe egɔme ɖe 
gbegbɔgblɔ si gɔme míese la me eye wòate ŋu azu agbalẽ si míate ŋu asrɔ ̃la.

5.	 Kadodo kple dukɔ vovovowo: Nuŋlɔɖi siwo gɔme woɖe la ate ŋu awɔe be 
dzeɖoɖo le dziɖuɖu kple dukɔwo dome atsɔ afɔ nyuie.

6.	 Nutsotsoxɔxɔ ƒe mɔnukpɔkpɔ: Nuŋlɔɖi siwo gɔme woɖe la ate ŋu ana 
mɔnukpɔkpɔ amewo be woaxɔ nutsotso tso dɔwɔwɔ kple mɔnukpɔkpɔ siwo li 
na amewo le xexea me godoo la ŋu.

7.	 Ame nɔewo gɔme sese kple vevesese ɖe ame nɔewo ŋu: Nenye be woɖe 

nuŋlɔɖiwo gɔme ɖe gbe si gɔme míese me la, enana be míesea mía nɔewo 
gɔme, ɖua mía ɖokuiwo dzi eye wòhea ɖekawɔwɔ dea mía dome le xexea me 
godoo.

Nuŋlɔɖigɔmeɖeɖe Ƒe Hawo
Nuŋlɔɖigɔmeɖeɖe ƒe ha vovovowo li, gake esiwo bɔ wu la dometɔ aɖewoe 
nye nuŋlɔɖigɔmeɖeɖe nyaɖenyanutɔ, nuŋlɔɖigɔmeɖeɖe akuakua, kple 
nuŋlɔɖigɔmeɖeɖe nyadoɖenyadzitɔ.
1.	 Nuŋlɔɖigɔmeɖeɖe Nyaɖenyanutɔ:

Enye nuŋlɔɖigɔmeɖeɖe si me woɖea nyawo gɔme ɖe gɔmesese si le nyawo si 
ɖekaɖeka nu le ŋkuléle ɖe nu siwo ŋu woƒo nu le, lododowo kple vovototo 
siwo le gbe gbãtɔ kple evelia me la manɔmee. Nuŋlɔɖigɔmeɖeɖe ƒe ha sia tea 
ŋu nana be gɔmesese si le nuŋlɔɖi la si la toa vovo tso gɔmeɖeɖe si wowɔ la gbɔ 
alo nuŋlɔɖigɔmeɖeɖe si wowɔ la mesɔna ɖe ale si gbea dolawo ƒoa nue la dzi o.

2.	 Nuŋlɔɖigɔmeɖeɖe Akuakua:
Nuŋlɔɖigɔmeɖeɖe ƒe ha sia ƒe taɖodzinue nye be wòaɖe gɔmesese si tututu le 
nuŋlɔɖia si le gbe gbãtɔ me la me, ke menye gɔmeɖeɖe si le nya ɖekaɖekawo si 
gɔmeɖeɖe ko o. Nuŋlɔɖigɔmeɖeɖe ƒe ha sia léa ŋku ɖe dekɔnunyawo, se siwo 
kplɔa nyawo zazã le gbea me la kple gɔmesese si le nyaawo si ku ɖe ale si wozã 
wo la ŋu. Wowɔa esia kple susu be gɔmesese si le nuŋlɔɖia si le gbe gbãtɔ me 
la nanɔ esi le gbe evelia me, eye wòanɔ abe ale si tututu gbea dolawo gblɔa nya 
siwo wogblɔ la ene. Nuŋlɔɖigɔmeɖeɖe ƒe ha sia bɔ wu.

3.	 Nuŋlɔɖigɔmeɖeɖe Nyadoɖenyadzitɔ
Nuŋlɔɖigɔmeɖeɖe ƒe ha sia dana le nuŋlɔɖi la ƒe tutuɖo, nu si ŋu wòƒo nu 
le kple gɔmesese dzi. Togbɔ be nuŋlɔɖigɔmeɖeɖe nyadoɖenyadzitɔ ɖe mɔ be 
wotea ŋu tsɔa nya siwo mele nuŋlɔɖia me o la kpea nyawoe le gɔmeɖeɖe 
me hã la, etea ŋu wɔnɛ be gɔmesese bubu nɔa gɔmeɖeɖe si wowɔ la si alo 
nutsotso vevi aɖewo tea ŋu buna le gɔmeɖeɖe si wowɔ la me. Wotea ŋu zãa 
nuŋlɔɖigɔmeɖeɖe ƒe ha sia le go aɖewo me abe le nyadu ŋlɔɖiwo ŋɔŋlɔ ene 
me. Le esia me la, nuŋlɔɖigɔmeɖela la tea ŋu tsɔa nya siwo mele nuŋlɔɖi la me 
o, alo nuŋlɔtsiã si womezã le nuŋlɔɖi la me o la kpenɛ, gake nu sia tea ŋu hea 
kuxiwo vɛ le nuŋlɔɖigɔmeɖeɖe ƒe ha bubuwo me.

Nuwɔna 6.3 Nuŋlɔɖigɔmeɖeɖe

1.	 Hafi nàɖe nuŋlɔɖi aɖe si didi gɔme la, ele vevie be nàxlẽ nuŋlɔɖi la katã 
ato eme be nàse nu si ŋu nuŋlɔɖi la ku ɖo la gɔme. Xlẽ nuŋlɔɖi si gbɔna la 
eye nàde dzesi nyati vevi siwo le eme la.
Nuŋlɔɖigɔmeɖeɖe melɔ nyawo ƒe gɔmeɖeɖe ɖeɖe ko ɖe eme o. Etrɔa ɖoɖo si 
nu nyawo le la hã. Ele be nuŋlɔɖigɔmeɖela nabu ale si wòaɖe ŋkɔwo kple 
xexlẽmedzesiwo gɔme la ŋu nenye be ehiã be wòaɖe wo gɔme. Manɔ bɔbɔe be 

woakpɔ nya ɖeka aɖe le gbe evelia me atsɔ aɖe nya alo nyakɔsɔkɔsɔ aɖewo gɔme 
o, eya ta ele be nuŋlɔɖigɔmeɖela nabu ta me adi nya aɖe si asɔ kplii la atsɔ aɖo 
eteƒe. Minɔ eveve miaɖe nyagbe siwo gbɔna la gɔme ɖe Eʋegbe me.
a.	 “The Institute of Statistical, Social and Economic Research (ISSER) 

has released the Ghana Social Development Outlook (GSDO) Report 
2024”

b.	 “...youth unemployment remains a pressing issue.”
c.	 “NEIP, for instance, aims to create at least 10,000 sustainable businesses 

annually”

2.	 Le hatsotso me la, miɖe nuŋlɔɖi si gbɔna la gɔme ɖe Eʋegbe me. 
Mixlẽ gɔmeɖeɖe si miewɔ la na klase la katã hena eme dzodzro. 
Migblɔ nuŋlɔɖigɔmeɖeɖe ƒe ha si miezã la eye miaɖe susu si ta miezã 
nuŋlɔɖigɔmeɖeɖe ƒe ha ma ɖo la me.
We Must Get Jobs for Our Youth
The Institute of Statistical, Social and Economic Research (ISSER) has released 
the Ghana Social Development Outlook (GSDO) Report 2024, revealing that 
government initiatives to tackle youth unemployment since 2015 have been 
largely ineffective.
Employment initiatives, such as the National Entrepreneurship and Innovation 
Programme (NEIP), Youth in Agriculture Programme (YiAP), and Nation 
Builders Corps (NABCo), have ambitious objectives.
NEIP, for instance, aims to create at least 10,000 sustainable businesses annually 
through training, funding, and mentorship.
While YiAP seeks to initiate youth into commercial farming, providing access to 
credit and improved incomes to drive food security and rural development, NABCo 
addresses graduate unemployment by developing youth skills across economic 
sectors and enhancing public service delivery. However, the ISSER study reveals 
that these objectives have not been fully met, and, quite frustratingly, despite 
these initiatives, youth unemployment remains a pressing issue.
The report identifies two main causes: a mismatch between skills acquired 
through training and labour market demands, and a shortage of job opportunities 
to accommodate the growing number of young people entering the workforce. 
Furthermore, these initiatives often overlook youth interests, as training modules 
and job offerings are developed without input from the intended beneficiaries.
To address this issue, the report suggests a multifaceted approach, including 
education reform, private sector partnerships, pre-employment support, and 
promoting entrepreneurship. By aligning education with labour market needs 
and providing relevant skills training, Ghana can better equip its youth for the 
job market. Additionally, encouraging entrepreneurship and creating more job 
opportunities can help absorb the growing number of young people entering the 
workforce.

Teƒe si woɖee tsoe: https://graphiconline.com/daily-graphic-editorials/
ghana-news-we-must-get-jobs-for-our-youth.html.

Nuwɔna 6.4 Nuŋlɔɖigɔmeɖeɖe ɖe Iŋlisigbe me

Minɔ hatsotsowo me miaɖe nuŋlɔɖi si gbɔna la gɔme ɖe Iŋlisigbe me. Mixlẽ 
miaƒe ŋuɖoɖo la na klase la hena emedzodzro eye miagblɔ susu si ta miezã 
nuŋlɔɖigɔmeɖeɖe ƒe ha si miezã ɖo la.
Ɣenyo kple via Ɣeɣi nɔ kɔƒe aɖe si woyɔna be Ɣenui la me. Ŋutsua kple via wonye 
kuviatɔwo. Gbe sia gbe ne amewo yi agble la, ŋutsua kple via tsana nɔa amewo ƒe 
nuwo fim. Gbɔ ̃geɖewo nɔ kɔƒe la me.
Gbe ɖeka le zã me la, Aƒetɔ Ɣenyo zɔ zi me yi ɖafi ame aɖe ƒe gbɔ.̃ Gbɔ ̃la lolo. Eƒe 
dzowo xatsa eye wòto ge buyaa. Esi ŋu ke la, medi be yeayi asi me aɖadzra gbɔ ̃la 
o eya ta edɔ via be woaɖadzra gbɔ ̃la.
Ŋutsu kɔkɔ aɖe te ɖe Ɣeɣi ŋu be yeƒle gbɔ ̃la. Ɣeɣi yɔ ga la nɛ eye mebia ɖedzi hà 
o. Egblɔ na Ɣeɣi be, “Maƒle gbɔ ̃sia. Va míyi aƒe me nàxɔ ga la.” Ɣeɣi tu ka gbɔ ̃la 
hedze ŋutsu kɔkɔ la yome dzidzɔtɔe. Esi woɖo aƒea me la, ŋutsu la xɔ gbɔ ̃la le esi 
hegblɔ nɛ be: “Tɔ ɖe teƒe sia makɔ gbɔ ̃la yi aƒea me ne matsɔ wò ga la vɛ na wò fifi 
laa.” Ɣeɣi tsɔ gbɔ ̃la nɛ. Elalae, lalae ʋuu gake ŋutsu la medo le aƒea me va o. Ɣeɣi 
ge ɖe aƒea me mlɔeba gake mekpɔ ŋutsu la o.
Eyi aƒe me kple dzi kpekpe. Aƒetɔ Ɣenyo nɔ aƒe me nɔ dze ɖom kple amedzro 
aɖewo hafi via gbɔ. Ekpɔ dzidzɔ be ye vi la megbɔ kple gbɔ ̃la o. Aƒetɔ Ɣenyo bia 
via be, “Meka ɖe edzi be woƒle gbɔ ̃la asi nyui aɖee. “Ho nenie nèdzrae? Exɔ asia?” 
Ɖe amedzroawo ta la, ɖevia medi be yeagblɔ na ye fofo be wofi gbɔ ̃la o. Eya ta 
egblɔ be: “Medzrae ɖe asi si míeƒlee la dzi.” Dzi ku Aƒetɔ Ɣenyo ŋutɔ gake medi be 
amedzroawo nanya o. Tre si nètsɔ kui na ame aɖe la, eya kee woatsɔ akui na wò 
hã vava.

NUŊLƆƉIGƆMEƉEƉE ƑE SEWO
Nu si nuŋlɔɖigɔmeɖeɖe nye la me toto
Ɖe nèɖo ŋku nu si míesrɔ ̃va yi ku ɖe nu si nuŋlɔɖigɔmeɖeɖe nye, eƒe hawo kple 
vevinyenye ŋu dzia? Dzro nu si dzi nèɖo ŋku la me kple wò nusrɔh̃ati aɖe.

Nuŋlɔɖigɔmeɖeɖe Ƒe Sewo
Se aɖewo li siwo dzi wozɔna nenye be wole nuŋlɔɖi aɖe gɔme ɖem tso gbe ɖeka 
me yi gbe bubu me. To zɔzɔ ɖe se siawo dzi me la, nuŋlɔɖigɔmeɖela la tea ŋu wɔa 
nuŋlɔɖigɔmeɖeɖe si ɖea gɔmesese si le gbe gbãtɔ me la gɔme ɖe gbe evelia me ŋu 
dɔ.

Nuŋlɔɖigɔmeɖeɖe ƒe se aɖewoe nye esiwo gbɔna:

https://graphiconline.com/daily-graphic-editorials/ghana-news-we-must-get-jobs-for-our-youth.html.
https://graphiconline.com/daily-graphic-editorials/ghana-news-we-must-get-jobs-for-our-youth.html.

1.	 Gbe eveawo nyanya: Ele be nànya gbe eveawo kple susu be nàte ŋu azã nya 
siwo dze la le nuŋlɔɖiwo gɔme ɖeɖe me.

2.	 Gɔmesese deditɔ didi: Ɖe gɔmesese, nu siwo le nuŋlɔɖi la me kple nudzɔdzɔ si 
ŋu nuŋlɔɖi la ku ɖo la me pɛpɛpɛ.

3.	 Nya si le nuŋlɔɖi la me la tututu gbɔgblɔ: Dze agbagba be seselelãme, atsiã 
kple taɖodzinu si le nuŋlɔɖi la si la dze le gɔmeɖeɖe si nèwɔ la me.

4.	 Nyawo zazã be wo me nakɔ: Kpɔ egbɔ be gɔmeɖeɖe si nèwɔ la me kɔ hele 
kpokploe eye egɔmesese le bɔbɔe.

5.	 Dekɔnu eveawo ŋu bubu: Bu vovototo si le dekɔnu eveawo dome la ŋu eye 
nàtrɔ asi le nuŋlɔɖigɔmeɖeɖe si nàwɔ la ŋu be wòasɔ ɖe dekɔnu eveawo nu.

6.	 Gɔmesese le ale si wozã nyawo nu: Ele be nàse nuŋlɔɖi la gɔme ku ɖe ale si 
wozã nyawo la ŋu be nàte ŋu aɖe egɔme tututu.

7.	 Nyawo zazã le alɔ ɖeka dzi: Kpɔ egbɔ be nya, atsiã kple asitɔtrɔ le nuŋɔŋlɔ la 
ŋu la le alɔ ɖeka dzi.

8.	 Adaganawo kple lododowo: Ɖe adaganawo, lododowo kple nyamenyawo gɔme 
nyuie.

9.	 Nuxlẽlawo ŋu bubu: Bu ame siwo nèle nuŋlɔɖigɔmeɖeɖe la wɔm na la ƒe 
gbegbɔgblɔ, dekɔnu kple hiahiãwo ŋu.

10.	Nuŋlɔtsiã kple seselelãme: Dze agbagba be gbeŋlɔtsiã kple seselelãme si le 
nuŋlɔɖia me la mebu le gɔmeɖeɖe si nèwɔ la me o.

11.	Nuŋlɔɖi la xexlẽ to eme kple ɖɔɖɔɖowɔwɔ: Xlẽ gɔmeɖeɖe si nèwɔ la to eme eye 
nàde dzesi vodada siwo le eme la ahaɖɔ wo ɖo.

Nuwɔna 6.5 Nuŋlɔɖigɔmeɖeɖe Ƒe Sewo

1.	 Minɔ hatsotsowo me miaɖo seawo ɖe ɖoɖo nu be se gbãtɔ nanye vevitɔ 
eye se wuiɖekɛlia nanye esi mele vevie tututu o la. Mizã miaƒe nunya ku 
ɖe nusɔsrɔ ̃ƒe akpa sia kple nu siwo miesrɔ ̃le ƒe evelia me la ŋu le dɔdeasi 
sia wɔwɔ me. Migblɔ miaƒe ŋuɖoɖo la na klase la katã hena emedzodzro.

2.	 Azɔ la, mibu nuƒogɔmeɖeɖe si ŋu miesrɔ ̃nu le le ƒe gbãtɔ me la ŋu - ɖe 
ɖoɖo si nu seawo nɔ la trɔa alo wogale nenema?

3.	 Migblɔ miaƒe ŋuɖoɖo la na klase la hena emedzodzro.

ADAGANAWO GƆME ƉEƉE
Adaganawo nye nya siwo wogblɔna siwo ƒe gɔmesese toa vovo na nya siwo wotsɔ 
tu wo ɖo la ƒe gɔmesese. Adaganawo gɔme sese flua ame eye wo gɔme ɖeɖe hã 
menɔa bɔbɔe o. Adaganawo gɔme ɖeɖe kple wo gɔme sese hiã na nu deto nyanya 
tso gbe eveawo ŋu.

NUXEXLẼ KPLE NUŊLƆƉIGƆMEƉEƉEƑe evelia AKPA 6LIA

Le kpɔɖeŋu me, ne wogblɔ be, ‘Adoglo lia ati” la, gɔmesese si le esi ku ɖe nya siwo 
tui ɖo la ŋu lae nye be adoglo aɖe de ati aɖe dzi, gake gɔmesese si tututu le esi lae 
nye be dɔ le ame wum. Le Iŋlisigbe me la, adagana si ƒe gɔmesese sɔ kple esia lae 
nye ‘I could eat a horse’.

Nuwɔna 6.6 Adaganawo Gɔme Ɖeɖe

1.	 Minɔ hatsotso si me ame etɔ ̃le la me, eye miadzro adagana siawo me.
a.	 The man has kicked the bottle.
b.	 A piece of cake
c.	 You are pulling my leg.
d.	 It is raining cats and dogs.

2.	 Dzesidenya
a.	 Mide dzesi gɔmesese si le adaganaawo si le woƒe nyawo nu wotɔxɛwotɔxɛe 

(miku nu gɔme tso eŋuti le intanɛti dzi nenye be mieka ɖe eƒe gɔmesese 
dzi o).

b.	 Midi adagana siwo ƒe gɔmesese sɔ kpli wo le Eʋegbe me la.

Agbalẽ siwo woaxlẽ
Kirsten Malmkjær and Kevin Windle (2011). The Oxford Handbook of Translation 
Studies, Oxford University Press (Online Edition)

NUMEDZODZROBIABIAWO

1.	
a.	 Mixlẽ nuŋlɔɖi si gbɔna la to eme dzradzradzra eye miade dzesi nyati vevi 

siwo le eme la.

b.	 Mixlẽ nuŋlɔɖi si gbɔna la to eme eye miade dzesi nyatakaka siwo ku ɖe nu 
siwo gbɔna la ŋu le eme:

i.	 Nu siwo wozãa agbledede wɔnɛ

ii.	 Egbeŋkuʋuʋumɔnu yeye siwo wozãna le agbledede me le egbeŋkekewo 
me

iii.	Kuxi siwo amewo doa goe le agbledede me

c.	 To nuŋlɔɖi si gbɔna la ɖe eme le wò gɔmesese nu le nyagbe ene me.

Agbledede kple lãnyinyi nye wɔna si me woŋlɔa agble, doa nukuwo, eye wonyia lãwo 
le la be woakpɔ nuɖuɖu, lãfu siwo wotsɔna wɔa nuzazãwoe kple nu bubu siwo míehiã 
na le agbe me la. Wonye wɔna vevi siwo wowɔna tso blema ke la ƒe xoxotɔwo dometɔ 
ɖeka le amegbetɔ ƒe dzɔdzɔmeŋutinyawo nu, siwo nye gɔmeɖokpe na ŋkuʋuʋu la. 
Agbledede kple lãnyinyi lɔ atikutsetsewo, amagbewo kple agblemenuku siwo míeɖuna 
ɣeawo katã ɣi abe bli, mɔlu, agbeli kple te ene la ƒe agbedede ɖe eme. Gawu la, elɔ lãwo 
abe nyi, gbɔ,̃ kple koklonyinyi ene ɖe eme. Amewo le agbledede kple lãnyinyimɔnu 
deŋgɔwo abe tsidede agblemenukuwo, fetilaiza, kple nugbagbeviwutikewo ene ŋu 
dɔ wɔm le egbeŋkekewo me hena agblemenuku siwo wokpɔna la ƒe dzidziɖedzi. Le 
Ghana kple Afrika dukɔ geɖewo me la, agbledede kple lãnyinyi nye dɔwɔɖuia na 
ame geɖe siwo le kɔƒewo me la. Edoa alɔ dukɔa ƒe gakpɔmɔnunyawo, nuɖuɖu ƒe 
anyinɔnɔ, kple dɔwɔɖuiakpɔkpɔ ƒe nyawo. Ke hã la, kuxiwo abe yame ƒe tɔtrɔ, teƒe 
siwo woadzra nuku siwo woxa la ɖo la ƒe anyimanɔmanɔ, lɔrimɔwo ƒe manyomanyo, 
kple asi siwo me woadzra agblemenukuawo le la ƒe anyimanɔmanɔ ene la gblẽa nu le 
agbledede ŋu. Kelili agblededemɔnu deŋgɔwo kple woƒe nyawo dodo ɖe ŋgɔ le vevie 
elabena awɔe be nuɖuɖuwo anɔ anyi ɣeawo katã ɣi eye míegblẽ mía nɔƒewo hã nanɔ 
dedie.

Teƒe si woɖee tsoe: https://chatgpt.com/share/68932561-7f8c-800e-bb96-
d0b3cfb4b1d5.

2.	 Gblɔ nu si nuŋlɔɖigɔmeɖeɖe nye la le wò susu nu.

https://chatgpt.com/share/68932561-7f8c-800e-bb96-d0b3cfb4b1d5.
https://chatgpt.com/share/68932561-7f8c-800e-bb96-d0b3cfb4b1d5.

3.	 Ɖe nuŋlɔɖigɔmeɖeɖe ƒe ha siwo gbɔna la gɔme kpuikpuikpui.
a.	 nuŋlɔɖigɔmeɖeɖe akuakua

b.	 nuŋlɔɖigɔmeɖeɖe nyaɖenyanutɔ

c.	 nuŋlɔɖigɔmeɖeɖe nyadoɖenyadzitɔ

4.	 Dzro nuŋlɔɖigɔmeɖeɖe ƒe vevinyenyewo me.
Tsɔ nuŋlɔɖigɔmeɖeɖe ƒe sewo dometɔ atɔ ̃aɖewo sɔ kple wo nɔewo.



DEZÃWO
AKPA 

 7LIA

DEGBENƆNƆWO KPLE DEKƆNUDZIƉUƉU
DEGBENƆNƆWO

NUƲUƲU
Akpa sia nye numedzodzro si ku ɖe degbenɔnɔ kple dekɔnudziɖuɖu siwo ŋu míesrɔ ̃
nu tsoe le ƒe siwo va yi me la ƒe dziyiyi. Akpa sia aɖe nu me na wò tso nu si Ghana 
dezãwo, woƒe vevinyenye kple nu si dekɔnu kple eƒe vevinyenye nye na amewo la 
ŋu. Àsrɔ ̃nu tso miaƒe dekɔnu ŋu eye nàzã nunya si su asiwò la atsɔ asrɔ ̃nu tso ame 
bubuwo ƒe dekɔnuwo ŋu. To nusɔsrɔ ̃sia me la, àse dekɔnu ƒe dɔwɔwɔ ɖe agbenɔnɔ 
dzi ƒe nyawo gɔme. Akpa sia agadzro ale si woɖua dezã vovovowo le dekɔnu 
vovovo siwo le Ghana dukɔa me la me. Esia akpe ɖe ŋuwò be nàse susu siwo ta 
ame bubuwo ɖua woƒe dezãwo ɖo kple ale si dezã siawo ɖuɖu hea ɖekawɔwɔ kple 
ɖokuidziɖuɖu dea dekɔnu vovovo me tɔwo dome la gɔme nyuie. Nusɔsrɔ ̃ƒe akpa 
sia le vevie na wò, menye le Eʋegbe ɖeɖe sɔsrɔ ̃me o, ke boŋ le nusɔsrɔ ̃siwo do ka 
kple hadomegbenɔnɔŋutinunya kple blemanudzɔdzɔwo la hã.

NYATI VEVIWo

•	 Azãɖuɖuwo nye wɔna siwo ŋu amewo wɔa ɖoɖo ɖo heɖuna.
•	 Dezãwo nye azã siwo kuna ɖe amehawo ƒe dzixɔse ŋu.
•	 Zi geɖe la, taɖodzinu si ta woɖua dezãwo ɖo lae nye akpedada.
•	 Dezãwo ɖuɖu to vovo tso gbegblɔha ɖeka gbɔ yi ɖe bubu gbɔ.
•	 Wowɔa kɔnuwo le dezãɖuɣiwo.

NU SI AZÃƉUƉU NYE
Azãɖuɖu nye wɔna si ŋu amehawo wɔa ɖoɖo ɖo ku ɖe nyati kple/alo susu tɔxɛ 
aɖe ŋu heɖuna. Azã vevi etɔ ̃siwo woɖuna le Ghana lae nye: Kristotɔwo ƒe azãwo, 
Hawusatɔwo ƒe azãwo kple dezãwo.

Dezãwo
Dezãwo nye dekɔnuzã siwo ku ɖe ameha aɖe ƒe blemanudzɔdzɔwo, dzixɔse kple 
kɔnuwo ŋu. Woɖoa ŋku nudzɔdzɔ aɖewo dzi to dekɔnuwɔna, gbɔgbɔmesubɔsubɔ, 
akpedada kple kɔnu aɖe siwo woɖo anyi eteƒe didi la ƒe wɔnawo wɔwɔ me. Le 
dezãɖuɣiwo la, wowɔa wɔna aɖewo ɖe degbe tɔxɛ aɖewo me eye woƒoa deʋuwo, 
dzia dekɔnuha tɔxɛwo heɖua ɣe ɖe wo dzi.

Dezãwo ƒe vevinyenye na amehawo
Dezãwo le vevie na amehawo le mɔ geɖewo nu. Esiawo dometɔ aɖewoe nye:

Dekɔnu Kple Domenyinuwo Léle Ɖe Te
1.	 Dezãwo ɖuɖu nye mɔnu si dzi amehawo tona léa woƒe dekɔnu kple domenyinuwo 

ɖe te.
2.	 Woɖoa ŋku ale si wotso du aɖe la dzi na mí eye wodea bubu kalẽtɔ siwo nɔ ŋgɔ 

le dua tsotso me la dzi le azã siawo ɖuɣiwo.
3.	 To dezãwo ɖuɖu me la, woɖoa ŋku mía tɔgbui kple kalẽtɔ siwo wɔ aʋa kple 

futɔwo hegbugbɔ anyigba yeyewo xɔ, siwo to dzɔdzɔmefɔkuwo me kple 
nuteƒewɔla siwo ƒe wɔƒewo gale dɔ wɔm ɖe míaƒe agbenɔnɔ dzi la dzi.

4.	 Dezãwo nye wɔna siwo me amewo dea bubu gbɔgbɔ siwo kpɔa wo dedu kple 
woƒe dukɔwo ta henaa ɖagbe wo la ŋu le la.

Nufiafia Amewo
1.	 Le dezãɖuɣiwo la, wowɔa wɔna vovovowo; ʋuƒoƒo kple ɣeɖuɖu, hakpanyagbɔgblɔ, 

nudzɔdzɔwo gbɔgblɔ (blemanudzɔdzɔwo kple egbeŋkuʋuʋutɔwo) si nye mɔnu 
si wotona fiaa nu amewo be woasrɔ ̃nu tso dekɔnu yeyewo ŋu.

2.	 Dezãɖuɖuwo va zu nufiafia ƒe akpa aɖe si me wotona fiaa degbenɔnɔ vavã 
siwo ŋu míedea asixɔxɔe la kple gbɔgbɔmenuwɔnawo tso dzidzime ɖeka dzi yi 
ɖe bubu dzi.

Ɖekawɔwɔ kple Hadomegbenɔnyawo Dodo ɖe ŋgɔ
1.	 Le azãɖuɣiwo la, dekɔnu bubu me tɔwo tsoa kpuiƒe kple legbeƒewo va kpɔa 

gome le azã la ɖuɖu me.
2.	 Le azãɖuɣiwo la, amewo trɔna ɖe woƒe dzɔtsoƒe ƒe kɔnu siwo ɖea ame si ƒomevi 

wonye la fia la ŋu.
3.	 Ameawo wɔa ɖeka be yewoaɖu kuxiwo dzi eye wodzea agbagba be yewoakpɔ 

dzidzɔ kple kesinɔnuwo le agbe me.

Gakpɔmɔnunyawo
1.	 Dezãwo ɖuɖu hea modzakatsaɖila siwo tso dukɔa kple gbetadukɔwo me 

la vanɛ. Modzakatsaɖila siawo kpɔa gome le wɔna siwo doa nutoa me ƒe 
gakpɔmɔnunyawo ɖe ŋgɔ la me.

2.	 Eganye ɣeyiɣi si me nutometɔwo tea ŋu dzraa woƒe adzɔnuwo hekpɔa ga geɖe 
tso eme elabena ame geɖewo vaa nutoa me ƒlea nu na wo.

Ŋgɔyiyi
1.	 Azãɖuɣiwo nye ɣeyiɣi siwo me amewo dia ga ɖe ŋgɔyidɔwo wɔwɔ le nutoa 

me ŋu le la.

2.	 Le ɣeyiɣi sia me la, fiawo kple dumeviwo dzɔa ga ɖe ŋgɔyidɔwo kple nu hiahiã 
bubu aɖewo abe tsi, suku, asi kple nu bubu siwo dumeviwo ate ŋu agahiã na 
la didi ŋu.

Subɔsubɔ kple Gbɔgbɔme ƒe Viɖewo
1.	 Zi geɖe la, dezãwo ƒe dzɔtsoƒe kuna ɖe gbɔgbɔme alo subɔsubɔnyawo kple 

dzixɔsenyawo ŋu. Eya ta le azã la ɖuɖu me la, fiawo kple trɔñuawo wɔa kɔnuwo 
hedoa gbe tɔxɛ aɖewo ɖa ɖe dumevi siwo le yayra dim tso woƒe mawuwo gbɔ 
la ta.

2.	 Ame siwo le kuxiwo me tom la zãa ɣeyiɣi la heɖea woƒe vevesese kple 
dzimaɖitsitsiwo gblɔna na mawuawo be woave yewo nu eye woakpe ɖe yewo 
ŋu be nu nadze edzi na yewo le agbe me.

Dezãɖuɖuwo Ƒe Hawo
Ŋugblededebiabia: Dezã kawo mieɖuna le mia de?
Le Ghana dukɔa me la, woɖua dezã vovovowo ku ɖe taɖodzinu aɖe ta. Dezã siawo 
dometɔ aɖewo nyea nuŋezãwo kple ŋkuɖodzizã siwo woɖuna le ƒea katã me. Mina 
míadzro nuŋezã kple ŋkuɖodzizã vevi aɖe siwo woɖuna le Ghana la me.

Nuŋezãwo
1.	 Hɔmɔwɔzã: Gɛãwoe nye ameha siwo ɖua Hɔmɔwɔzã le Gɛ ̃ kple eƒe nutowo 

me tsɔna ɖoa ŋku dɔwuame sesẽ aɖe ƒe nuwuwu dzi. Le azã la ɖuɣi la, wowɔa 
wɔna vovovowo abe ʋuƒoƒo kple ɣeɖuɖu, hadzidzi, nuɖuɖu tɔxɛ aɖe si nye 
kpokpoi kple ahawo mama ene.

2.	 Gologozã: Talensitɔwoe nye ameha siwo ɖua Gologozã le Ɣedzeƒe Gbegãdzi 
Nuto me tsɔna biaa mawuawo be woana yewoaŋe agblemenukuwo le agbɔsɔsɔ 
gã aɖe me eye be woakpɔ yewo ta le agbledeɣi si le ŋgɔ na yewo la me. Woɖua 
azã sia le Tedoxe alo Afɔfiɛ me do ŋgɔ na woƒe adagbledede.

3.	 Samanpiidzã: Builsatɔwoe nye ameha siwo ɖua Samanpiidzã le Ɣedzeƒe Gbegãdzi 
Nuto me tsɔna daa akpe na mawuawo ɖe wo kple woƒe agblemenukuwo ta 
kpɔkpɔ le agbledeɣi la ta.

4.	 Asɔgliawo ƒe Tezã: Enye nuŋezã si Asɔgliawo ɖuna le Amugã Nutoa me la tsɔna 
daa akpe na mawuawo kple tɔgbeawo ɖe woƒe tewo ƒe ɖoɖo nyuie ta. Abe ale 
si azã bubuawo hã ɖuɖu le ene la, dzidzɔkpɔkpɔ, ʋuƒoƒo kple ɣeɖuɖu nye wɔna 
siwo yia edzi le Tezãɖuɖu me.

5.	 Kundumzã: Enye nuŋezã si Ahantatɔ kple Nzematɔ siwo le Ɣedzeƒe Nuto me la 
ɖuna. Woɖua azã sia tsɔna daa akpe na mawuawo ɖe agblemenukuwo ŋeŋe le 
agbɔsɔsɔ me ta.

6.	 Ngmayemzã: Aklɔbɔtɔwo ɖua Ngmayemzã le Ɣedzeƒe Nutoa me tsɔna ɖoa ŋku 
nuŋeɣi ƒe nuwuwu dzi eye wodaa akpe na mawuawo ɖe agblemenukuwo ŋeŋe 
le agbɔsɔsɔ me ta.

7.	 Odwirazã: Enye nuŋezã si Akropong-Akwapimtɔwo ɖuna le Ɣedzeƒe Nuto me 
tsɔna ɖoa ŋku dzi tɔxɛ aɖe si woɖu kpɔ la dzi eye woklɔa anyigba la ŋu.

Ŋkuɖodzizã
1.	 Adae Kesezã: Adae Kesezã nye azã si Ashiantiawo ɖuna tsɔna dea bubu tɔgbeawo 

ŋu hebiaa yayra tso wo gbɔ. Wowɔa dutoƒotakpekpe gãwo eye ʋuƒoƒo kple 
ɣeɖuɖu hã yia edzi.

2.	 Akwasidaezã: Ashiantiawo ɖua azã sia le kɔsiɖa ade sia kɔsiaɖa ade me tsɔna 
dea bubu tɔgbeawo. Kpe ɖe esiawo ŋu la, wowɔa wɔna vovovowo abe deʋuƒoƒo, 
ɣeɖuɖu, nuɖuɖu kple nunonowo mama ene.

3.	 Hogbetsotsozã: Enye azã si Aŋlɔawo ɖuna le Amugã Nutoa me tsɔna ɖoa ŋku 
wo tɔgbuiwo ƒe ʋuʋu tso Ŋɔtsiẽ le Togo dukɔa me la dzi.

4.	 Fetu Afahyezã: Enye bubudede tɔgbeawo ŋu ƒe azã si Fantitɔ siwo le Cape 
Coast kple Elmina la ɖuna. Woɖua azã sia le Memliɖa gbãtɔ gbe le Anyɔnyɔ me 
tsɔna dea bubu mawuawo kple tɔgbeawo ŋu ɖe woƒe ametakpɔkpɔ ta.

Dezã Bubuwo
1.	 Ahlɔẽlélezã: Enye azã si Efututɔwo ɖuna le Winneba si me woléa ahlɔẽ le abe 

wo tɔgbuiwo ƒe mɔzɔzɔ ƒe dzeside ene.

2.	 Bakatuezã: Elminatɔ siwo le Titina Nutoa me la ɖua Bakatuezã tsɔna ɖoa ŋku 
ɖɔkplɔɣi ƒe gɔmedzedze dzi. Wokua tɔdziʋuwo le azã la ɖuɖu me eye woƒoa 
deʋuwo hã.

3.	 Dambazã: Dagombatɔwo, Gonjatɔwo kple Nanumbatɔwo ɖua Dambazã le 
Gbegãdzi Nutoa me tsɔna ɖoa ŋku Nyagblɔɖila Muhammad ƒe dzidzi kple 
ŋkɔnanae dzi.

4.	 Akwanbɔzã: Enye azã si Ajumakotɔwo, Breman Esiamtɔwo, Enyan Abaasatɔwo 
kple du bubuwo ɖuna tsɔna taa tɔmemɔwo, agblemɔwo kple teƒe bubu siwo 
dumeviwo zãna la. Wogaɖua azã sia tsɔna dea bubu tɔgbeawo ŋu.

5.	 Asafotufiamizã: Enye azã si Adatɔ siwo le Gɛ ̃Nutoa me la ɖuna tsɔna ɖoa ŋku 
aʋa siwo wo tɔgbuiwo wɔ le woƒe mɔzɔzɔ tso Ile Ife va ɖo teƒe si wole egbe la 
dzi.

6.	 Kloyosikplemizã: Enye azã si Yilo Krobotɔwo ɖuna tsɔna ɖoa ŋku woƒe mɔzɔzɔ 
tso Kloyomi (Krobo to dzi) va ɖo teƒe si wole egbe la dzi.

Nɔnɔmetata 7.1: Nudodo siwo wozãna le dezãwo dzi le Ghana.

Nuwɔna 7.1 Nu si Azãɖuɖuwo nye

1.	 Mima ɖe hatsotso si me ame ene le la me. Milé ŋku ɖe nɔnɔmetata siwo le 
Nɔnɔmetata 7.1 la ŋu eye miawɔ nu siwo gbɔna la.

a.	 Midzro azã vovovo siwo dzi woate ŋu azã nudodo siawo le la me. Mitsɔ 
ŋuɖoɖo siwo ŋu mieke ɖo la sɔ kple hatsotso bubu ƒe ŋuɖoɖoawo.

b.	 Miyɔ nudodoawo dometɔ si miate ŋu ade dzesii le nɔnɔmetataawo me la 
ƒe ŋkɔ.

c.	 Miyɔ dezã si ɖuɖu me wozãnɛ le la.

2.	 Mitsɔ miaƒe ŋuɖoɖoawo sɔ kple miaƒe nusrɔh̃atiwo tɔ eye miade dzesi 
sɔsɔminasɔe siwo le miaƒe ŋuɖoɖoawo me la.

3.	 Ŋlɔ nu etɔ ̃aɖe siwo nèsrɔ ̃le akpa sia ku ɖe dezãɖuɖuwo ŋu la.
4.	 Gblɔ wò ŋuɖoɖo la na wò hatsotsometɔwo hena wo sɔsɔ kple wo nɔewo.
5.	 Ŋlɔ ŋuɖoɖo bubu aɖe siwo nède dzesii le hatsotso bubu me tɔwo ƒe 

ŋuɖoɖoawo me la hena wo me dzodzro le mia ɖokuiwo dome.

Nuwɔna 7.2 Dezãɖuɖuwo ƒe Vevinyenye

1.	 Minɔ eveve miade dzesi viɖe ene aɖe siwo mia deduwo kpɔna ɣe sia ɣi si 
woɖu dezã la. Mibu ta me tso viɖe siwo ku ɖe dekɔnu, hadomegbenɔnɔ, 
nufiafia amewo kple ganyawo ŋu la ŋu.

2.	 Migblɔ miaƒe ŋuɖoɖo la na klase la hena emedzodzro.

https://www.bing.com/ck/a?!%26%26p=81182a7f1512e89d7d116876cb6bb3fab03cd8dcf036fed38f6e5086b3cf3e54JmltdHM9MTc1Mjc5NjgwMA%26ptn=3%26ver=2%26hsh=4%26fclid=3cc015e2-3065-6cce-0868-006231626df2%26u=a1L2ltYWdlcy9zZWFyY2g_cT1pbnN0cnVtZW50cyt1c2VkK2R1cmluZyt0cmFkaXRpb25hbCtmZXN0aXZhbHMraW4rZ2hhbmEmaWQ9N0E4M0NGNjkxQzQ1NDI0NERERUM0Q0FFMDI0MUE4MTgxQjQ5RjBGNCZGT1JNPUlRRlJCQQ%26ntb=1
https://www.bing.com/ck/a?!%26%26p=c68faf5459373797664c017cd474e4663374c06046fa8e763f0f715cc4792f56JmltdHM9MTc1Mjc5NjgwMA%26ptn=3%26ver=2%26hsh=4%26fclid=3cc015e2-3065-6cce-0868-006231626df2%26u=a1L2ltYWdlcy9zZWFyY2g_cT1pbnN0cnVtZW50cyt1c2VkK2R1cmluZyt0cmFkaXRpb25hbCtmZXN0aXZhbHMraW4rZ2hhbmEmaWQ9QkJDNzAzRDFDQUUyNDdEMEMwQzRERUU1RkZCMTA2MDNFNDZEQzFBNyZGT1JNPUlRRlJCQQ%26ntb=1
https://www.bing.com/ck/a?!%26%26p=9bdaa421dfddc3df77f3b4ecc496a3325ee91eb2e61492103d17ce315d2a8963JmltdHM9MTc1Mjc5NjgwMA%26ptn=3%26ver=2%26hsh=4%26fclid=3cc015e2-3065-6cce-0868-006231626df2%26u=a1L2ltYWdlcy9zZWFyY2g_cT1pbnN0cnVtZW50cyt1c2VkK2R1cmluZyt0cmFkaXRpb25hbCtmZXN0aXZhbHMraW4rZ2hhbmEmaWQ9RUEyQjIzRjc4NjBBMkQ2MjREMUI4QTMzOEFBN0IyRkEwRTA0RkQxNiZGT1JNPUlRRlJCQQ%26ntb=1

Nuwɔna 7.3 Dzesidede Dezãɖuɖu Vovovowo

1.	 Mikpɔ viɖio siwo le adrɛsi siwo gbɔna la dzi:
Viɖio 1: https://youtu.be/WQFG8l5Heaw?t=44

Viɖio 2lia: https://youtu.be/F84fAhOa_70

Viɖio 3lia: https://youtu.be/olvez_a7EXc

2.	 Mima ɖe hatsotso si me ame ene le la me eye miade dzesi dezãɖuɖuawo 
dometɔ ɖe sia ɖe le viɖioawo me eye miaŋlɔ ame siwo ɖua wo la. Milé 
ŋku ɖe dzesidenuwo abe ameawo ƒe nudodowo, nu siwo wozãna le azã 
la ɖuɖu me siwo miate ŋu akpɔ kple kɔnu siwo wowɔna la ŋu. Ne miehiã 
kpekpeɖeŋu la, mitrɔ yi ɖe nu siwo miesrɔ ̃le akpa sia ƒe gɔmedzedze me 
la gbɔ. Midzro nu siwo ŋu mieke ɖo la me kple hatsotso bubu me tɔwo.

3.	 Miƒo nu tso nu siwo amewo dona nenye be wole dezã aɖe ɖum le miaƒe 
nuto me la ŋu. Ele be miaƒo nu tso nu siwo wotsɔ wɔ nudodoawo, 
woƒe amadedewo, nu bubu siwo wodona kpena ɖe wo ŋu la kple woƒe 
vevinyenye ŋu le miaƒe ŋuɖoɖo la me. Mitsɔ nu siwo ŋu mieke ɖo la sɔ 
kple miaƒe nusrɔh̃ati bubu siwo le mia xa la tɔ.

4.	 Mima ɖe hatsotso si me ame ene le la me eye miaƒo nu tso nudodo 
bubu aɖewo ŋu le viɖio la me. Mide dzesi ame siwo doa wo le woƒe 
dezãɖuɖu me la. Ele be miaƒo nu tso nu siwo wotsɔ wɔ nudodoawo, 
woƒe amadedewo, nu bubu siwo wodona kpena ɖe wo ŋu la kple woƒe 
vevinyenye ŋu le miaƒe ŋuɖoɖo la me. Ne kakaɖedzi mele mia si ku ɖe 
nudodoawo dometɔ aɖe ƒe vevinyenye ŋu o la, miate ŋu awɔ nugɔmekuku 

https://youtu.be/WQFG8l5Heaw?t=44
https://youtu.be/F84fAhOa_70
https://youtu.be/olvez_a7EXc

tso eŋu le intanɛti dzi. Midzro miaƒe ŋuɖoɖoawo me le miaƒe hatsotso la 
me eye miagblɔ miaƒe ŋuɖoɖoawo na hatsotso bubu me tɔwo.

5.	 Miŋlɔ dzesi aɖe siwo miekpɔ le viɖioawo me la da ɖi eye miagblɔ 
gbegblɔha siwo zã wo la. Ne kakaɖedzi mele mia si ku ɖe ŋkɔ si le dzesi la 
si ŋu o la, ƒo nu tso eŋu. Minɔ miaƒe hatsotsowo me eye miadzro dzesiawo 
me, awɔ nugɔmekuku tso wo ŋu, aŋlɔ gɔmesese siwo le wo si la eye 
miagblɔ ŋuɖoɖo siwo ŋu mieke ɖo la na klase la hena wo me dzodzro.

Dɔdeasi
Dzro nu siwo nèsrɔ ̃va se ɖe fifia tso dezãɖuɖuwo ŋu la me kple wò nusrɔh̃ati 
aɖe. Aleke nèse ‘dezãɖuɖuwo’ gɔmee? Azãɖuɖu ƒe ha kawo ŋu nèsrɔ ̃nu le?

ALE SI WOƉUA DEZÃ VOVOVOWO LE 
GHANA
Gbegblɔha vovovowo ɖua woƒe dezãwo le mɔ vovovowo nu. Dezã siwo woɖuna le 
Ghana kple woƒe dzesidenuwo dometɔ aɖewoe nye esiwo gbɔna.

hɔmɔwɔzã
Gɛãwo ɖua Hɔmɔwɔzã le Gɛ ̃le Ghana dukɔa me. Woɖua azã la le Dasiamime alo 
Anyɔnyɔ me ƒe sia ƒe. Wɔna siwo wowɔna la dometɔ aɖewoe nye; ʋusedede, wo 
de nuɖuɖu si nye ‘kpokpoi’ la ɖaɖa, emama, hakpanyaŋɔŋlɔ, ʋuƒoƒo kple ɣeɖuɖu.

Odwirazã
Akropong-Akuapimtɔwo, Aburitɔwo, Lartehtɔwo, kple Mamfetɔwo ɖua Odwirazã 
le nuŋeɣi (tehoɣi), vevietɔ ne woho te le agbɔsɔsɔ me. Woɖua azã la le Anyɔnyɔ 
alo Kele me ƒe sia ƒe. Wowɔa wɔna vovovowo le azã la ɖuɖu me tso Dzoɖagbe 
va se ɖe Memliɖagbe. Abe ale si wònɔna le azã bubuwo ɖuɖu me ene la, 
dzidzɔkpɔkpɔ nye nu si yia edzi le Odwirazãɖuɖu me.

Asɔgliawo ƒe tezã
Asɔgliawo ɖua woƒe Tezã le Anyɔnyɔ me ƒe sia ƒe tsɔna daa akpe na mawuawo 
kple tɔgbeawo ɖe tehoho le agbɔsɔsɔ me ta. Wɔna geɖewo yia edzi do ŋgɔ na azã 
la ɖuɖu, le azã la ɖuɣi kple le azã la ɖuɖu vɔ megbe. Wɔna siawo dometɔ aɖewoe 
nye dɔɖeɖe, dzawuwu kple bubuawo. Abe ale si wònɔna le azã bubuwo ɖuɖu me 
ene la, dzidzɔkpɔkpɔ, ʋuƒoƒo, kple ɣeɖuɖu yia edzi le Tezãɖuɖu me.

Akwasidaezã
Ashiantiawo ɖua azã sia kɔsiɖa ade sia kɔsiɖa ade tsɔna dea bubu tɔgbeawo ŋu. 
Deʋuƒoƒo, ɣeɖuɖu kple nuɖuɖu kple nunono yia edzi le azã la ɖuɖu me.

Hogbetsotsozã
Zi geɖe la, Aŋlɔawo ɖua Hogbetsotsozã le Adeɛmekpɔxe me tsɔna ɖoa ŋku wo 

https://en.wikipedia.org/wiki/Akropong-Akuapim
https://en.wikipedia.org/wiki/Aburi
https://en.wikipedia.org/wiki/Mamfe_Akuapem

tɔgbuiwo ƒe ʋuʋu tso Ŋɔtsiẽ le Togo dzi. Wɔna vevi siwo doa ŋgɔ na azã la ɖuɖu 
la dometɔ aɖewoe nye azã la gɔme ɖoɖo anyi, nugbidodo, glimetoto, dɔɖeɖe kple 
gadidi ɖe ŋgɔyidɔwo wɔwɔ ŋu. Zi geɖe la, amlimatsitsi wɔna geɖewo yia edzi le 
azã sia ɖuɖu me.
Biabia
In a group of three, list any three activities that are common to the celebration of 
any four different traditional festivals that you have discussed previously. Do this 
by naming the festivals you are comparing. Minɔ etɔẽtɔ/̃ Mima ɖe hatsotso si me 
ame etɔ ̃le la me eye miaŋlɔ wɔna etɔ ̃aɖe siwo wowɔna le dezã vovovo ene aɖe 
siwo me miedzro va yi la ɖuɖu me. Miŋlɔ dezã siwo ƒe wɔnawo me dzrom miele 
la ƒe ŋkɔwo le biabia sia ŋu ɖoɖo me.

dezã siwo woɖuna le ghana la sɔsɔ kple wo 
nɔewo
Le akpa sia la, àsrɔ ̃nu tso dezã tɔxɛ aɖewo sɔsɔ kple wo nɔewo ƒe kpɔɖeŋu aɖewo 
ŋu.

hɔmɔwɔzã kple tezã
1.	 Homowo Hɔmɔwɔzã

Gɛãwo ɖua azã sia le Gɛ ̃kple eƒe nutowo me. Hɔmɔwɔ gɔmee nye ‘ɣlidodo ɖe 
dɔwuame ta’ eye wònye azã si woɖuna tsɔna ɖoa ŋku dɔtoto aɖe si dzi woɖu 
to kutrikuku me la dzi.

2.	 Tezã

Nenema ke Asɔgliawo hã ɖua Tezã tsɔna daa akpe na mawuawo kple tɔgbeawo 
ɖe tehoho le agbɔsɔsɔ me la ta.

Taɖodzinu si ta woɖua Hɔmɔwɔ kple Tezã ɖo lae nye agblemenukuwo ƒe wɔwɔ 
nyuie. Ke hã la, woɖua Tezã le Anyɔnyɔ me eye woɖua Hɔmɔwɔ le Dasiamime me.

Wɔna siwo wowɔna
Kɔnuwo wɔwɔ, ʋuƒoƒo, ɣeɖuɖu, hadzidzi, kple nuɖuɖunana tɔgbeawo kple 
mawuawo nye wɔna siwo wowɔna le azã ɖe sia ɖe kloe ɖuɖu me la.

fetu afahyɛzã kple odwirazã
1.	 Fetu Afahyɛzã

Oguaatɔ siwo le Cape Coast la ɖua azã sia le kɔsiɖa ɖeka me. Taɖodzinu si ta 
woɖua azã la ɖo lae nye be woatsɔe aɖo ŋku Oguaatɔwo ƒe blemanudzɔdzɔwo, 
dekɔnu kple ɖekawɔwɔ dzi. Wɔna siwo yia edzi la dometɔ aɖewoe nye; kɔnuwo 
wɔwɔ, ʋuƒoƒo, ɣeɖuɖu, hadzidzi kple vɔsasa na Oguaa trɔw̃o.

2.	 Odwira festival Odwirazã

Bluawo dometɔ siwo nye Akropong-Akuapemtɔwo le Ghana la woe ɖua azã sia 
le Akropong-Akuapem nutoa me. Enye ɣeyiɣi si me dɔɖeɖe, dumedzadzraɖo 
kple akpedada yia edzi le kpe ɖe zãnugbetɔ siwo woɖo atsyɔ ̃ na, deʋuƒoƒo 
kple dutoƒotakpekpewɔwɔ ŋu. Azã la ɖuɖu galɔ tsilele na tɔgbuizikpuiwo kple 
bubudede tɔgbeawo ŋu ƒe wɔnawo ɖe eme.

Vovototowo
1.	 Wɔna tɔxɛwo: Bluawo ƒe akpa gãtɔ ɖua Odwirazã, gake Oguaatɔ siwo le Cape 

Coast la ɖua Fetu Afahyɛzã.
2.	 Blemanudzɔdzɔwo: Blemanudzɔdzɔ siwo ku ɖe Odwirazãɖuɖu ŋu la do 

tso Bluawo ƒe fiaɖuƒewo, gake Fetu Afahyɛzã ku ɖe Oguaatɔwo ɖeɖe ƒe 
blemanudzɔdzɔwo kple dekɔnu ŋu.

3.	 Kɔnuwo kple wɔnawo: Le esime wowɔa kɔnuwo kple dekɔnuwɔnawo le dezã 
eveawo ɖuɖu me la, woƒe kɔnu kple degbenɔnɔ tɔxɛwo to vovo tso wo nɔewo 
gbɔ.

Sɔsɔminasɔe Vevitɔwo
Le dezãawo katã kloe ɖuɖu me la, woɖua wo tsɔna daa akpe na tɔgbeawo, trɔw̃o 
kple mawu bubuawo. Wodoa gbe ɖa, ƒoa ʋu, ɖua ɣe, eye wokpɔa dzidzɔ.

Vovototo Vevitɔwo
Vovototo vevitɔ siwo le dezãwo ɖuɖu dome la ku ɖe gbegblɔha, vovototo siwo 
le ʋuƒoƒo kple ɣeɖuɖuwo dome kpe ɖe vovototo siwo le ɣeyiɣi siwo me woɖua 
dezãawo le la ŋu.

Nuwɔna 7.4 Dezãwo Sɔsɔ Ɖe Wo Nɔewo Nu

1.	 Tia dezã ɖeka tso miaƒe nuto me eye nàgatia dezã ɖeka tso nuto bubu me 
abe ale si míewɔe va yi ene.

2.	 Ŋlɔ sɔsɔminasɔe kple vovototo siwo le dezãawo dome la da ɖi. Àte ŋu awɔ 
dɔ sia ɖe tata si gbɔna la me.

3.	 Zã nu siwo nèŋlɔ alo tata la nàtsɔ atso nuɖɔnyadu tso sɔsɔminasɔe kple 
vovototo siwo le dezã eveawo dome la ŋu le boɖeɖe etɔ ̃me. 
Zã abɔgɛdonya vevi siwo gbɔna la dometɔ aɖewo nàtsɔ atso nyadu la:

Sɔsɔminasɔewo Vovototowo

Nenema ke… Gake…

Nenema tututu… Ke hã la,

Le mɔ ma ke nu… Le go bubu me la,….

Abe ale si…ene la, nenema… Le mɔ bubu nu…

…eveawo katã… Le esime….

Kpe ɖe eŋu la… Tɔgbɔ be...

Nuwɔna 7.5 Dezãwo Ɖuɖu ƒe Vevinyenye

Miaƒe dufia kple dumeviwo ɖua woƒe dezãwo ƒe sia ƒe.

1.	 Minɔ eveve miade dzesi dumeviwo ƒe nuhiahiã etɔ ̃siwo wowɔ miekpɔ 
alo siwo ŋu wotrɔ asi le woganyo ɖe edzi wu le miaƒe nuto me le ƒe eve 
siwo va yi me la me eye miadzro wo me. Dumeviwo ƒe nuhiahiãwo ate ŋu 
anye suku, sɔhɛwo ƒe takpeƒe alo dutakpekpewɔƒe, dɔyɔƒe, lɔrimɔwo alo 
ketekemɔwo, nu siwo doa dzadzɛnyenye ɖe ŋgɔ abe abe tsivudowo kple 
tsisiƒewo (gɔtawo) ɖeɖe. Mitsɔ miaƒe ŋuɖoɖoawo sɔ kple ame bubuwo tɔ 
eye miatsɔ nu siwo mele miaƒe ŋuɖoɖoawo me o la akpe mia tɔ, ne ehiã.

2.	 Ame sia ame newɔ nugɔmekuku tso viɖe siwo dukɔa ate ŋu akpɔ tso dezã 
siwo katã le Ghana la ɖuɖu me la ŋu le eɖokui si. Wɔ ɖoɖo eye nàwɔ 
nugɔmekuku tso wò ŋuɖoɖoa ŋu be manye wò nuteƒekpɔkpɔ ɖeɖe ko o, 
ke boŋ ame bubuwo ƒe nuteƒekpɔkpɔwo hã nanɔ eme. Gblɔ ŋuɖoɖo siwo 
ŋu nèke ɖo la na klase la hena wo me dzodzro.

agbalẽ siwo woaxlẼ

Ghana University Press.
•	 Tumasi, K.D. & Adade, C. (2019). Social studies in scope for JSH 1-3. Kinddeh

NUMEDZROBIABIAWO

1.	
a.	 De dzesi nu atɔ ̃aɖe siwo wozãna le kɔnu aɖewo wɔwɔ me le dezãɖuɣiwo la.

b.	 Ŋlɔ nu etɔ ̃aɖe siwo wozãna le dezãɖuɖu me le miaƒe nuto me la.

c.	 Yɔ nu eve aɖe siwo wozãna le dezãwo ɖuɖu me la eye nàyɔ dezã si ɖuɖu 
me wozãa wo le la.

2.	
a.	 Gblɔ nu siwo nède dzesii le Biabia 1a, b kple c me la ƒe vevinyenyewo le 

dezãawo ɖuɖu me. Nu ka ta wozãa wo ɖo?

b.	 Ame kae zãa wo?

c.	 Ɣe ka ɣi wozãa nuawo?

3.	 He nya le nyati si gbɔna la ŋu eye nàde nyati la dzi alo nàtsi tsitre ɖe eŋu: 
“Enye sɔhɛawo ƒe dɔdeasi be woakpɔ gome le dezãwo ɖuɖu me hena woƒe 
domenyinuwo léle ɖe te.”

DEGBENƆNƆWO KPLE DEKƆNUDZIƉUƉU
DEGBENƆNƆWO

NUƲUƲU
Akpa sia dzro nu si ku nye la me. Egaƒo nu tso nu siwo hea ku vɛ, ku ƒe hawo, kple 
mɔ siwo dzi míato aɖe ku kpo kuku dzi kpɔtɔ la ŋu. Míagasrɔ ̃nu tso kukɔnuwo, 
kukɔnuwo ƒe hawo, kukɔnuwo ƒe vevinyenye kple egbeŋkuʋuʋu ƒe kukɔnuwo 
wɔwɔ ŋu. Míagasɔ kukɔnuwo wɔwɔ le gbegblɔha vovovowo dome la ɖe wo nɔewo 
nu. Nunya kple nugɔmesese ku ɖe ku kple kukɔnuwo ŋu ana be nusrɔl̃awo nase 
kɔnu siawo gɔme nyuie le woƒe dekɔnu kple dekɔnu bubuwo me. Àse ku kple 
kukɔnuwo wɔwɔ le miaƒe dekɔnu kple dekɔnu bubuwo me la gɔme. Va se ɖe akpa 
sia ƒe nuwuwu la, àsrɔ ̃nu tso ameɖokuidziɖuɖu, ɖekawɔwɔ kple dekɔnuléle ɖe 
te ŋu. Nu geɖewo le nusɔsrɔ ̃ ƒe akpa sia me siwo ku ɖe blemanudzɔdzɔwo kple 
hadomegbenɔnɔŋutinunya ŋu.

nyati veviwo

•	 Tɔtrɔwo le edzi yim le egbeŋkekewo me siwo le dɔ wɔm ɖe kukɔnuwo wɔwɔ abe 
nɔnɔme si nɔa aɖaka si ƒomevi woazã la si, abaɖoɖo kple amegaglã, avɔ/awu si 
woata/ado le kua dzi kple bubuawo.

•	 Ku nye agbe ƒe nuwuwu le kodzogbe.
•	 Kukɔnuwo to vovo tso dekɔnu ɖeka gbɔ yi bubu gbɔ.
•	 Kukɔnuwo ƒe vevinyenyewo dometɔ aɖewoe nye ŋkuɖoɖo ameyinugbea ƒe agbenɔɣi 

dzi, kadodohehe de ƒometɔwo kple xɔlɔw̃o dome, konyifafa kple ame nɔewo, kple 
kɔnu mamlɛawo wɔwɔ na ameyinugbea.

•	 Kukɔnuwo nye kɔnu siwo wowɔna na ame aɖe si ku la.
•	 Ku ƒe ha siwo li la woe nye ku nyuiwo kple ku vɔw̃o. Ku nyuiwo nye ku siwo dzɔna 

to dɔléle siwo wobuna be womenye dɔléle vɔɖ̃iwo o alo to tsitsi me siwo menye 
afɔkuku alo dzɔgbevɔẽkuwo o, eye ku vɔw̃o nye ku siwo dzɔna to ʋufɔku, tɔléame, 
dɔ vɔɖ̃i aɖewo léle, kadeve, aɖinono kple bubuawo me la.

KU
nu si ku nye
Ku nye ɣeyiɣi si me amegbetɔ ƒe ŋutilã dzudzɔa dɔwɔwɔ alo agbe megale eme o. 
Enye agbe ƒe nuwuwu le anyigba dzi. Eganye agbe ƒe amememanɔmanɔ. Ku nye 
amegbetɔ alo lã ƒe agbe ƒe nuwuwu. Kpuie ko la, ku nye ɣeyiɣi si me agbe megale 
amegbetɔ me o le esime eƒe ŋutinuwo megale dɔ wɔm o la ta.

Nu Siwo Hea Ku Vɛ La Dometɔ Aɖewo
1.	 Tsitsi: Le dzɔdzɔme ƒe ɖoɖo nu la, ne amewo tsi fũu la, wokuna.
2.	 Afɔkuwo: Afɔkuwo abe lɔrifɔkuwo, tɔmetsitsi, gege tso kɔkɔƒe abe ati alo xɔ 

dzi ene ate ŋu ana amewo naku.
3.	 Dɔlélewo: Dɔlélewo abe HIV/AIDS (ɖikanàkudɔ), suklidɔ, asrãdɔ, afɔdzidedɔ, 

ʋusɔgbɔdɔ kple dɔléle bubu geɖewo ate ŋu aɖe amewo ƒe agbe ɖa nenye be 
womekpɔ wo gbɔ kaba o.

4.	 Nuwɔwɔ ɖe ame dzi: Nuwɔwɔ ɖe ame dzi ate ŋu aɖe amewo ƒe agbe ɖa.
5.	 Dzɔdzɔmefɔkuwo: Dzɔdzɔmefɔkuwo abe dzodzeaƒe, tsiɖeame, xɔwo ƒe mumu 

ɖe ame dzi kple bubuawo ate ŋu ahe ku vɛ.
6.	 Ameɖokuiwuwu: Ame aɖewo tea ŋu ɖea woawo ŋutɔ ƒe agbe ɖa alo wua wo 

ɖokuiwo.
7.	 Gbɔgbɔwo/adzewo: Amewo xɔe se be gbɔgbɔwo/trɔw̃o tea ŋu ɖea amewo ƒe 

agbe ɖa nenye be amewo dze agɔ le wo dzi alo nenye be wohe dzɔgbevɔẽ vɛ na 
dua to nutsitsriwo wɔwɔ me. Adzewo hã tea ŋu hea ku vɛ na amewo.

ku ƒe hawo
Ku ƒe ha evee li; woawoe nye ku nyuiwo kple ku vɔw̃o.

Ku Nyuiwo
Ku nyuiwo nye ku si amewo kuna to dɔléle alo tsitsi me le dzɔdzɔme ƒe ɖoɖo nu 
wu be amea naku to afɔku, ʋunyaʋunyawɔwɔ alo aɖinono me. Efia be menye nu 
bubu aɖekee he kua vɛ tsɔ wu ale si dzɔdzɔme ɖoe ene la o. Kpuie ko la, enye ku 
si dzɔna le dzɔdzɔme ƒe ɖoɖo nu be ame natsi alo aléa dɔ hafi aku.

Ku Vɔw̃o
Ŋugblededebiabia
Le ku nyuiwo megbe la, nu bubu aɖewo tea ŋu hea ku vɛ. Dzro nu siawo dometɔ 
aɖewo me eye nàgblɔ ŋuɖoɖo siwo ŋu nèke ɖo la na wò hatsotsometɔwo.
Azɔ la, to nu siwo gbɔna la me be nàtsɔ wo akpe ɖe wò ŋuɖoɖoawo ŋu.
Ku vɔw̃o nye ku siwo menye nyuiwo o, ke boŋ wonye dzɔgbevɔẽkuwo. Ku siwo 
gbɔna la nye ku vɔw̃o ƒe kpɔɖeŋuwo:
1.	 Amewuwu: Esia dzɔna nenye be ame ɖeka aɖe wu ame bubu aɖe alo ameha 

aɖe sɔ ɖe ame aɖe ŋu wu. Amewuwu tea ŋu dzɔna le mɔ eve nu. Ɣe aɖewo ɣi la, 
amewula(wo) ɖoa amea wuwu hewuna, gake le ɣe bubu ɣiwo la amewula(wo) 
meɖoa amea wuwu o, ke boŋ edzɔna to dzɔgbevɔẽ me.

2.	 Afɔkuku: Esia nye ku si dzɔna to afɔkuwo abe lɔrifɔkuwo, tsiɖeame, dɔxɔleameŋu 
makpɔmɔnawo, tɔmetsitsi kple bubuawo. Esia fia be amewo meɖoa ku sia 
ƒomeviwo hafi kuna.

3.	 Ameɖokuiwuwu: Esia dzɔna nenye be ame aɖe ɖe eya ŋutɔ ƒe agbe ɖa ɖe 

vevesese alo nuteɖeamedziwo abe nuxaxa alo fukpekpe geɖewo ene ta. 
Ameɖokuiwuwu nye susumedɔléle vɔɖ̃iwo ƒe metsonu si nu woate ŋu atsi to 
ɖetsɔleme kple kpekpe ɖe amea ŋu me.
Ne èle nu sesẽ aɖewo me tom alo nènya ame aɖe si le nusesẽwo me tom la, ne 
mɔkpɔkpɔ bu ɖe wò alo amea alo èle ɖokuiwòwuwu alo amea le eɖokuiwuwu ŋu 
bum la, ele vevie be nàdi kpekpeɖeŋu alo alo amea nadi kpekpeɖeŋu enumake. 
Gblɔ nya la na ame tsitsi aɖe si dzi nèka ɖo la, sukua ƒe aɖaŋuɖola, Afɔɖoƒefiafia 
kple Aɖaŋuɖoɖodɔdzikpɔla, nufiala alo lãmesẽdɔŋutinunyala (ɖɔkita/
dɔnɔdzikpɔla). Ɖo ŋku edzi be woate ŋu awɔ dɔ tso seselelãme mawo ŋu eye 
alɔdodo amewo le kuxi siawo ɖeɖe ɖa me ƒe mɔnukpɔkpɔ li.

4.	 Aɖinono: Esia nye ku si dzɔna to aɖinono alo atike si sɔ gbɔ fũu wu la nono 
me. Esia ate ŋu anye nuɖowɔ alo nu si wowɔ le ŋumaɖɔɖo alo dzɔgbevɔẽ ƒe 
nuwɔna me.

ku ƒe metsonuwo
Ɣe aɖewo ɣi la, míekpɔa ku abe mɔ si nu míetona sina le dɔléle nu ene gake ewɔa 
dɔ ɖe ame siwo ameyinugbea gblẽ ɖe megbe la dzi.

Ku ƒe metsonuawoe nye esiwo gbɔna:
•	 Gakpɔmɔnunyawo kple ganyawo ƒe kuxiwo

Ne ame aɖe ku la, enana be wogblẽa ga. Esia lɔ ɖoɖowɔwɔ ɖe amea ɖiɖi kple 
kukɔnuwo wɔwɔ, kufewo xexe kple bubuawo ɖe eme. Ne ame si ku la nye 
ame si tsi hele dɔ wɔm la, enana be ƒomea ƒe ga siwo wòkpɔna la dzi ɖena 
kpɔtɔna. Esia hea gakpɔmɔnunyawo kple ganyawo ƒe kuxiwo vaa ame kuku la 
ƒe ƒometɔwo dzi.

•	 Nuxaxa kple blanuiléle
Ku tea ŋu hea nuxaxa, blanuiléle, nugbegbe le ame ɖokui gbɔ, dzimaɖitsitsi 
kple bubuawo vaa ame kuku la ƒe ƒometɔwo kple lɔlɔt̃ɔwo dzi. Ku hea nuxaxa 
kple blanuiléle va kuƒomea dzi.

•	 Hadomegbenɔnyawo kple agaɖeɖe ɖa le amewo ŋu
Agaɖeɖe ɖa alo megbedede le hadomegbenɔnɔ ƒe wɔnawo gbɔ nye wɔna siwo 
bɔ ɖe ame siwo ƒe lɔlɔt̃ɔwo ku la dome. Ɣe aɖewo ɣi la, alɔdodo ʋɛ aɖewo 
ko ame siwo ɖeɖe nɔa anyi le wo ɖokuiwo si alo ɖea aga ɖa le amewo gbɔ la 
kpɔna alo womekpɔa alɔdodo tso amewo gbɔ kura o. Ƒometɔ siwo wogblẽ ɖe 
megbea la tea ŋu toa fukpekpe geɖewo me ɖe alɔdodomakpɔmakpɔ tso amewo 
gbɔ ta tsɔ wu be ameyinugbea nanɔ agbe, anɔ woƒe hiahiãwo gbɔ kpɔm na wo.

•	 Gbɔdzɔgbɔdzɔ le ŋutilã me
Nuteɖeamedzi kple nuxaxa siwo ku hena va amewo dzi la tea ŋu ɖea dzesi 
abe tɔtrɔhehe va woƒe ŋutigbalẽ me, ɖeɖiteameŋu, alɔm̃adɔmadɔ ɖe ɖoɖo nu, 
vevesese le ŋutilã me kple nuɖuɖu ƒe amemadzromadzro la ene.

•	 Tamebubu kple Tɔtɔ le Ame Ɖokui me
Ku, vevietɔ ku kpatawo tea ŋu hea tamebubu, dzimaɖitsitsi, nuxaxa, tɔtɔ le 
ame ɖokui me kple susu ƒe tenunɔnɔ ŋuti kuxi bubuwo vɛ.

6.	 Dɔwɔlawo ƒe Anyimanɔmanɔ
Ku gblẽa nu le dɔwɔlawo ŋu eye wòɖea woƒe gbɔsɔsɔ dzi kpɔtɔna. Dɔwɔlawo 
meganɔa anyi o, vevietɔ ne ku vɔw̃o le ɖevi kple sɔhɛ siwo nye dukɔa ƒe etsɔ 
me la xɔm le wo si.

7.	 Gbɔgbɔmenyawo
Ku kpata alo ku vɔw̃o tea ŋu nana be amewo ƒe xɔse ʋuʋuna eye wotea ŋu biaa 
nya gbɔgbɔ si dzi woxɔ se la.

Mɔ Siwo Dzi Míate Ŋu Atsi Ku Kpo Kuku Nu Le La 
Dometɔ Aɖewo
Ŋgblededebiabia
Xlẽ nuŋlɔɖi si ku ɖe ku kpo nu kuku nu tsitsi ŋu la le adrɛsi si gbɔna la dzi eye 
nàgblɔ ŋuɖoɖo siwo ŋu nèke ɖo la na wò hatsotsometɔwo. Dzro ŋuɖoɖoawo me 
kple klase la katã.
Kpe ɖe nu siwo nèxlẽ ŋu la, mɔ siwo dzi míate ŋu atsi ku kpo kuku nu le la dometɔ 
aɖewoe nye esiwo gbɔna.

Asitɔtrɔ le Míaƒe Agbenɔnɔwo ŋu
1.	 Nuɖuɖu deamedziwo ɖuɖu: Ele vevie be míaɖu nu siwo me amenyinuwo le la 

siwo lɔ atikutsetsewo, amagbewo, kuinuwo kple nuɖuɖu siwo me amenyinu si 
nana míetsina la mesɔ gbɔ ɖo fũu o la. Esia tua míaƒe ʋukawo ɖo eye wòdoa 
ŋusẽ míaƒe lãme ƒe akpoxɔnu si tsia dɔlélewo nu la hã.

2.	 Kamedede enuenu: Ele be míanɔ kame dem enuenu to azɔlizɔzɔ, duƒuƒu alo 
lãmesẽwɔna bubuwo me. Teƒe ɖeka nɔnɔ wɔnɛ be ʋu metoa ʋukawo me na mí 
nyuie o si ate ŋu agblẽ nu le míaƒe lãmesẽmenɔnɔ ŋu.

3.	 Siga alo gbe vɔ ̃manomano: Siga alo gbe vɔ ̃nono gblẽa nu le míaƒe lãme ŋu eya 
ta ele be míadzudzɔ siganono alo atamanuwo zazã. Egblẽa nu le míaƒe ŋutilã 
ƒe akpa veviwo ŋu si ate ŋu ahe ku vɛ.

4.	 Ahanono ɖe ŋku nu: Nu nyuitɔ kekeakee nye be míadzudzɔ ahanono kura, 
gake ne ame aɖe di be yeano aha la, ele be wòanoe ɖe ŋku nu.

Beléle na Ame Ɖokui Hena Ku Kpo Kuku Nu Tsitsi
1.	 Lãmesẽmenɔnɔ ƒe Dodokpɔwɔwɔ Enuenu

Ɖoɖowɔwɔ ɖe lãmesẽmenɔnɔ ƒe dodokpɔwɔwɔ ŋu enuenu ate ŋu awɔe be ne 
dɔléle aɖe le lãme na mí la, woate ŋu akpɔe kaba hena enutsitsi. Woate ŋu ade 
dzesi dɔléle aɖe le lãmesẽmenɔnɔ ƒe dodokpɔawo wɔwɔ me si gbɔ woate ŋu 
akpɔ kaba hafi wòasẽ ŋu ɖe edzi.

2.	 Abuidodowo
Ele be míatsɔ ɖe le abui vevi siwo hiã la dodo me le míaƒe agbe ƒe ɖoƒe ɖe sia 
ɖe. Abui siwo hiã la dodo ɖe ɖoɖo nu kple atike siwo dze la nono ɖe ɖoɖo nu 
tea ŋu doa ame ƒe agbe ɖe ŋgɔ.

3.	 Dɔlélewo gbɔ Kpɔkpɔ
Dɔléle vɔɖ̃i aɖewo tea ŋu nɔa ame ŋu eteƒe didina eya ta wokpɔa wo gbɔ to 
atikezazã ɣeyiɣi didi aɖe me. Asitɔtrɔ le dɔléle siawo abe suklidɔ alo ʋusɔgbɔdɔ 
ene ŋu to atike gbɔsɔsɔ si dze la nono ɖe ɖoɖo nyuitɔ nu me la tea ŋu doa ame 
ƒe agbe ɖe ŋgɔ.

Dedinɔnɔŋutiɖoɖowo
1.	 Ʋu ƒe bɛlɛtibabla: Ele be ʋukulawo kple ʋuɖolawo siaa nabla ʋu ƒe bɛlɛti nenye 

be wole ʋu me.
2.	 Dedinɔnɔkukuɖɔɖɔ: Dedinɔnɔkukuɖɔɖɔ (Motokukuɖɔɖɔ) hafi anɔ dzokeke 

(moto) dom alo anɔ dɔ bubu aɖe si ate ŋu ahe afɔku vɛ wɔm la nye ɖoɖowɔwɔ 
ɖe ku vɔw̃o nu tsitsi ŋu. Dedinɔnɔkukuɖɔɖɔ ate ŋu atsi ta ƒe abixɔxɔ vevie ŋu 
nenye be amea ge le gasɔ alo dzokeke dzi.

3.	 Anyidzedzenutsitsi: Ele vevie be míadze agbagba be míaganɔ anyi dzem o to 
asiléƒewo wɔwɔ ɖe atrakpuiwo ŋu, afɔtutunu siwo meɖiɖina o la zazã, tsi siwo 
kɔ ɖe anyigba la tutu le teƒe siwo ɖiɖina la, teƒe siwo ba le la matomato kple 
bubuawo me.

4.	 Lɔrimɔdzizɔzɔ/ʋukuku ƒe sewo dzi wɔwɔ: Lɔrimɔdzizɔzɔ/ʋukuku ƒe sewo dzi 
wɔwɔ nenye be míele ʋu kum alo le mɔ me tsom la ate ŋu atsi afɔkuwo kple 
ku nu. Esia fia be ele be lɔrimɔdzizɔlawo nawɔ ɖe lɔrimɔdzizɔzɔ ƒe sewo dzi.

Susu ƒe Tenunɔnɔ
1.	 Tamebubu fũu: Dze agbagba nàɖe tamebubu si ate ŋu agblẽ nu le wò susu ŋu 

la dzi kpɔtɔ to wɔna siwo ɖea tamebubu dzi kpɔtɔna la wɔwɔ me.
2.	 Susu ƒe tenunɔnɔ tutu ɖo: Kpekpeɖeŋudidi tso susumedɔŋutinunyalawo alo 

alɔdohawo gbɔ le esime nane le fu ɖem na wò susu hena wò susu ƒe tenunɔnɔ 
tutu ɖo ate ŋu atsi ku aɖewo nu.

3.	 Mɔxexe na afɔkuwo: Afɔɖeɖewo abe mɔ siwo dea dzesi dzudzɔtutu ene dede 
xɔwo ŋu kple nu siwo léa dzo kabakaba la tete ɖa xaa tso dzo gbɔ la nye wɔna 
siwo ate ŋu atsi dzo ƒe aƒedzedze nu.

4.	 Tete ɖa xaa tso agbe madeamedziwo nɔnɔ abe amebeble, ahamumu kple 
amesrɔx̃ɔxɔ ene gbɔ. Agbenɔnɔ siawo ate ŋu agblẽ nu le wò susu ŋu. Wò susu ƒe 
tenumanɔmanɔ ate ŋu ahe nuxaxa vɛ si ate ŋu ahe ku vɛ. Toɖoɖo ame tsitsiwo 
kple wɔwɔ ɖe sededewo dzi atsi kuxi siwo ɖea fu na susu ƒe tenunɔnɔ ŋu.

Nuwɔna 8.1 Ku

1.	 Mima ɖe hatsotso si me ame etɔ,̃ ene alo atɔ ̃le la me. Miɖe nu si ku nye la 
me na wò hatsotsometɔwo. Migblɔ miaƒe ŋuɖoɖo la na hatsotso bubu me 
tɔwo.

2.	 Midzro agbe vlo siwo ame aɖewo le nɔnɔm le miaƒe nuto me kple ale si 
woate ŋu atsi wo nu la dometɔ aɖewo me kple miaƒe hatsotsometɔwo. Ne 
kakaɖedzi mele mia si o la, migbugbɔ nu siwo me míedzro va yi la xlẽ.

3.	 Midzro dɔléle siwo ate ŋu ahe ku vɛ la me eye miagblɔ nu siwo woate ŋu 
awɔ atsɔ atsi dɔléleawo nu la hã. Mizã tata si gbɔna la miatsɔ aɖo biabia 
la ŋu. Wowɔ gbãtɔ na mi be miakpɔe ɖe eŋu awɔ mamlɛawo.

Dɔléle Preventative Measure Dɔlélenutsitsi ƒe Ɖoɖo

Poliodɔ Abuidodo

Abuidodo ƒe boblododowɔnawo

4.	 Migblɔ miaƒe ŋuɖoɖoawo na klase la katã eye miagatsɔ ŋuɖoɖo bubuawo 
akpe esiwo mieŋlɔ gbã la.

5.	 Minɔ eveve miadzro ku ƒe metsonuwo me. Aleke miado alɔ mia xɔlɔ ̃alo 
ƒometɔ si ƒe lɔlɔt̃ɔ aɖe ku lae?

GBEGBLƆHA SIWO LE GHANA LA ƑE 
KUKƆNUWO SƆSƆ KPLE WO NƆEWO

Dzodelãme

Kpɔ kukɔnuwo wɔwɔ ƒe viɖio si ƒe adrɛsi si gbɔna la eye nàɖe wò susu agblɔ 
tso eŋu na klase la katã.
https://www.tiktok.com/@ep_usheringagency/
video/7530623979745266950?is_from_webapp=1&sender_device=pc.

https://www.bbc.co.uk/news/av/world-africa-40716576

ameɖiɖi kple kukɔnuwo wɔwɔ
Ameɖiɖi nye mɔnu siwo dzi amehawo da asi ɖo siwo dzi wotona dea bubu 
mamlɛtɔ ameyinugbewo ŋu hafi ɖia wo eye wo kple ame gbagbewo dome klãna. 
Ameɖiɖi nye wɔna siwo ame gbagbewo wɔna na ame kukuwo tsɔna kpena ɖe wo 
ƒe mɔzɔzɔ yi tsiẽƒe le ŋutifafa me. Kukɔnuwo nye wɔna kple kɔnu vovovo siwo si 
gɔmedzedze, dziyiyi kple nuwuwu le siwo wowɔna tsɔna dea bubu ameyinugbewo 
ŋu, ɖoa ŋku wo dzi be ameyinugbeawo ƒe ƒometɔwo kple lɔlɔt̃ɔwo maxaa nu fũu 
o. Kɔnu siawo to vovo tso dekɔnu ɖeka gbɔ yi bubu gbɔ alo subɔsubɔ ɖeka gbɔ yi 
bubu gbɔ. Wowɔna ɖe se kple ɖoɖo tɔxɛ aɖewo dzi le kukɔnu siawo wɔwɔ me abe 
wɔƒe si kɔnuwɔlawo wɔna, kɔnu tɔxɛ siwo wowɔna le ŋkeke tɔxɛwo kple bubuawo 
ene dzi me tsɔna dea bubu mamlɛtɔ ameyinugbeawo ŋu.

kukɔnuwo wɔwɔ ƒe hawo
Xlẽ nuŋlɔɖi si le adrɛsi si gbɔna dzi la: https://www.purecremation.co.uk/
articles/types-of-funeral-services

https://www.tiktok.com/@ep_usheringagency/video/7530623979745266950?is_from_webapp=1&sender_device=pc
https://www.tiktok.com/@ep_usheringagency/video/7530623979745266950?is_from_webapp=1&sender_device=pc
https://www.bbc.co.uk/news/av/world-africa-40716576
https://www.purecremation.co.uk/articles/types-of-funeral-services
https://www.purecremation.co.uk/articles/types-of-funeral-services

Minɔ eveve miadzro nu si miexlẽ la me.
Kukɔnuwo wɔwɔ ƒe ha aɖewo li siwo ku ɖe kɔnuwo kple subɔsubɔwo ŋu.
1.	 Dekɔnu ƒe kukɔnuwo
2.	 Yɔdoto / amedededo ƒe kukɔnuwo
3.	 Amememe (Dzotɔtɔ ame) ƒe kukɔnuwo

Kukɔnuwo ƒe ha vovovowo kple kɔnu vovovowo le gbegblɔha vovovowo si wowɔna 
le kuteƒewo.

kukɔnuwo ƒe vevinyenye
Minɔ miaƒe hatsotsowo me eye miadzro kukɔnuwo ƒe vevinyenye siwo le adrɛsi 
sia dzi la me kple hatsotso bubu me tɔwo. Emegbe la, midzro eme kple klase la 
katã.
https://www.batesville.com/for-families/why-a-funeral/.

Fifia la, mixlẽ nu si gbɔna la eye miatsɔe akpe ɖe nu siwo me miedzro la ŋu.
Kukɔnuwo wɔwɔ nye wɔna vevi aɖe siwo le gbegblɔha geɖewo dome. Kukɔnuwo 
ƒe vevinyenyewo dometɔ aɖewoe nye esiwo gbɔna:
1.	 Wonana be wodea bubu mamlɛtɔ ameyinugbea ŋu to nuƒoƒo tso eƒe 

agbenɔnɔŋutinya kple domenyinu siwo wogblẽ ɖe megbea la ŋu kple 
ameŋutikɔnyawo gbɔgblɔ me. Le kukɔnuwo wɔwɔ me la, woƒoa nu tso 
ameyinugbea ƒe agbenɔnɔ ŋu to avihɛwo dzidzi me. Enyea mɔnukpɔkpɔ be 
woaɖe ale si ameyinugbea ƒe agbenɔnɔ wɔ dɔ ɖe ame bubuwo dzi la afia. 
Ameyinugbewo ƒe agbenɔnɔŋutinya siawo wɔa dɔ ɖe amewo dzi be woawɔ 
nyui alo atrɔ woƒe agbenɔnɔ.

2.	 Kukɔnuwo wɔwɔ kpena ɖe amewo ŋu be nuxaxa, konyifafa, bubu na ame 
ɖokui, dzimaɖitsitsi kple blanuiléle siwo ku hena va ƒomea kple lɔlɔt̃ɔwo dzi 
la dzi ɖena kpɔtɔ. Kukɔnuwo wɔwɔ doa ŋusẽ ame siwo bu na wo ɖokuiwo ɖe 
woƒe lɔlɔt̃ɔwo ƒe kuku ta la be woagbugbɔ aɖo wo ɖokuiwo me. To bubudede 
kple dzidzɔdodo ɖe ameyinugbewo ƒe agbenɔnɔ ŋu le kukɔnuwo wɔwɔ me la, 
mɔnukpɔkpɔ sua amewo si eye woɖea woƒe seselelãmewo fiaa ameyinugbeawo.

https://www.batesville.com/for-families/why-a-funeral/.

3.	 Kuteƒewo nye teƒe siwo konyifafa, nuxaxa kple seselelãmewo ɖeɖe fia yia 
edzi le. Enaa mɔnukpɔkpɔ amewo be woafa konyi kple wo nɔewo si ɖo kpe 
ɖekawɔwɔ ƒe kadodo siwo le ƒometɔwo dome la ƒe vevinyenye dzi le ɣeyiɣi 
sesẽwo me.

4.	 Kukɔnuwo wɔwɔ hea kadodo dea ƒometɔwo kple xɔlɔw̃o dome. Kuteƒe nye teƒe 
si amewo gatsya ka kple wo nɔewo le eye kadodo si le amewo dome la gasẽa 
ŋu ɖe edzi si wɔnɛ be amewo naa kpekpeɖeŋu wo nɔewo nenye be ame aɖe 
le hiahiã me. Le kukɔnuwo wɔwɔ me la, ƒometɔwo wɔa ɖeka hewɔa ɖoɖo ɖe 
ameyinugbea ɖiɖi kple eƒe kukɔnuwo wɔwɔ ŋu, eye wo katã kpɔa gome le eme. 
Esia naa mɔnukpɔkpɔ ƒometɔwo kple xɔlɔw̃o eye wowɔa ɖeka hedoa ‘hede 
nyui’ na ameyinugbea.

5.	 Kukɔnuwo wɔwɔ ɖenɛ fiana be ame aɖe ƒe agbenɔnɔ le anyigba sia dzi wu enu. 
Kɔnu siwo wowɔna tsɔna do hede nyui na ameyinugbea la nye nyanyanana 
dua be amea megale agbagbeawo dome o. Eɖo kpe edzi be ameyinugbea dzo 
yi tsiẽƒe.

gbegblɔhawo ƒe kukɔnuwo wɔwɔ ƒe hawo sɔsɔ 
kple wo nɔewo
Ɖe vovototo siwo le dekɔnuwo me ta la, kukɔnuwo ƒe hawo to vovo tso dekɔnu 
ɖeka gbɔ yi ɖe bubu gbɔ.
Kpɔ Dagbambatɔ siwo le Gbegãdzi Nuto me la ƒe kukɔnuwo wɔwɔ le viɖio si 
ƒe adrɛsi gbɔna la dzi eye nàdzro eme kple klase la katã. https://youtu.be/
dpjH7llH3WU

Ŋugblededebiabia
Mima ɖe hatsotso si me ame ene le la me eye miadzro vovototo siwo le kukɔnu si 
ƒe viɖio miekpɔ kple kukɔnu aɖe si teƒe nèkpɔ le miaƒe nuto me kpɔ la me. Milé 
ŋku ɖe ameawo ƒe nudodowo, hadzidzi, ʋuƒoƒo alo ɣeɖuɖu (ne wowɔ wo), kɔnu 
siwo wowɔ kple nu bubu aɖe si miesusu be wole vevie la ŋu la. Migblɔ miaƒe 
numedzodzro la na klase la.

https://youtu.be/dpjH7llH3WU
https://youtu.be/dpjH7llH3WU

Dekɔnu Siwo Le Ghana La Dometɔ Aɖewo Ƒe Kukɔnu 
Aɖewo
Bonotɔ Siwo Le Ghana La Ƒe Kukɔnuwo
Kukɔnu siwo do ŋgɔ na ameɖiɖi
Wowɔa kukɔnu (Ayie) na ame siwo ku ku nyuiwo la. Wowɔa kukɔnu tɔxɛwo na 
ame siwo ku ku vɔw̃o (Atofowuo) la. Enye nutsitsri be woawɔ kukɔnu na ame 
aɖe si ku ku vɔ ̃(Atofowuo) si lɔ kuku to fuɖeɖe kple ameɖokuiwuwu ɖe eme la. 
Kpe ɖe esia ŋu la, womewɔa kukɔnu na vidzĩwo kple ŋgɔgbeviwo o. Woxɔe se be 
kukɔnuwo wɔwɔ na ŋgɔgbeviwo ate ŋu ahe ku vɛ na ɖevi bubu siwo wodzi ɖe 
ŋgɔgbeviwo yome la.

Ne ame aɖe ku la, woƒe ƒometɔ vevitɔwo tsia nu dɔna. Wogadzea nuɖuɖu gɔme le 
kukɔnu la wɔwɔ vɔ megbe. Woyɔa ɣeyiɣi si me wotsia nu dɔna la be 'Mmuadadie'. 
Le 'Mmuadadie' wɔwɔ me la, agoɖo ko woɖuna kpe ɖe agoɖo kakɛ léle ɖe nu me 
ŋu atsɔ aɖe konyifafa afia. Woyɔa wɔna sia le Blugbe me be 'abese no'.

Do ŋgɔ na yevuwo ƒe ame kuku dede fridzi me kple amisisi nɛ la, wozãa amatsi 
aɖewo na ame kuku la be magblẽ o. Ne ame aɖe ku la, wotsɔa aha yia fiasã me 
ɖanaa nyanya fia la be yewo dometɔ ɖeka dzo yi tɔgbeawo gbɔ abe ale si wowɔnɛ 
le gbegblɔha bubuwo hã me le Ghana ene. Le Bluawo dome la, enye nutsitsri be 
woagblɔ be fia ku. Ke boŋ wogblɔna be “Eyi kɔƒe” kple adagana bubuwo. Nenema 
ke se meɖe mɔ be woaɖe gbeƒã le fia ƒe kɔƒeyiyi ŋu do ŋgɔ na gbeƒãɖeɖe si tso fiasã 
me o.

Ne ku dzɔ la, kuƒomea ƒoa ƒu ɖe kuƒea me le kɔsiɖa ɖeka (ŋkeke enyi le Bluawo ƒe 
ɣletigbalẽ nu) megbe hewɔa kɔnu aɖe hena ŋkuɖoɖo ameyinugbe la dzi. Takpekpe 
ma wɔwɔ me woɖoa ŋkeke na amea ɖiɖi kple kukɔnu mamlɛawo wɔwɔ le. Wotsɔa 
aha yina na fiawo henaa nyanya wo tso kukɔnuwo wɔwɔ ƒe ɖoɖowo ŋu.

Kukɔnu siwo wowɔna le ameɖiɣi
Le ameɖigbe la, woglãa ame kuku la. Hafi woaʋu nu le ame kukua nu be amewo 
nakpɔ la, nyɔnuwo faa avi. Zi geɖe la, awu siwo wodona na ameyinugbewo la 
ɖea ɖoƒe si nɔ wo si kple dɔ siwo wowɔna la fiana. Ne woglã ame kukua ɖe aba 
dzi la, amewo yina ɖakpɔnɛ ɖa hedea bubu mamlɛtɔ eŋuti. Hafi woade amea 
aɖaka la, woyɔa via ŋgɔgbea be wòava ado hede nyui nɛ. Ne wotu aɖaka la vɔ 
la, womegaʋunɛ o. Bluawo xɔe se be agbe gale ku megbe. Le esia ta la, ne woɖi 
ame vɔ la, wotsɔa nunanawo abe ga ene kpena ɖe eŋu. Wowɔa esia kple susu be 
ameyinugbeawo nate ŋu adze tsi le tsiẽmɔ dzi. Le dzixɔse sia ta la, le blema la, 
womeɖia fiawo ɖeɖe o. Woɖia ame aɖewo kpena ɖe wo ŋu.

Enye ameyinugbea ƒe viwo ƒe dɔdeasi be woaƒle aɖaka na wo dzilawo. Zi geɖe la, 
sɔhɛ siwo fofowo nye ameyinugbea ƒe ƒometɔwo la ɖea ameyinugbea ƒe yɔdo la. 
Woyɔa sɔhɛ siawo be ‘mmamma’. Le yɔdoa to la, ƒometatɔ ƒoa tsi ɖi hafi woɖiɖia 
amea ɖe doa me. Zi geɖe la, womeɖea mɔ ameyinugbea srɔ ̃yia ameɖiƒe la o. Ne 
wotso ameɖiƒe gbɔ la, ele be ame sia ame naklɔ asi le aƒea ƒe mɔnu be woatsɔ aɖe 
dzɔgbevɔẽwo ɖa hafi age ɖe aƒea me.

Le kuteƒea la, ƒometɔ veviwo nɔa anyi ɖe ŋgɔgbe hexɔa konyifalawo. Konyifala 
siawo tsana henaa asi wo. Nenye be amedzroawo nɔ anyi vɔ la, tsiami yina ɖe 
wo gbɔ ɖabiaa afɔ si dzi wole la wo. Zi geɖe la, amedzroawo gblɔna be susu si ta 
woƒo ƒu ɖo la ƒe afɔ ma dzi yewo hã yewole. Esia fia be wogblɔna be, “Esi amea 
ku la, ƒometɔwo va tsi kua na yewo. Esi egbe nye kukɔnu mamlɛawo wɔgbe ta 
la, míeva be míafa konyi kple kuƒomea”. Emegbe la, tsiami la trɔna yina ɖagblɔ 
amedzroawo ƒe gbedeasi la na kuƒomea. Ne konyifalaawo na kuga si ŋu woɖea 
gbeƒã le na ƒuƒoƒea zi geɖe vɔ la, wokplɔa wo yia aƒe bubu me ɖanaa nuɖuɖu kple 
aha wo. Le blema la, womenaa nuɖuɖu amewo o.

Nu vevi ɖeka si wowɔna le kua teƒe lae nye ameyinugbea srɔ ̃ ƒe ƒometɔwo ƒe 
nunanawo ɖeɖe fia le atsiã tɔxɛ aɖe me. Zi geɖe la, nunana siawo nyea nudodowo 
kple aƒemenuzazãwo. Ɣea katã ɣi la, ameyinugbea srɔ ̃ ƒe ƒometɔwo nana be 
ɖetugbiviwo léa nunana siawo ɖe ta tsɔna vaa kua teƒe eye gbeƒãɖela la ɖea wo 
fiana ɖekaɖeka.

Kukɔnu siwo wowɔna le ameɖiɖi vɔ megbe
Zi geɖe la, kukɔnuwo wɔwɔ wua enu le ɣetrɔ ga ade (6:00) me. Kuƒomea kpea ta 
ɖe kuƒea me le ameɖiɖi vɔ megbe hetoa akɔnta me. Ne kua ɖu fe la, womanɛ na 
ƒometɔwo be woaxe.

Mfantsetɔ Siwo Le Ghana La Ƒe Kukɔnuwo Wɔwɔ
Dɛtseyi/Fundahɔ
Le blema la, ne ame aɖe ku la, wonaa nyanya dufia gbã. Emegbe la, wonaa nyanya 
ƒometɔwo kple dumeviwo hã. Wotrɔa asi le ameyinugbeawo ŋu be womagblẽ o 
alo woanɔ anyi ŋkeke ʋɛ aɖewo kuƒomea natsɔ awɔ dzadzraɖoe. Le asitɔtrɔ le 
ameyinugbeawo ŋu me la, wotea ŋu ɖoa wo do nu kple susu be woƒe lãmetsiwo 
natsyɔ le lãme na wo. Ɣe aɖewo ɣi la, wokpea aha sesẽ na ameyinugbeawo be 
womagblẽ o. Wogatea ŋu tua mía de nuʋeʋĩwo abe adrike ene sina na wo. Enye 
ameyinugbea ƒe viwo ƒe dɔdeasi be woale tsi na wo dzilawo gake nyɔnu tsitsi siwo 
le kuƒomea me la hã tea ŋu wɔnɛ. Ke hã la, ele be ameyinugbeawo ƒe ŋgɔgbevi 
hlẽ tsi ɖe wo dzi gbã (hlɔt̃si) hafi wo vi mamlɛawo nate ŋu akpe eŋu le tsilele na 
ameyinugbea me. Woƒlɔa ta na ame kukuawo eye woɖea fetsu hã na wo. Wolea tsi 
dzodzoe na ameyinugbeawo zi etɔ.̃ Hafi woale tsi na ameyinugbeawo la, kuƒomea 
tsɔa akutsa, tsiletse (papahũ), adzalẽ, pɔɖa, kple nu bubu siwo wozãna le tsilele 
me la. Ne wole tsia na wo vɔ la, wodzrana ɖo na wo eye woglãa wo ɖe aba dzi. 
Ame vovovowo nɔa ameyinugbeawo gbɔ ʋuu ŋu kena va se ɖe ɣeyiɣi si wòle be 
woaɖi wo.

Nu siwo wozãna le ameɖiɖi me: Mfantse/Fantitɔwo xɔe se be ku nye mɔzɔzɔ eya 
ta ameyinugbewo gayia woƒe mɔzɔzɔ dzi le tsiẽƒe. Ɖe susu sia ta la, wodia nu siwo 
katã mɔzɔlawo ate ŋu ahiã la na wo. Ameyinugbea ƒe viwoe ƒlea aɖaka la hena 
ameɖiɖi. Wodia aba, abadzivɔ, suɖui, awuwo kple ga na wo. Lɔlɔt̃ɔ bubu aɖewo 
tsɔa ameyinugbea ƒe nu siwo wodi be yewoatsɔ ado hede nyui nɛ la vɛ. Nu siawo 
tea ŋu nyea ga, taku, alo asigɛ. Wotsɔa nu siawo kpena ɖe ameyinugbea ŋu le 
aɖaka la me.

Ameɖiɖi
Le kɔnu siawo wɔwɔ megbe la, woƒoa tsi ɖi eye wodea ameyinugbea aɖaka hena 
eɖiɖi. Ŋutsu siwo le ƒomea me la tsɔa ameyinugbea yina ɖe ameɖibɔ me eye ƒometɔ 
bubuwo kplɔa wo ɖo ɖaɖia wo. Le ameɖiɖi vɔ megbe la, wotrɔna gbɔna vaa aƒe me. 
Emegbe la, woƒoa ƒu ɖe kua teƒe hena kukɔnu mamlɛawo wɔwɔ. Wonana amewo 
nɔa anyi eye wodoa gbe na wo nɔewo. Amewo naa kuga kple nunana bubuwo.

Eyipa Anaa Sikasa
Tsã la, woɖoa kukɔnuwo wɔna le kua ƒe dzɔdzɔ ƒe ŋkeke blaene megbe le 
Memliɖagbewo kple Yawoɖagbewo. Togbɔ be ameyinugbewo tea ŋu nɔa fridzi 
me ɣeyiɣi didi le egbeŋkekewo me hã la, ɣe aɖewo ɣi la, fridzitɔwo ƒe ɖoɖo 
aɖewo wɔe be ameyinugbewo megale fridzi me nɔm fũu o. Woɖoa kplɔ ̃ hexɔa 
nunanawo. Wodzea kukɔnuwo wɔwɔ gɔme abe ŋdɔ ga ɖeka me ene. Ne kukɔnuwo 
wɔwɔ ƒe ŋkekea ɖo la, wowɔa agbadɔwo ɖe duawo me alo wodzraa du siwo me 
dutoƒotakpekpewɔƒewo le la ɖo hena kukɔnuwo wɔwɔ le afi ma. Kuƒomeawo wɔa 
nu yibɔ alo nu ɣi. Ame aɖewo zɔa afɔ ƒuƒlu. Nyɔnu aɖewo ƒlɔa woƒe tawo. Woƒoa 
ʋuwo eye wodzia hawo. Zi geɖe la, kuƒomea nɔa ŋgɔgbe le kua teƒe. Wodoa dzaa 
na konyifalawo eye wonaa aha wo. Ne wona aha wo vɔ la, konyifalawo naa woƒe 
nunanawo. Kuƒomea trɔna yina ɖe wo gbɔ gadoa gbe na wo hedaa akpe na wo. Ne 
eƒo abe fiẽ ga ade (6:00) ene la, kukɔnuwo wɔwɔ wua enu. Ne ŋu ke la, wogaƒoa 
ƒu gaxɔa nunana bubuwo. Ɣe aɖewo ɣi la, woɖea konyifalawo ƒe nunana aɖewo 
fiana. Ne ameyinugbea nye ŋutsu eye srɔ ̃le esi la, wowɔa aho na nyɔnua. Eyipa 
alo Sikasa nye kukɔnuwo wɔwɔ le ameyinugbewo ɖiɖi vɔ megbe.

Kukɔnuwo Wɔwɔ Le Egbeŋkekewo Me
Gakpɔ viɖio si gbɔna la ake le adrɛsi si gbɔna la dzi eye nàtsɔe asɔ kple ale si 
wowɔa kukɔnuwo le miaƒe nuto mee. Dzro nu yeye siwo wotsɔ kpe ɖe nu siwo 
wozãna le kukɔnuwo wɔwɔ me tsã la ŋu la me.
https://www.bbc.co.uk/news/av/world-africa-40716576

Dekɔnu siwo le Ghana la ƒe kukɔnuwo wɔwɔ le egbeŋkekewo me la ɖe dekɔnu ƒe 
kukɔnuwo wɔwɔ kple egbeŋkuʋuʋu ƒe ƒuƒoƒo fia. Nu siwo yia edzi le egbeŋkuʋuʋu 
ƒe kukɔnuwo wɔwɔ me la dometɔ aɖewoe nye esiwo gbɔna:

Ga geɖe gbegblẽ ɖe kukɔnuwo wɔwɔ ŋu ƒe dzidziɖedzi: Le egbeŋkekewo me 
la, ƒometɔwo kple lɔlɔt̃ɔwo le didim be yewoawɔ kukɔnu kpeɖi siwo ƒe nya anɔ 
amewo nu woanɔ gbɔgblɔm la na yewo ƒe ameyinugbewo. Wokpɔnɛ abe kukɔnu 
kple hede nyui si ƒomevi ameyinugbea dzena la wɔwɔ nɛ ene. Eya ta kuƒomeawo 
ɖea woƒe gakpɔkpɔ kple ɖoƒe si le wo si la fiana to ga geɖe gbegblẽ ɖe kukɔnuwo 

https://www.bbc.co.uk/news/av/world-africa-40716576

wɔwɔ ŋu me ɖe esi nu siwo wɔm wole le kpekpem ɖe dekɔnutɔwo ŋu la le ta 
kekem ɖe edzi ta. Esia ɖea dzesi le amegaglã, avɔtiatia, nuɖuɖu, aɖaka kple teƒe 
si ƒomevi wowɔa kukɔnuwo le la me. Nu siwo le tɔtrɔ siawo hem vɛ la woe nye 
kuƒomea ƒe didi be yewoade bubu ameyinugbea ŋu le atsyɔɖ̃oɖo tɔxɛ aɖe me atsɔ 
aɖo kpe kuƒomea ƒe ɖoƒe dzi.

Mɔɖaŋuŋutinunyazazã: Tsã la, ele na ƒometɔwo kple lɔlɔt̃ɔwo be woava kua 
teƒe, gake mɔɖaŋuŋutinunya he tɔtrɔ geɖewo vɛ. Le kpɔɖeŋu me, wɔnawo ɖeɖe 
le tivi alo kaƒomɔwo dzi, kutsitsi/kpekpegbalẽɖoɖo ɖe amewo le intanɛti dzi, 
kugbeƒãɖeɖe le nyakakamɔnu totoewo (dugbadzanyakakaƒewo) va le bɔbɔm fifia. 
Esia wɔnɛ be ame geɖewo kpɔa gome le kukɔnuwo wɔwɔ me le wo nɔƒewo. Kpe 
ɖe eŋu la, ƒometɔ aɖewo (vevietɔ sɔhɛawo) léa kukɔnu blibo la wɔwɔ ƒe wɔnawo 
ɖe mɔ dzi.

Dekɔnu kple subɔsubɔ ƒe kukɔnuwo wɔwɔ ɖe du: Subɔsubɔ wɔnawo le dɔ wɔm 
ɖe kukɔnuwo wɔwɔ dzi le egbeŋkekewo me. Nu si le edzi yim le Ghana ƒe nuto 
geɖewo me fifia lae nye be wole dekɔnu ƒe kukɔnuwo kple Kristotɔwo ƒe kukɔnuwo 
wɔm le kuteƒe ɖeka abe ameɖiɖikɔnuwo wɔwɔ le sɔleme, ŋudɔdɔ kple bubuawo 
ene. Kukɔnu siawo wɔwɔ ɖekae ɖe Ghanatɔwo ƒe dekɔnudzixɔse kple subɔsubɔ 
wɔnawo ƒe dzeside siwo le wo ŋu la fia.

Kudzadzra na amewo be woawɔ: Le egbeŋkekewo me la, amewo le kukɔnuwɔƒe 
geɖewo ɖom siwo xɔa ku wɔna ɖe ƒomea ƒe ŋkɔ me. Esia wɔe be kukɔnuwo wɔwɔ va 
nye gakpɔmɔnu vevi aɖe si me dɔwɔla/dɔwɔƒe tɔxɛwo wɔa dɔ vovovowo abe nuɖaɖa, 
atsyɔɖ̃oɖo na teƒe, ʋuƒoƒo, aɖakakpakpa, avihɛwo dzidzi kple modzakaɖewɔna 
bubuwo ene. Kudzadzra na amewo woawɔ ƒe dɔwɔwɔ ɖe kukɔnuwo wɔwɔ dzi ƒe 
viɖewo kple kuxiwo li. Viɖe si wòhena vɛ lae nye be eɖea ɖoɖowɔwɔ ɖe kukɔnuwo 
wɔwɔ ŋu ƒe tukaɖa dzi kpɔtɔna le kuƒomea dzi; ke hã la, kuxi si le eŋu lae nye be 
wogblẽa ga geɖe le kukɔnuawo wɔwɔ me.

Aɖaŋunuwo ɖeɖe fia: Atsyɔɖ̃oɖo kple avɔ siwo zãm wole le kuteƒewo la va 
zu mɔnukpɔkpɔ na aɖaŋunuwo ɖeɖe fia. Woɖea aɖaŋunuwo fiana le kukɔnuwo 
wɔwɔ me siwo ɖe dzesi le ʋuƒoƒo, ɣeɖuɖu, haƒoƒo, hakpanyagbɔgblɔ kple aɖaŋunu 
kpakpawo me. Wozãa aɖaŋunu siawo tsɔna doa dzidzɔ ɖe agbe si ameyinugbea nɔ 
kple domenyinu siwo wògblẽ ɖi la ŋu.

Kuƒomea kple dumeviwo ƒe wɔƒewo ƒe tɔtrɔ: Wɔƒe siwo kuƒomea wɔna le 
dekɔnu nu abe ame siwo wòle be woatsɔ aɖaka la kple ameyinugbea gaglã ɖe 
kuƒea me kple bubuawo wɔwɔ va le tɔtrɔm. Togbɔ be kuƒomea kple dumeviwo ƒe 
wɔƒewo le tɔtrɔm le kukɔnuwo wɔwɔ me eye nuwo le tɔtrɔm le gomekpɔkpɔ kple 
gadzɔdzɔ le kukɔnuwo wɔwɔ me hã la, kukɔnuwo wɔwɔ gale ɖoƒe vevi aɖe wɔm 
le kadodomenɔnɔ kple ame nɔewo kple dumeviwo ƒe ɖekawɔwɔ dodo ɖe ŋgɔ me.

Nuwɔna 8.2 Ameɖiɖi kple Kukɔnuwo wɔwɔ

1.	 Dzro ameɖiɖi kple kukɔnuwo wɔwɔ me kple ame tsitsi aɖe si le mia de la 
eye nàbia numeɖeɖe tso wɔna siwo katã wowɔna tso kukɔnuwo wɔwɔ ƒe 
gɔmedzedze va se ɖe nuwuwu la ŋue.

2.	 Zã biabia siawo abe afɔɖoƒefiafia hena wò numedzodzro la wɔwɔ ene eye 
nàde dzesi ŋuɖoɖoawo ƒe numeɖeɖe vevitɔwo.

a.	 Ame kae naa nyanya ƒomea be ame aɖe ku?
b.	 Ne ame aɖe ku ɖe, ŋkeke neni wòxɔna hafi woɖoa kua wɔna?
c.	 Ame ka ƒe dɔdeasi wònye be wòanɔ ŋgɔ woaɖo kua awɔ?
d.	 Aleke wodzraa ameyinugbea ɖo na eɖiɖi?
e.	 Gblɔ nu siwo wotea ŋu tsɔna ɖia ameyinugbe lae.
f.	 Nu ka ƒomevi amewo dona le kuteƒewo zi geɖe?
g.	 Kukɔnu kawoe doa ŋgɔ na ameɖiɖi alo amememe?
h.	 Kukɔnu kawoe yia edzi le ameɖiɣi alo amemeɣi?
i.	 Kukɔnu kawoe kplɔa ameɖiɖi alo amememe/dzotɔtɔ ame ɖo?
j.	 Gaƒoƒo nenie wowɔa kukɔnuwo?
k.	 Ŋkeke neni me konyifafa yia edzi le?
l.	 Tɔtrɔ kawoe va le kukɔnuwo wɔwɔ me le ƒe 20 siwo va yi la me?

3.	 Gblɔ wò numedzodzro la na wò hatsotsometɔwo eye nenye be mieƒo miaƒe 
ŋuɖoɖoawo katã ƒu vɔ la, miwɔ numeɖeɖe na klase la katã.

4.	 Yi ɖawɔ nugɔmekuku le intanɛti dzi tso fiawo, trɔñuawo (alo ame ŋkuta 
aɖe si le mia de), funɔwo kple ɖeviwo ƒe kukɔnuwo wɔwɔ ŋu. Lé ŋku ɖe 
wɔna siwo katã wowɔ abe atsyɔɖ̃oɖo na teƒea, awu si ƒomevi wodo, aɖaka 
si ƒomevi wozã, kɔnu siwo wowɔ kple bubuawo ŋu, eye nàgblɔ nu siwo ŋu 
nèke ɖo la na klase la.

5.	 Mima ɖe hatsotso si me ame atɔ ̃alo ade le la me eye miawɔ fefe tso 
kukɔnuwo wɔwɔ le miaƒe dekɔnu alo dekɔnu bubu si le Ghana la ƒe akpa 
aɖe ŋu ku ɖe viɖio siwo miekpɔ kple nu siwo miexlẽ tso kukɔnuwo wɔwɔ 
ŋu le akpa sia la ŋu. Esia ate ŋu anye kɔnu siwo wowɔna doa ŋgɔ na 
ameɖiɖi alo amememe, esiwo wowɔna le ameɖiɣi/amemeɣi alo esiwo 
wowɔna le ameɖiɖi alo amememe vɔ megbe si axɔ abe miniti eve ene 
la. Miɖo ŋku edzi be kukɔnuwo nye wɔna siwo wowɔna tsɔna dea bubu 
ameyinugbewo ŋu eya ta ele be miawɔ wò kple bubu.

Nuwɔna 8.3 Kukɔnuwo Wɔwɔ

Tsɔ egbeŋkuʋuʋu ƒe kukɔnuwo wɔwɔ sɔ kple tsãtɔwo eye nàlé ŋku ɖe vovototo 
kple sɔsɔminasɔe siwo le wo dome la ŋu. Àte ŋu aɖo wò ŋuɖoɖoawo ɖe ɖoɖo 
nu nyuie ɖe tata si gbɔna la dzi. Xlẽ nu siwo le tata la dzi eye nàna kpɔɖeŋu 
bubuwo kpe ɖe wo ŋu.

agbalẽ siwo woaxlẽ
•	 Xlẽ nu tso kukɔnuwo ƒe vevinyenye ŋu le adrɛsi si gbɔna la dzi hena numeɖeɖe bubu 

xɔxɔ:
https://travelghanawithbwo.com/funerals-in-ghana-culture/

•	 Xlẽ nu tso kukɔnuwo wɔwɔ le Ghana ŋu le adrɛsi sia dzi:
https://www.exponentialeducationprogram.org/single-post/2016/02/23/funeral-
customs-in-ghana

•	 Xlẽ nuŋlɔɖi si le adrɛsi sia dzi la be nàse kukɔnuwo wɔwɔ le Ghana gɔme nyuie:
https://www.coeurdexocolat.com/funerals-in-ghana

https://travelghanawithbwo.com/funerals-in-ghana-culture/
https://www.exponentialeducationprogram.org/single-post/2016/02/23/funeral-customs-in-ghana
https://www.exponentialeducationprogram.org/single-post/2016/02/23/funeral-customs-in-ghana
https://www.coeurdexocolat.com/funerals-in-ghana

•	 Xlẽ nu tso kukɔnuwo wɔwɔ le gbegblɔha bubuwo dome ŋu hena numeɖeɖe bubu xɔxɔ 
le adrɛsi sia dzi:
https://www.modernghana.com/news/610241/funerals-performances-and-
customary-transformations-in-the-u.html

•	 Kpɔ viɖio si ku ɖe Eʋeawo ƒe kukɔnuwo wɔwɔ ŋu la le adrɛsi siwo gbɔna la dzi be 
nàgase egɔme ɖe edzi nyuie.
https://youtu.be/kBg4woPBOd0

https://www.youtube.com/watch?v=kBg4woPBOd0\�

https://www.modernghana.com/news/610241/funerals-performances-and-customary-transformations-in-the-u.html
https://www.modernghana.com/news/610241/funerals-performances-and-customary-transformations-in-the-u.html
https://youtu.be/kBg4woPBOd0
https://www.youtube.com/watch?v=kBg4woPBOd0

NUMEDZROBIABIAWO

1.	 Minɔ eveve miadzro nu si ku nye la me eye miaŋlɔ nu si ku nye la ɖe miaƒe 
pɔtifoliogbalẽwo me.

2.	 De dzesi ku ƒe metsonu etɔ ̃aɖewo eye nàdzro ale si wowɔa dɔ ɖe amewo 
dzi la me.

3.	 Ƒlɔ ŋku ɖe nu siwo hea ku vɔw̃o vɛ le miaƒe nuto me la dometɔ aɖewo me.
4.	 De dzesi kukɔnuwo wɔwɔ ƒe vevinyenyewo le miaƒe nuto me la dometɔ 

aɖewo. Tsɔ wo sɔ kple wo nɔewo eye nàɖe wo dometɔ si le vevie na wò wu 
la gblɔ.

5.	 Dzro sɔsɔminasɔe kple vovototo siwo le egbeŋkuʋuʋu ƒe kukɔnuwo wɔwɔ 
me le miaƒe nuto me la me. Lé ŋku ɖe viɖe kple kuxi siwo tɔtrɔ siawo hena 
vɛ la ŋu tsitotsito.

EƲEGBE ƑE NYADUWO
numenyaduwo

NUƲUƲU
Akpa sia dzro Eʋehawo me. Míalé ŋku ɖe dɔwɔhawo kple egbeŋkuʋuʋu ƒe 
hailaifuhawo ŋu le Eʋegbe me. Akpa gbãtɔ sia aku ɖe dɔwɔhawo ƒe hatsotsowo 
kple woƒe vevinyenyewo ŋu. Akpa evelia aku ɖe hailaifuhawo ƒe hatsotsowo, 
tutuɖo kple vevinyenye ŋu. Agalé ŋku ɖe hailaifuhawo me dzodzro ŋu. Nusrɔl̃a la 
asrɔ ̃nunya kple aɖaŋu siwo awɔe be wòate ŋu akpa eya ŋutɔ ƒe hawo (dɔwɔhawo 
alo hailaifuhawo.

Nyati veviwo

•	 Hailaifuhawo nye ha siwo bɔ ɖe Ghana ŋutɔ.
•	 Ha nye nu si amewo kpana hetsɔa hadzigbe kpena ɖe eŋu.
•	 Dɔwɔha nye ha si ku ɖe dɔwɔna tɔxɛ aɖe ŋu.

DƆWƆHAWO
Hawo Me Ɖeɖe
Hawo le vevie ŋutɔ le amegbetɔwo, vevietɔ Afrikatɔwo ƒe agbe me. Woate ŋu aɖe 
ha gɔme be enye nya kpakpa si me wotua nyawo ɖo le ɖoɖo tɔxɛ aɖe nu le si ŋuti 
wotsɔa hadzigbe kpena ɖo la. Zi geɖe la, ɖoɖoezizi kple gbeɖiɖi siwo dze ga dzi 
la tua hadzigbe la ɖo le atsiã tɔxɛ aɖe me. Hakpanya ƒe dzesidenuwo nɔa hawo si. 
Gbeɖaŋuwo nɔa hawo me. Woŋlɔa hawo ɖe fliwo kple kpukpuiwo me. Ɣe aɖewo 
ɣi la, wogbugbɔa fli siawo dzina le ha la dzidzi me. Zi geɖe la, gɔmesese deto nɔa 
nya siwo le hawo me la si eye wotea gbe ɖe wo dzi hena dɔ tɔxɛ wɔwɔ.

Dzodede lãme ƒe Dɔdeasi
Ha ka ƒomevie dzɔa dzi na wò? Nu ka ta? Seselelãme ka wòhena vɛ na wò? Ɖe 
nèbu be hadzigbe alo ha la ƒe nyatiwo le vevie le ha si nyo la mea? Nu kae doa 
ŋusẽ wò nenye be èle dɔ wɔm?

dɔwɔha
Hawo le vevie le míaƒe agbenɔnɔ ƒe akpa sia akpa me le mía deduwo me le Ghana. 
Wodzia ha aɖewo le agbemɔzɔzɔ ƒe ɖoƒe ɖe sia ɖe ƒe kɔnuwo wɔwɔ me. Nenema 
ke wodzia ha aɖewo ɖe mía dedɔwɔnawo dzi. Woyɔa ha siawo be dɔwɔhawo. 

Dɔwɔha nye ha si do ka kple dɔwɔna aɖe si wotea ŋu dzina le dɔ la wɔwɔ me.
Dɔwɔhawo nye ha siwo wodzina le dɔwɔnawo abe agbledede, ɖɔkpɔkplɔ, avɔlɔlɔ,̃ 
atikpakpa, asitsatsa kple nututu ene wɔwɔ me be woado ŋusẽ dɔwɔlawo be woawɔ 
dɔ kaba, sesĩe alo le ɣeyiɣi didi me ɖeɖiteameŋu manɔmee.

Dɔwɔha Ƒe Hawo
Dɔwɔha ƒe hawo ku ɖe dɔwɔna siwo dzi wodzia wo ɖo la ŋu. Le kpɔɖeŋu me, 
ɖɔkplɔhawo nye ha siwo wodzina le ɖɔkpɔkplɔ alo tɔƒodede me, eye agblehawo 
nye ha siwo wodzina le agbledede me. Adedaha kple ɖɔkplɔha siwo le Eʋeawo 
dome la ƒe kpɔɖeŋu aɖewoe nye esiwo gbɔna:

Adedaha ƒe Kpɔɖeŋu
Mègadɛ o, malée, mègadɛ o.
Adela, mègadɛ o, malée, mègadɛ o.
Malée kple asi, ade ya lolo malée kple asi.
Malée kple asi, ade ya lolo malée kple asi.
Malée kple asi, ade ya lolo malée kple asi.
Malée kple asi, ade ya lolo malée kple asi.

Agbleha ƒe Kpɔɖeŋuwo
Meyi tɔnye gbɔ masa agbleka
tɔnye be agbleka meli wosana o.
Meyi nɔnye gbɔ masa agbleka
nɔnye be agbleka meli wosana o.
Ŋdi ŋdie nye agbledede,
ɣetrɔ ɣetrɔ menye agbledede o.
Miku tsi ne anyigba nano hee.
Voliwoe, miku tsi ne anyigba nano hee.
Lebla menoa ti o
tɔwòe nye agbeli kple negbo.
Menoa ti o
tɔwòe nye agbeli kple negbo.
Menoa ti o
tɔwòe nye agbeli kple negbo.

Ɖɔkplɔha ƒe Kpɔɖeŋuwo
Ɖɔtɔ menya be fu kpem míele o hã?
Ho nenie nèƒlem?
Ɖɔtɔ menya be fu kpem míele o hã?
Ho nenie nèƒlem?
Ho nenie nèƒlem?
Ho nenie nèƒlem?
Ɖɔtɔ menya be fu kpeme míele o hã?
Ho nenie nèƒlem?
Ɖɔtɔ me nu nyamaa?
Akɔ, akɔ.
Ɖɔtɔ me nu nyamaa?

Akɔ akɔ

Dɔwɔhawo Ƒe Vevinyenye
Dɔwɔhawo ƒe vevinyenyewo dometɔ aɖewoe nye esiwo gbɔna:
1.	 Wodoa ŋusẽ dɔwɔlawo eye wonana be wowua dɔa nu kaba.
2.	 Nyati siwo le haawo me la doa ŋusẽ dɔwɔlawo be woawɔ dɔ sesĩe.
3.	 Enye boblododo dɔ si ƒomevi wɔm wole la.
4.	 Dɔwɔhawo ɖoa aɖaŋu na mí.
5.	 Dɔwɔhawo kafua dɔwɔlawo eye wosia ahama dea ame bubuwo.
6.	 Dɔwɔhawo ɖea vɔvɔ ̃le lãme na amewo eye wodea vɔvɔ ̃lãme na ame baɖawo 

be womawɔ nuvevi dɔwɔlawo o.

Nuwɔna 9.1 Dɔwɔhawo me Dzodzro

https://www.tiktok.com/@ewepride/video/7117866640531852550 Lé to ɖe 
ha si le viɖio si gbɔna la me la ŋu le adrɛsi sia dzi.

1.	 Mima ɖe hatsotso si me ame etɔẽtɔ ̃le la me eye miadzro ha si ƒomevi ŋu 
mielé ŋku ɖo le viɖio la me la me. Dɔ ka dzi wodzinɛ ɖo?

2.	 Aleke ha la wɔ dɔ ɖe dziwòe? Èbu be ha la kpɔ ta na eƒe taɖodzinua? Nu 
ka ta?

3.	 Minɔ eveve mialé ŋku ɖe dɔwɔha si mieɖo to fifia la ƒe nyawo ŋu. Mibu ta 
me tso ha la ƒe nyati, tutuɖo, (fliwo ƒe didime, kpukpuiwo kple bubuawo), 
gbeɖaŋuwo (gbugbɔgblɔ, nusɔnu, nyasɔnya kple bubuawo) ŋu.

Nuwɔna 9.2 Dɔwɔhawo Kpakpa

Mima ɖe hatsotso si me ame ene le la me. Mikpa dɔwɔha si woate ŋu adzi le 
miaƒe nuto me la eye miawɔ nu siwo gbɔna la:

1.	 Miŋlɔ ha si miekpa la ƒe nyawo da ɖi.
2.	 Mixlẽ ha la ƒe nyawo na klase la katã hena wo me dzodzro.
3.	 Midzi ha si miekpa la hena klase la katã ƒe wo me dzodzo.

https://www.tiktok.com/@ewepride/video/7117866640531852550


96

KU KPLE KUKƆNUWOƑe evelia AKPA 9LIA

Nuwɔna 9.3 Ha siwo Tsia Tsitre Ɖena Wɔna Manyomanyowo Ŋu

1.	 Kpɔ viɖio si le adrɛsi si gbɔna la dzi eye nàlé to ɖe ha si ku ɖe tsitretsitsi 
ɖe wɔna manyomanyo aɖe ŋu la ŋu.
https://www.youtube.com/watch?v=M_4wrRpJvvY

2.	 Nyati ka ŋu hadzila la ƒo nu tso?
3.	 Vovototo kae nède dzesii le dɔwɔhawo kple tsitretsitsi ɖe wɔna 

manyomanyowo ŋu ƒe hawo ŋu me?

HAILAIFUHAWO
Miesrɔ ̃nu tso nyadu ƒe ha bubuwo ŋu xoxo le nusɔsrɔ ̃siwo miewɔ le ƒe gbãtɔ me 
la me. Ɖe miate ŋu agblɔ be hailaifuhawo me dzodzro zɔna ɖe ɖoɖo ma ke nu abe 
hadzidzi bubuawo ke enea?

Nu si Hailaifuhawo nye
Hailaifuhawo nye ha siwo ƒe kpɔɖeŋuwo bɔ wu le Ghana la dometɔ ɖeka. 
Hailaifuhawo nye ha siwo wokpa hedzina to Afrika kple yevuwo hadzinuwo zazã 
me. Hadzidzi ƒe ha sia dzɔ tso ƒutadu siwo le Ghana la me le ƒe 1801 va se ɖe 1900 
la me. Hailaifuhawo nye hadzidzi si ame ŋkuta siwo le Afrika le esime yevuawo 
nɔ Ghana dzi ɖum la lɔã toɖoɖoe. Enye ha si hadziha vovovowo abe ‘Jazz Kings’, 
‘Cape Coast Sugar Babies’ kple ‘Accra Orchestra’ ene siwo le ƒutaduwo me le Ghana 
la dzina. Enye hadzidzi siwo dometɔ ɖeka doa dzidzɔ na dukɔ bubuwo le xexea 
me godoo.

Hailaifuhawo ƒe Hatsotsowo
1.	 Dehanoƒehawo

Ha siawo nye ha siwo wogayɔna be ‘maringa’ le Sierra Leone dukɔa me. 
Hadzidzi sia dzɔ tso ƒutaduwo me le ƒe 1920 lɔƒo le Krutɔ siwo le Sierra Leone 
kple Liberia le Ɣetoɖoƒe Afrika la me. Le ɣe ma ɣi me la, hadzila aɖewo dze ha 
sia dzidzi gɔme to hadzinu siwo asitsalawo, vevietɔ esiwo tso Portugal la tsɔna 
vɛ na wo la zazã me.

https://www.youtube.com/watch?v=M_4wrRpJvvY

Wozãa hadzinu siawo kpena ɖe woƒe dekɔnutɔ siwo wowɔ kple ka abe dzita 
ene kple ʋuwo ŋu le ha siawo dzidzi me. Efia be le ha siawo dzidzi me la, 
wowɔa hadzinu siwo le nutoa me kple esiwo Portuguse yevuawo tsɔ vɛ na wo 
la ŋu dɔ. Wodzia ha siawo le dehadzraƒe sue siwo woɖo ɖe melidzeƒewo, afi 
si melimedɔwɔlawo kple ame siwo wɔa dɔ le melidzeƒeawo la nɔna henɔa ha 
siawo sem nenye be wole deha nom. Le Ghana dukɔa me la, hadzila xɔŋkɔ aɖe 
si ŋkɔe nye Agya Koo Nimo kple hadziha aɖe si ŋkɔe nye Kwan Pa hadziha la 
woe dzia dehanoƒehawo.

2.	 Hailaifuha Si Dzi Woƒoa Brazibani Ɖo
Esia nye hailaifuhawo ƒe hatsotsowo dometɔ ɖeka si dzi woƒoa brazibani ɖo la. 
Hatsotso sia de sɔsɔ ge kple yevuwo tɔ siwo wodzina le mɔgãwo me le Ɣetoɖoƒe 
Afrika dukɔwo me la. Ha sia xɔ ŋkɔ le Ghana le ƒe 1970 me lɔƒo. Le egbe 
ŋkekewo me la, woyɔnɛ be Soloku. Hadziha siwo nɔ anyi ɣe ma ɣiwo me siwo 
dzia ha siawo lae nye ‘Asiakwa Brass Band’. Le egbeŋkekewo me la, míate ŋu 
akpɔ brazibani hadzihawo le nuto vovovowo kple sekendrisuku vovovowo hã 
me le Ghana. Hadziha siawo hã bɔ ɖe dedinɔnɔdɔdzikpɔdɔwɔƒe vovovowo me 
le Ghana, vevietɔ asrafowo, dzotsilawo, kple kpovitɔwo ƒe dɔdzikpɔdɔwɔƒewo. 
Asrafowo zãa hadzila siwo le nutoa me le woƒe brazibanihabɔbɔ me eye wofiaa 
ha siwo woadzi be amewo naɖe abɔ ɖe edzi la wo. Asrafowo ƒe hadziha sia 
tea ŋu kpea dekɔnuhadzimɔnuwo ɖe esiwo dzi woɖea abɔ ɖo ƒe mɔnuwo ŋu 
hewɔnɛ be ha siwo wodzina la vivina. Ƒuƒoƒo hadzidzimɔnu eve siawo wɔnɛ 
be ha siwo wodzina la nana be amewo ɖua ɣe si woyɔna be ‘adaha’ la ɖe edzi. 
Ɣe bubu aɖe si wogaɖuna ɖe ha siawo dzi lae nye ‘konkoma’. Le egbeŋkekewo 
me la, wodzia hailaifuha siwo dzi woƒoa brazibani ɖo la le wɔna geɖewo abe 
kuteƒe, sɔleme, azãɖuƒe kple buabuwo ene la wɔƒe le Ghana.

3.	 Hailaifuha si dzi woƒoa dzita ɖo heɖua ɣe ɖe edzi
Hailaifuhawo ƒe hatsotso sia dze egɔme tso Ɣetoɖoƒe Africa dukɔ aɖewo abe 
Ghana, Nigeria kple Sierra Leone me le ƒe 1800 me lɔƒo, gake exɔ ŋkɔ le ƒe 
1920 me lɔƒo. Hailaifuha sia dzilawo ɖua yevuawo ƒe ɣeɖuɖu ƒomevi aɖe si me 
nyɔnu kple ŋutsuwo léa wo nɔewo henɔa tɔtrɔm (foxtrot) kple ɣeɖuɖu si me 
ɣeɖula la nɔ totrom le eƒe afɔ ɖeka dzi (calypso) le la. Hailaifuha si wodzina la 
nɔa Ghana dekɔnu ƒe gatoto dzi. Hailaifuha ƒe hatsotso sia bɔ ɖe du gãwo me. 
Hadziha siwo dze hailaifuha sia dzidzi gɔme lae nye Jazz Kings, Cape Coast 
Sugar Babies, Accra Orchestra, Tempos, kple bubuawo.

Ɣeɖula ʋɛ aɖe siwo tsɔ hailaifuhadzidzi kple ɣeɖuɖu abe woƒe dɔwɔɖuia ene 
la woe le hadziha sia me. Bani ʋɛ aɖewo koe wozãna le ha sia dzidzi me. Le 
gɔmedzedzea me la, kɔƒewo me ko wòbɔ ɖo. Wozã hadzinu siwo wowɔ kple 
kawo abe seprewa kple dzita ene. Wogazãa hadzimɔnu si Dagomba tɔwo ɣe 
tso Kru melimedɔwɔlawo gbɔ siwo tso Liberia gbɔ la. Le hadzimɔnu sia me 
la, wozãa asibidɛ eve, degblefetsu kple nyagblɔsi, tsɔ ƒoa dzita la le atsiã tɔxɛ 
aɖe me. Woƒoa ʋu, dzia ha eye woƒoa akpakpɛwo (Ati eve siwo wokpa tsɔna 
nɔ nɔviawo ƒom) le gita hailaifu me. Hadzila gã xɔŋkɔ siwo dze hailaifuha sia 
dzidzi gɔme lae nye Yeboah Mensah, E.T. Mensah, E.K. Nyame kple bubuawo. 
Banihabɔbɔ si nye Osibisa la na hailaifuha sia keke ta ɖe edzi heɖo xexea me.

4.	 Bɔgahailaifuha
Ghanatɔ siwo nɔ Germany dukɔa me le ƒe 1980 me lɔƒo la woe dze bɔgahailaifuha 
dzidzi gɔme. Wotsɔ ŋkɔ sia na hadzidzi sia elabena Ghanatɔ siwo nɔ Germany 
le ɣe ma ɣiwo me la ƒe akpa gãtɔwo nɔ Hamburg. Wowɔa ‘funk’, ‘disco’, kple 
‘synth-pop’ ŋu dɔ le woƒe hadzidziwo me. Ame siwo zɔa mɔ tso Ghana yia 
Germany la woe wɔa hadzidzi sia ŋu dɔ. Tɔtrɔ va hadzinu siwo wozãna tsã 
la me. Egbe la, wozãa hadzinu siwo wɔa mŋɖaŋuŋutinyawo ŋu dɔ. Ame siwo 
dze bɔgahailaifuha dzidzi gɔme lae nye George Darko, Lee Duodu, Ben Brako, 
Amakye Dede, Pat Thomas, Paapa Yankson, Lumba Brothers, Rex Gyamfi, 
Bessa Simmons, Charles Amoah kple bubuawo. Le egbeŋkekewo me la, hadzila 
xɔŋkɔ aɖewo abe Dada K.D., Ofori Amponsah, Kwabena Kwabena, Kwame 
Eugene kple bubuawo ene dzia hailaifuha ƒe hatsotso siawo.

5.	 Mawunyahailafuhawo
Mawunyahailafuhawo ku ɖe subɔsubɔ kple dzixɔsenyawo ŋu. Wonye hailaifuha 
siwo me wotsɔa mawunya dea hawo me le la. Hailaifuha sia ɖi bɔgahailaifuha 
gake wodea mawunya hailaifuhawo ƒe hatsotso sia me. Enye hailaifuha ƒe 
hatsotso si bɔ ɖe Ghana kple Nigeria. Ame siwo dze mawunyahailaifuhawo 
dzidzi gɔme le Ghana lae nye Prof. Kofi Abraham, Bro. Asiamah, Wofa Asumani 
kple bubuawo. Mawunyahailaifuhadzila xɔŋkɔ siwo le Ghana le egbeŋkekewo 
me la dometɔ aɖewoe nye Tagoe Sisters, Jane kple Bernice, Yaw Sarpong, 
Elder Mireku, Sarpong McAbraham, Obaapa Christy, Diana Asamoah, Esther 
Smith kple bubuawo.

Hailaifuha Siwo Dzim Wole Le Egbeŋkekewo Me La 
Ƒe Tutuɖo
Tutuɖo nɔa ha ɖe sia ɖe si siwo dzi wozɔna ɖo eye nenema ke wòle le hailafuhawo 
hã me. Tutuɖo siwo dzi hailaifuha siwo dzim wole le egbeŋkekewo me la zɔna ɖo 
lae nye esiwo gbɔna:

Hadzinuwo zazã
Dzesidenu vevitɔ si le hailaifuha siwo dzim wole le egbeŋkekewo me ŋu lae nye 
hadzinu siwo ƒomevi wozãna la. Zi geɖe la, hadzinu vevi siwo wozãna la woe 
esiwo gbɔna la:
1.	 Dzita: Enye hadzinuwo vevitɔwo dometɔ ɖeka si nana ha la vivina.

2.	 Kpẽwo: Kpẽ siwo woyɔna be ‘trumpet’, ‘saxophone’, kple ‘trombone’ wo nye 
hadzinu siwo nana be hadzidzi la wɔa ɖeka eye wovivina.”

3.	 Ʋuwo: Wozãa ʋu siwo Afrikatɔwo ƒona kple yevuwo ƒe ʋuwo si wɔnɛ be 
hadzidzi la nɔa ga dzi.

4.	 Saŋkuwo: saŋkuwo wɔnɛ be hadzidzi la vivina eye wònya sena na to.

Nu siwo hailaifuha dzidzi lɔ ɖe eme
Hailaifuhadzidzi lɔ nu siwo gbɔna la ɖe eme
1.	 Hadzila ɖeka ƒe ha ƒe akpa aɖe dzidzi kple hadzila bubuwo ƒe eŋuɖoɖo: Le 

hailaifuhawo me la, hadzila ɖeka dzia ha la ƒe akpa aɖe eye hadzila bubuwo 
ɖoa ŋu nɛ.

2.	 Gadzidzedze: Hailaifuhawo dzea ga dzi le nɔnɔme tɔxɛ aɖe si nya sena na to 
la me.

3.	 Alɔ ɖeka dzi nɔnɔ: Dzesidenu tɔxɛ ɖeka si le hailaifu hawo ŋu lae nye ale 
si hadzinuwo katã wɔa ɖeka henana be ha la zɔna ɖe ɖoɖo tɔxɛ aɖe nu eye 
wonya sena.

4.	 Gatoto vovovowo: Dzesidenu tɔxɛ ɖeka si le hailaifuhawo ŋu lae nye ale si 
gatoto ɖeka alo wu nenema nɔa hailaifuhawo me. Gatoto ɖe sia ɖe nɔa ga tɔxɛ 
aɖe dzi eye wowɔa ɖeka henana be ha la léa aɖe.

Hailaifuhawo ƒe tutuɖo
Hailaifuhawo lɔ nu siwo gbɔna la ɖe eme le tutuɖonu:
1.	 Nuʋuʋu: Wokaa asi hadzinuawo ŋu eye woƒe ɖiɖi ɖea seselelãme kple 

gadzidzedze fiana doa ŋgɔ.
2.	 Ha la ƒe nyati: Hadzila la gblɔa nya eye wònaa gbedeasi.
3.	 Ha la ƒe akpa aɖewo gbugbɔdzi: Wogbugbɔa ha la ƒe akpa siwo toa nyati vevitɔ 

la ɖe eme la dzina.
4.	 Hadzinuwo kple hadzigbe ƒe ɖekawɔwɔ: Hadzinuwo kple ha la dzidzi si naa 

hadzigbe vovovowo nɔa ha la si.

Nyatiwo
Nyati vevi siwo nɔa hailaifuhawo me la dometɔ aɖewoe nye esiwo gbɔna:
1.	 Lɔlɔ ̃kple ahiãdzedze: Many highlife songs focus on the themes of love, romance, 

and relationships.Hailaifuha geɖewo kuna ɖe lɔlɔñya kple ahiãdzedze ŋu.
2.	 Nuƒoƒo tso hadomegbenɔnyawo ŋu: Hailaifuhawo ƒoa nu tso hadomegbenɔnyawo 

abe dunyahehe, ahedada kple azitiatia le azi me ŋu.

Domenyinuwo dodo ɖe ŋgɔ
Nu vevi ɖeka si le hailaifuhawo ŋu lae nye be wozãnɛ tsɔ doa Ghana ƒe dekɔnunyawo, 
degbenɔnɔ kple blemanyawo ɖe ŋgɔ.

ghana hailaifuhawo ƒe vevinyenye
1.	 Ghana hailaifuhawo nye ɖaseɖiɖi gbagbe tso dukɔa ƒe bubudede eƒe blemanuwo 

ŋu le esime wole mɔkpɔkpɔ me na nu yeyewo le etsɔ me.
2.	 Wonye ha siwo ƒe nu léa dzi na amewo eye woɖea dekɔnu kple domenyinu 

xɔasi siwo le dukɔa si la fiana.

3.	 Woɖea dekɔnu ƒe dzeside fiana: Hailaifuhawo nye Ghana ƒe dekɔnu kple 
domenyinuwo ƒe dzeside siwo dzidzi dze egɔme tso ƒe 1801 va se ɖe ƒe 1900 
me la. Wonye Bluawo ƒe dekɔnuha siwo wodzina ɖe yevuawo ƒe hadzitsiãwo 
dzi to yevuawo ƒe hadzinuwo zazã me.

4.	 Xotutu tso domenyinuwo ŋu: Blemanyatoto Le blemanyatotowo nu la, 
hailaifuhawo tea ŋu tua xo tso Ghana dukɔa ŋu abe yevuawo ƒe Ghana dukɔa 
dzi ɖuɖu kple Ghanatɔwo ƒe ʋiʋli hena ɖokuisixɔxɔ ƒe wɔnawo ene ŋu.

5.	  Zi geɖe la, hailaifuhawo ƒoa nu tso hadomegbenɔnyawo abe lɔlɔñyawo, 
dunyahehe, ŋukeklẽ, nu fitifiti wɔwɔ kple nu dzɔdzɔe wɔwɔ le hadomegbenɔnyawo 
me ene.

6.	  Hailaifuhawo hea ɖekawɔwɔ dea amewo dome, eye wodoa hadomegbenɔnɔ le 
nutowo me ƒe wɔnawo ɖe ŋgɔ.

7.	 Hailaifuhawo nye hadzidzi ƒe hatsotso si bɔ ɖe Ghana la siwo ɖea modzaka na 
ame geɖe siwo le hatsotso vovovowo me la.

8.	 Hailaifuhawo le dɔ wɔm ɖe ha bubu siwo wodzina le Ghana dukɔa me abe 
afrobiti kple hipulaifu ene dzi si wɔe be hadzidzi sia ƒe hatsotso le ta kekem ɖe 
edzi le Ghana.

9.	 Hailaifuhawo léa Ghana dekɔnuwo kple agbenɔnɔ siwo ŋu míedea asixɔxɔe la 
ɖe te.

Ɖo ŋku edzi be hafi nàdzro ha aɖe me ɖe ɖoɖo nu la, ele be nàzɔ ɖe ɖoɖo siwo dzi 
wozɔna le nyaduwo me dzodzro me la dzi. Lé ŋku ɖe nu siwo ha la lɔ ɖe eme la ŋu 
(hadzigbe, ha la ƒe gadzidzedze, ha la ƒe mɔ ɖeka toto, ha la ƒe nyawo, hadzigbe 
la ƒe vivi.)

Nuwɔna 9.4 Hailaifuhawo me Dzodzro

1.	 Minɔ miaƒe hatsotsowo me eye hatsotso ɖe sia ɖe nalé ŋku ɖe viɖioha 
siwo ƒe adrɛsi gbɔna la dometɔ ɖeka ŋu ahadzro wo me wotɔxɛwotɔxɛe 
eye miawɔ nu siwo kplɔe ɖo la:
https://www.youtube.com/watch?v=5CvswP72K8U.

https://www.youtube.com/watch?v=0Wt3aj5U7Jc.

https://www.youtube.com/watch?v=5CvswP72K8U.
https://www.youtube.com/watch?v=0Wt3aj5U7Jc.

https://www.youtube.com/watch?v=GXSMwWJkm1w.

https://www.youtube.com/
watch?v=UHJhjq1n5Mc&list=PLC28DC0B82679D078&index=2.

https://www.youtube.com/watch?v=nOs6ncXg7x0.

2.	 Mide dzesi hailaifuha si ƒomevi ha la nye la to ŋkuléle ɖe nu si ha la lɔ ɖe 
eme la ŋu me abe ale si miesrɔẽ va yi ene.

3.	 Milé ŋku ɖe ha la ƒe nyawo kple tutuɖo ŋu to nya siwo gbɔna la biabia 
mia ɖokuiwo me.

a.	 Aleke ha la wɔ dɔ ɖe mia dzi gbãe? Seselelãme ka ha la he vɛ na mi? 
Miese ha la ƒe nyatiwo gɔmea?

b.	 Ha la ƒe nya kawoe alo akpa kae (hadzigbe, hadzinuwo ƒe ɖiɖi) wɔ dɔ ɖe 
dziwò?

c.	 Mide dzesi gbeɖaŋuwo le ha la ƒe nyawo me (nusɔnu, nyasɔnya, kple 
bubuawo).

d.	 Aleke ha la ƒe gadzidzedze, gbeɖiɖi ɖeka aɖewo ƒe ɖiɖi le nya aɖewo me 
kple tutuɖo (fli aɖewo gbugbɔdzi, haxexe) sɔ kple ha la ƒe nyawoe?

https://www.youtube.com/watch?v=GXSMwWJkm1w.
https://www.youtube.com/watch?v=UHJhjq1n5Mc&list=PLC28DC0B82679D078&index=2.
https://www.youtube.com/watch?v=UHJhjq1n5Mc&list=PLC28DC0B82679D078&index=2.
https://www.youtube.com/watch?v=nOs6ncXg7x0.

e.	 Gbedeasi alo nya ka koŋ gblɔm ha la le? Ɖe wòsɔ ɖe hailaifuha geɖewo 
ƒe nyatiwo nua?

f.	 How does the music (instrumentation, melody, tempo, mood) enhance 
or interact with the lyrics? e.g. sad lyrics might be juxtaposed with a 
lively melody, what effect does this have? Aleke ha la (hadzinuwo ƒe 
ɖiɖi, hadzigbe, gadzidzedze, seselelãme) sɔ ɖe ha la ƒe nyawo dzie?

g.	 Aleke nu siwo ŋu ha la ku ɖo (ɣeyiɣi si wòdzɔ, dekɔnu si me wòdzɔ le, 
hɛnɔ la ƒe taɖodzinu) wɔ dɔ ɖe ha la ƒe gɔmesese dzie?

4.	 Migblɔ miaƒe ŋuɖoɖo la na klase la katã hena emedzodzro.

Nuwɔna 9.5 Ha si do dzidzɔ na wò la me dzodzro

Ha atɔ ̃siwo ŋu miesrɔ ̃nu tsoe fifia la dometɔ kae nya se na mi wu? Ɖo kpe wò 
ŋuɖoɖo la dzi to nuƒoƒo tso nu siwo ha la lɔ ɖe eme la ŋu me (hadzinuwo ƒe 
ɖiɖi, ha la ƒe nyawo, gadzidzedze, alo hadzigbe).

Nuwɔna 9.6 Hakpakpa (Dɔdeasi sia axɔ kɔsiɖa 4)

1.	 Mima ɖe hatsotso si me ame ene le la me. Hatsotso ɖe sia ɖe newɔ nu 
siwo gbɔna la:

a.	 Mikpa hailaifuha aɖe ɖe eƒe hatsotso siwo ŋu miesrɔ ̃nu le la dometɔ 
ɖeka nu. Mizã afɔɖoƒe siwo gbɔna la.
i.	 Mitia nyati la
ii.	 Mitia eƒe hatsotso si miadi be yewoazã la – bɔgatɔ, mawunyatɔ, 

brazibanitɔ, dehatɔ.
iii.	 Miwɔ dɔ tso biti (gatoto) vivi aɖe ŋu. Ne hadzinuwo mele mia si o 

la, midze agbagba miatsɔ asi anɔ kplɔ ̃alo atiklã ƒom ɖe hadzigbe 
la dzi.

iv.	 Mina ne ha la ƒe fli siwo woagbugbɔ adzi la nanya se nyuie. Zi 
geɖe ne amewo le ha ƒe nyawo ŋlɔm la, wodzea egɔme kple fli 
siwo wogbugbɔna dzina la, elabena esia nye ha la ƒe akpa vevi si 
dzi ame geɖewo ɖoa ŋkue la.

b.	 Miŋlɔ ha si miekpa la ƒe nyawo eye miaxlẽe klase la katã nase.

2.	 Midzi ha si miekpa la be klase la katã nadzro eme.

Nuwɔna 9.7 Nyamedzodzro tso Ghana Hailaifuhawo ŋu

Mima ɖe hatsotso si me ame ene le la me (dze agbagba nànɔ hatsotso me kple 
ame siwo mèwɔ hamedɔdeasi kpli kpɔ o la) eye miadzro nyati sia me.
 “Hailaifuhawo nye mɔnu gãtɔ kekeake si Ghana ƒe dekɔnunyawo tona gena ɖe 
gbetadukɔwo me”

1.	 Miwɔ ɖoɖo tso ale si miahe nya ade nyati si va yi la dzi alo atsi tsitre ɖe 
eŋu la ŋu le miaƒe hatsotsowo me.

2.	 Miŋlɔ susu siwo me miedzro le miaƒe hatsotso la me la da ɖi.
3.	 Miʋu nyahehe la nu (nexɔ tso miniti ɖeka yi miniti eve)
4.	 Le toɖoɖo nyahehe la ƒe nuʋuʋu vɔ megbe la, migatsɔ susu siwo me 

miedzro le miaƒe hatsotso la me la he nya le nyati la ŋu.
5.	 Miƒo miaƒe nyahehe la ta.
6.	 Miaƒe nufiala alo nyahehewɔnadzikpɔla la aɖe hatsotso si ƒe nyahehe me 

kɔ wu la agblɔ.
Mizã nya siawo be miaƒe nyahehe la nanɔ ɖoɖo nu.

1.	 Nyahehe la nu ʋuʋu
Gbã la…….
Be matsɔ adze egɔmee la…

2.	 Susuɖeɖe gblɔ
Meka ɖe edzi vevie be…..
Le nye susu nu la…..
Le gonyeme la…

3.	 Asidada ɖe nya dzi
Nya vevi aɖee nye ema.
Nyemeda asi ɖe nya ma dzi o.
Mede dzesii be…, gake ele be míalé ŋku ɖe eŋu be…

4.	 Asimadamada ɖe nya dzi gbɔgblɔ bubutɔe
Mede dzesi, gake mexɔe se be ….
Nyemebu be mate ŋu ada asi ɖe nya sia dzi kplii wò o.
Medi be míalé ŋku ɖe akpa bubu ŋu kpɔ…
Nyati vevi aɖee nye ema. Ke hã la, mesusu be ele be míagalé ŋku ɖe……ŋu

5.	 Nyataƒoƒo
Be matsɔ aƒo eta la, medi be magblɔ be…

Le nye nya la ta ƒoƒo me la,
Kpuie ko la….
Mina mato nya si gblɔm míele le nyahehe sia me la ɖe eme…

agbalẽ siwo woaxlẽ
https://bandonthewall.org/2022/02/palm-wine-music/.

https://en.wikipedia.org/wiki/Highlife.

https://bandonthewall.org/2022/02/palm-wine-music/.
https://en.wikipedia.org/wiki/Highlife.

NUMEDZROBIABIAWO

1.	 Ɖe nu si dɔwɔha nye la me le.
2.	 Tsɔ dɔwɔha eve sɔ kple wo nɔewo.
3.	 Dzro dɔwɔhawo ƒe dɔwɔwɔ ɖe amewo dzi le miaƒe nuto me me. Wo dometɔ 

kae le vevie wu? Nu ka ta?
4.	 Ɖe nu si Ghana hailaifuhawo nye la me.
5.	 Tsɔ Ghana hailaifuhawo ƒe ha siwo dzim wole le gbeŋkekewo me la ƒe 

hatsotso eve sɔ kple wo nɔewo.
6.	 Dzro hailaifuhawo ƒe vevinyenye le Ghana dometɔ etɔ ̃me. Gblɔ wo dometɔ 

si nèbu be ele vevie wu la eye nàɖe eme. Wo dometɔ ka nèbu be ele vevie 
wu? Nu ka ta?

EƲEGBE ƑE NYADUWO
eʋegbe ƒe nyadu ŋlɔɖiwo

NUƲUƲU
Le Ƒe Etɔl̃ia ƒe nusɔsrɔ ̃ ƒe akpa mamlɛtɔ sia me la, àsrɔ ̃nu tso Eʋegbe ƒe nyadu 
ŋlɔɖiwo ŋu. Nu siwo me nèle dzodzro ge koŋ le nyadu ŋlɔɖiwo me lae nye 
hakpanyawo kple nu siwo tu hakpanya ɖo la. Nunya si asu asiwò le nusɔsrɔ ̃sia 
me la akpe ɖe ŋuwò be nàse nu siwo tu hakpanya ɖo la gɔme eye nàzã aɖaŋu 
siwo su asiwò la nàtsɔ adzro hakpanya siwo wotia na mi la me nyuie. Akpa sia le 
vevie na wò elabena menye hakpanyawo me dzodzro le Eʋegbe me ƒe aɖaŋuwo 
ko tu ge wòle ɖo le mewò o, ke boŋ agahe kadodo ade hakpanyawo me dzodzro le 
nusɔsrɔ ̃bubu siwo do ka kplii le Iŋlisigbe me, vevietɔ Iŋlisigbe me hakpanyawo me 
dzodzro kple nusɔsrɔ ̃bubuwo hã dome. Akpa sia agatu wò nunya kple gɔmesese 
ku ɖe hakpanyawo me dzodzro to nu siwo tu hakpanya ɖo la zazã me la ɖo.

nyati veviwo

•	 Hakpanya nye nya kpakpa si me woɖea susuwo kple seselelãmewo gblɔna le to 
gbeɖaŋuwo zazã me.

•	 Hakpanya ƒe dzesidenu vevi aɖewo li siwo nye nu siwo tua hakpanya ɖo la.
•	 Gbeɖaŋuwo zazã nana be gɔmesese deto nɔa nyawo si le hakpanya me.

HAKPANYA
Nu ka ta hakpanyasɔsrɔ ̃le vevie ɖo?

Àte ŋu agblɔ Ghana dukɔa ƒe adzɔgbeɖeha la ƒe nyawo ƒe fli ʋɛ aɖewoa? Enye 
hakpanya ƒe kpɔɖeŋu nyui aɖe.

Hakpanya nye nya kpakpa si woŋlɔna ɖe fli kple kpukpuiwo me si me wozãa 
gbeɖaŋuwo le eye nya siwo ɖea seselelãme, susuwo kple aɖaŋuwo fiana la nɔa 
eme be woatsɔ agblɔ ŋutinya aɖe aɖaŋutɔe. Hakpanyawo nɔa ga dzi. Zi geɖe la, 
hakpanyaŋlɔla (hakpala) la ɖoa fliwo ɖe ɖoɖo tɔxɛ aɖe nu be woazu kpukpuiwo. 
Ɣe aɖewo ɣi la, wozãa gbeɖaŋu aɖewo abe nusɔnu, nyasɔnya, susumenutata, nya 
siwo nu gbeɖiɖi ɖeka ƒomeviwo wu la zazã kple bubuawo ene.

hakpanyawo
Hakpanyawo nye mɔnu si hakpalawo tona ɖea nya siwo wodi be yewoagblɔ, 
susu detowo kple seselelãmewo fiana tɔxɛe aɖaŋutɔe. Zi geɖe la, wozãa gbeɖaŋu 
vovovowo abe nusɔnu, nyasɔnya, susumenutata, nya siwo nu gbeɖiɖi ɖeka 
ƒomeviwo wu la zazã kple nyawo ƒe gadzidzedze ene le hakpanyawo me.

Dzodede lãme ƒe Dɔdeasi
Abe hakpanya siwo ŋu nèsrɔ ̃nu le le ƒe evelia me me toto ene la, ɖo biabia siwo 
gbɔna la ŋu. Emegbe la, tsɔ wò ŋuɖoɖoawo sɔ kple nuŋlɔɖi si gbɔna la:
1.	 Nu kae nye hakpanya?

2.	 Nu kae nye kpukpui?

3.	 Ɖe wòle be woazã nya siwo nu gbeɖiɖi ɖeka ƒomeviwo wu la le hakpanya 
mea? Nu ka ta nu sia le vevie ɖo?

4.	 Vovototo kae le nusɔnu (metafɔ) kple nyasɔnya (simili) dome?

5.	 Nu kae nye susumenutata le nuƒoƒo tso hakpanyawo ŋu me?

Hakpanyawo Ƒe Dzesidenuwo
1.	 Wozã gbe aɖaŋutɔe tsɔna gblɔa nya si wodi be yewoagblɔ la.

2.	 Eɖea seselelãme fiana.

3.	 Gɔmesese deto nɔa esi (Woɖea nyawo, seselelãme, alo susumetata gblɔna to 
nya ʋɛwo zazã me.)

4.	 Wozãa gbeɖaŋuwo zi geɖe.

Nu Siwo Hakpanyawo Lɔ Ɖe eme
Nu vevi aɖewo li siwo kpena ɖe hakpanyaxlẽlawo ŋuti be wosea hakpanya la 
gɔme nyuie. Nu vevi siwo hakpanya lɔ ɖe eme la dometɔ aɖewoe nye:
1.	 Nyati

Esia nye susu, gbedeasi alo nya vevitɔ siwo ŋuti hakpanya alo nyadu aɖe ƒo nu 
tsoe. Ate ŋu aku ɖe agbenɔnɔ, amewo, amegbetɔ ƒe nɔnɔme, lɔlɔ,̃ ku, ablɔɖe, 
kafukafu, alo nyati bubu aɖe ŋu.

2.	 Susumenutata
Susumetata nye gbezazã aɖaŋutɔe be nuxlẽla la nate ŋu akpɔ nu si tututu xlẽm 
wòle la ƒe nɔnɔmetata le eƒe susu me. Zi geɖe la, wozãa nya siwo wɔnɛ be 
nuxlẽla la tea ŋu kpɔa, sea, ʋeʋẽa, kaa asi alo ɖɔa nu siwo ŋu hakpanya ƒo nu 
tsoe la ŋu.

3.	 Gbezazã
Diction is the choice of words and language used in creating a poem. The poet 

carefully selects words and language to craft a unique and expressive voice that 
engages readers and conveys their intended meaning. To send the intended 
meaning, the poet can employ the use of the following: Gbezazã nye ale si 
wotiaa nyawo hetrɔa asi le gbegbɔgblɔ ŋu le hakpanyaŋɔŋlɔ me la. Hakpala la 
tiaa nyawo aɖaŋutɔe eye wòtrɔa asi le gbegbɔgblɔ la ŋu hekpaa nya si wòdi be 
yeagblɔ la si hea nuxlẽlawo ƒe susu ɖe nyadu la ŋu be gɔmesese nyuitɔ nasu wo 
si. Be nuxlẽla la nase nu si gblɔm hakpanya la le gɔme la, hakpala la tea ŋu zãa 
nu siwo gbɔna la:
a.	 Nyawo tiatia: Hakpala la ƒe nya tɔxɛwo zazã atsɔ aɖe gɔmesese kple 

seselelãme afia.
b.	 Nuŋlɔla ƒe seselelãme: Enye seselelãme si le nuŋlɔla la si ku ɖe nu si ŋlɔm 

wòle ŋu la. Enye nɔnɔme alo seselelãme si tututu hakpala la ɖe fia to nyawo 
zazã me la.

c.	 Gbeŋlɔtsiã: Gbe si ƒomevi hakpalawo zã la hã tea ŋu ɖea gɔmesese si le wo 
si la fiana. Gbe la tea ŋu nyea esi wozãna le dɔwɔƒewo, esi xɔlɔw̃o zãna, esi 
le hakpanya ƒe nɔnɔme me alo esi wozãna le dzeɖoɖo me la.

4.	 Gbeɖaŋu
Gbeɖaŋu nye aɖaŋu siwo wozãna le gbezazã me be woatsɔ aɖe susumetata kple 
seselelãme afia alo aɖe susuwo agblɔ. Gbeɖaŋu ƒe kpɔɖeŋuwo dometɔ aɖewoe 
nye nusɔnu, nyasɔnya, susumetata, dzesi kple bubuawo.
a.	 Nyasɔnya: Enye gbeɖaŋu si tsɔa nu eve siwo dome kadodo mele o, gake 

nɔnɔme ɖeka ƒomevi aɖewo le wo si la sɔna kple wo nɔewo le hakpanya me 
to ‘abe…..ene’ zazã me. Kpɔɖeŋu: Hadziha la dzi ha abe xevi ene; Amuzu 
ɖua nu abe ha ene.

b.	 Nusɔnu: Nusɔnu nye gbeɖaŋu si tsɔa nu eve siwo dome kadodo mele o la 
sɔna kple wo nɔewo be ɖeka nye alo zu nɔvia. Wozãa gbeɖaŋu sia tsɔna ɖea 
gɔmesese deto fiana. Kpɔɖeŋu: Enye dzata le avu la wɔwɔ me.

c.	 Fudodonya/Dzededenya
d.	 Gbugbɔgblɔ
e.	 Gbetɔdonu
f.	 Lododo
g.	 Adagana

5.	 Gbeɖiɖi ɖeka zazã le nyawo me
Gbeɖiɖi ɖeka gbugbɔyɔ le nyawo me le fliawo ƒe nuwuƒe nye nu si nɔa hakpanya 
geɖewo me. Ne gbeɖiɖi ɖeka aɖe wu nya eve alo wu nenema nu la, efia be 
nyaawo ƒe gbeɖiɖiawo sɔ. Ɣe aɖewo ɣi la, nyawo ƒe gbeɖiɖiwo sɔna le nyaawo 
ƒe titina. Zi geɖe la, hakpalawo zãa gbeɖiɖi ɖeka le nyaawo me be hakpanya la 
nanɔ ga dzi. Gbeɖiɖi ɖekawo zazã le nyawo me tea ŋu tua hakpanya ƒe nɔnɔme 
kple gadzinɔnɔ ɖo kple susu be woate ŋu adzii.

Hakpanya Ƒe Tutuɖo
Hakpanya ƒe tutuɖo nye ale si woɖo hakpanya la ɖe ɖoɖo nue. Elɔ fliwo, kpukpuiwo, 
gbeɖiɖi ɖeka zazã le nyawo me, kple hakpanya ƒe gadzidzedze ɖe eme. Hakpanya 
ƒe tutuɖo tea ŋu wɔa dɔ ɖe nuxlẽla la ƒe gɔmesese kple seselelãme dzi. Zi geɖe la, 
hakpalawo zãa tutuɖomɔnu vovovowo tsɔna ɖea woƒe susuwo kple seselelãmewo 
fiana le mɔ tɔxɛ nu kple aɖaŋu me.
Nɔnɔme
Nɔnɔme tɔxɛwo nɔa hakpanyawo si ku ɖe fliwo kple kpukpuiwo ŋu. Hakpanya 
aɖewo ƒe fliwo didina ke ɖewo medidina o. Hakpanya aɖewo tea ŋu nɔa kpukpui 
ɖeka, eve alo wu nenema me.
Kpukpui
Kpukpui nye hakpanya ƒe fli aɖewo ƒoƒo ƒu le memama ɖeka me si ƒe nya tɔxɛ 
aɖewo me gbeɖiɖi ɖeka aɖewo nɔna alo dzea ga dzi le la. Hakpanyaŋlɔlawo maa 
kpukpuiwo tso wo nɔewo gbɔ to mɔdede wo me me.
Fliwo
Hakpanya ƒe fliwo nye nya siwo tu wo nɔewo ɖe enu tso miame yi ɖe ɖusime le 
fli ɖeka dzi si ƒe didime tea ŋu toa vovo la. Flia tea ŋu nyea nyagbe blibo; etea ŋu 
nyea nyakɔsɔkɔsɔ alo nya ʋɛ aɖewo gɔ ̃hã.

Nuwɔna 10.1 Nu si hakpanya nye

Xlẽ hakpanya si gbɔna la eye mianɔ etɔẽtɔ ̃aɖo biabia siwo kplɔe ɖo la ŋu.
Klɔ wò asiwo ’ye nàtutu wò aɖuwo ŋu,
Be nàɖe dɔlékuiwo ɖa xaa,
Le tsi ’ye nàvu ɖa ɖaa,
Xexea katã nenya be ètsɔ ɖe le ’me vavã.
Nya wò awuwo woadze ani
Be ɖi kple ʋeʋẽwo nado ɖa keŋ
Ɖe wò fetsuwo ’ye nàtutu wò afɔwo
Be nanɔ lãmesẽ blibo me.

1.	 Kpukpui neni me hakpanya la le? Mitsɔ miaƒe ŋuɖoɖo la sɔ kple hatsotso 
bubu siwo le klase la tɔ.

2.	 Mide dzesi nyati vovovo siwo dze le hakpanya la me la eye miagblɔ miaƒe 
ŋuɖoɖo la na klase la hena wo me dzodzro.

3.	 Fli kawo me miede dzesii le be gbeɖiɖi ɖeka aɖewo sɔ le nya aɖewo 
me le? Ŋlɔ nya siwo me gbeɖiɖi ɖeka le la le ɖokuiwò si eye nàdzro wò 
ŋuɖoɖo la me kple wò hatsotsometɔwo.

Nuwɔna 10.2 Dzesidede Gbeɖaŋuwo

1.	 Mima ɖe hatsotso si me ame ene le la me eye miagblɔ hakpanya si gbɔna 
la le ha me ɖekaɖeka.
Medze klo zigbɔzi enyi
Medze klo zigbɔzi enyi wòzu vlo mewɔ
Ta mele ŋgɔdoawo nu,
Ne ame nanɔ kplɔɖoeawo me o.
Dometɔawo ya zu dzogbede;
Kutsetse meli o, ɖɔɖeɖe hã bɔ wo
Agɔ kae medze na se;
Se te num le kodzegbe ale?
Medze klo zigbɔzi enyi, wòzu ahe meƒo.
Medze klo zigbɔzi enyi wòzu agba meɖu
Nu eve hã wɔa akplẽ le agba mea?
Srɔ ̃mele ŋunye o ɖe, vi ya manɔ ŋunye oa?
Dɔmlɔeawo negava do dzivee nam
Mayi nya gblɔ ge ada aɖe o.
Meɖa aha mede ho o,
Nu ka ’vie mafa ɖe xatsi ŋu?
Medze klo zigbɔzi enyi, wòzu asi tɔtɔ mede!
						      (Pascal Kpodo)
Milé ŋku ɖe hakpanya la ƒe gadzinɔnɔ ŋu.

2.	 Ɖo to nàse ale si wò hatsotsometɔ ɖe sia ɖe le hakpanya la gblɔ gee 
la nyuie eye nàgblɔ nu siwo yi edzi nyuie kple nu siwo ŋu wòle be 
wòagbugbɔ ŋku alé ɖo la.

3.	 Di gbeɖaŋu siwo gbɔna la ƒe kpɔɖeŋuwo le hakpanya la me:
a.	 nusɔnu
b.	 adagana
c.	 gbugbɔgblɔ
d.	 susumenutata
e.	 biabia mahiãŋuɖoɖo

4.	 Ɖe ale si nèwɔ de dzesi gbeɖaŋu siwo va yi la ƒe kpɔɖeŋuwo me — 
dzesidenu kawo nètso ŋku ɖi na? Le kpɔɖeŋu me, be made dzesi nyasɔnya 
la, metso ŋku ɖi na nyagbe si me ‘abe…ene’ le la.

Nuwɔna 10.3 Hakpanyaŋɔŋlɔ

1.	 Minɔ miaƒe hatsotsowo me eye miaŋlɔ hakpanya si anye kpukpui eve eye 
manɔ sue wu nya 200 o la le nyati si miatia la te.

2.	 Mizã gbeɖaŋu siwo gbɔna la le miaƒe hakpanya la me:
a.	 nyasɔnya
b.	 nusɔnu
c.	 gbetɔdonu
d.	 susumetata/susumenukpɔkpɔ

3.	 Miɖɔ li miaƒe hakpanya la kple hatsotso bubu tɔ. Hatsotso ɖe sia ɖe 
nedzro hakpanya si wòxɔ la me eye wòaɖe dzesi nu siwo gbɔna la:

a.	 Hakpanya la ƒe nyati
b.	 Mide dzesi gbeɖaŋu etɔ ̃aɖe siwo wozã la kple woƒe kpɔɖeŋuwo.

HAKPANYAWO ME DZODZRO
Hakpanyawo me dzodzro nye mɔ si nu míetona dea dzesi nu siwo hakpanya lɔ 
ɖe eme abe gbeɖaŋuwo, gbezazã, susumenutata, gadzinɔnɔ kple tutuɖo ene hena 
hakpanya la gɔme sese.
Nu siwo gbɔna la nye afɔɖoƒe siwo dzi míezɔna le hakpanyawo me dzodzro me.
1.	 Xlẽ hakpanya la

Xlẽ hakpanya siwo wotia na mi la zi geɖe be nàse woƒe nyawo, seselelãme si le 
wo si, gbezazã kple gbeɖaŋu siwo le wo me wotɔxɛwotɔxɛe la gɔme.

2.	 De dzesi nyati la
De dzesi hakpanya la ƒe nyati. Hakpanya la ƒe nyati ate ŋu anye ŋutifafa, lɔlɔ,̃ 
kutrikuku, ku, blanuiléle kple bubuawo.

3.	 Lé ŋku ɖe susumenutata kple gbeɖaŋuwo ŋu
De dzesi ale si wozã susumenutata, nusɔnu, nyasɔnya, gbetɔdonu, dzesi kple 
bubuawo eye nàdzro wo me.

4.	 Lé ŋku ɖe hakpanya la ƒe tutuɖo ŋu
Nu vevi siwo ŋu wòle be nàlé ŋku ɖo le hakpanya la ƒe tutuɖo me la woe nye 
esiwo gbɔna:
a.	 Kpukpui xexlẽme si le hakpanya la si
b.	 Fli xexlẽme si le hakpanya la si
c.	 Fliawo ƒe didime
d.	 Hakpanya la ƒe gadzinɔnɔ

5.	 Dzro gbezazã kple seselelãme me
a.	 De dzesi gbe si ƒomevi wozã la ahakpɔ ɖa be dzrogbe, gbetagbe, gbe tsitsi 

le eme eye hakpanya la gɔme sese le bɔbɔe mahã.
b.	 Seselelãme si le hakpanya la si – kpɔ egbɔ be yena kpɔɖeŋuwo

6.	 De dzesi gbeɖaŋuwo
Tso ŋku ɖi na gbeɖaŋuwo abe esiwo gbɔna la ene:
Xaxagbeɖiɖi ɖeka tuɖenuwo: wonye xaxagbeɖiɖi ɖeka siwo tu wo nɔewo ɖe nu 
le nya eve alo wu nenema siwo kplɔ wo nɔewo ɖo la ƒe gɔmedzeƒe.
Wonye ablɔɖegbeɖiɖi ɖeka aɖe si le nya eve alo wu nenema siwo tu wo nɔewo 
ɖe nu la me le fli ɖeka me la.
Nyasɔnya kple gbeɖaŋu bubu siwo wozãna le hakpanya me la.

7.	 Nyawo gɔme ɖeɖe
Lé ŋku ɖe nu siwo gbɔna la ŋu:
a.	 Gɔmesese gbadzaa: Esia nye gɔmesese si le nya la si gbadzaa.
b.	 Gɔmesese deto: Esia nye gɔmesese detotɔ alo gɔmesese si mele gbadzaa o 

alo gɔmesese si tututu le nya la si abe ale wozãe ene le hakpanyawo me la.
c.	 Hakpanyaŋlɔla ƒe taɖodzinu: Hakpanyaŋlɔla ƒe taɖodzinue nye susu vevitɔ 

alo nu si ta wòŋlɔ hakpanya la ɖo. Taɖodzinu la ate ŋu anye be wòana 
nyanya amewo tso nane ŋu, wòaxlɔ ̃ nu alo aɖo aɖaŋu na sɔhɛawo kple 
bubuawo.

8.	 Dzro hakpanya la ƒe seselelãme me
De dzesi seselelãme si va na wò la eye nàɖe eme.

9.	 Lé ŋku ɖe ale si wozã nyawo ŋu
Dzro nu siwo gbɔna la me:
a.	 Ɣeyiɣi si me nu si ŋu hakanya la ƒo nu tso la dzɔ: Esiae nye ɣeyiɣi si me woŋlɔ 

hakpanya la. Egatea ŋu kuna ɖe nane si dzɔ va yi alo nu si hakpanyaŋlɔla 
la bu be adzɔ le etsɔ me la ŋu. Ɖo ŋku edzi be nenye be hakpanya la mele 
nu ƒom tso nuwɔna/nya aɖe si le edzi yim fifia la ŋu le ɣeyiɣi si me woŋlɔe 
o hã la, ale si wozã nyawo la agate ŋu anɔ vevie elabena ate ŋu awɔ dɔ ɖe 
nya siwo hakpanyaŋlɔla la zã la dzi.

a.	 Dekɔnunyawo: Hakpanya aɖe ƒe nuƒoƒo tso dekɔnunyawo ŋu tea ŋu nyea nu 
siwo dzi woxɔ se, gbegbɔgblɔ, degbenɔnɔ kple hadomegbenɔnɔ ƒe ɖoɖowo 
alo amewo ƒe hatsotso si ŋu woŋlɔ hakpanya la tso la.

b.	 Ame si ƒomevi hakpanyaŋlɔla nye la: Esia nye nuŋlɔla la (hakpanyaŋlɔla) la ƒe 
nuteƒekpɔkpɔwo, dɔwɔna, kple eƒe agbenɔnɔ. Ame si ƒomevi hakpanyaŋlɔla 
la nye la tea ŋu wɔa dɔ ɖe nya siwo wòzã la dzi.

10.	Gɔmesese nyuitɔ didi
Da nu siwo ŋu nèlé ŋku ɖo le hakpanya la me la kpɔ kple wò nunya si ku ɖe ale 
si wozã nyawoe la ŋu be nàte ŋu ase hakpanya la gɔme nyuie.

Nuwɔna 10.4 Numeɖetata

Teƒe si woɖee tsoe: https://www.scribd.com/document/668420064/mind-map

Ta numeɖetata aɖe si le abe esi va yi la ene be wòana hakpanyawo me dzodzro 
gɔme sese nanɔ bɔbɔe. Dze agbagba nàde nu siwo katã hakpanya lɔ ɖe eme la 
siwo nèsusu be wole vevie le hakpanyawo me dzodzro nyuitɔ wɔwɔ me la eme 
eye nàna kpɔɖeŋu ale si nàte ŋui.

Nuwɔna 10.5 Hakpanyamedzodzro

Mima ɖe hatsotso si me ame etɔ ̃le la me eye miatsɔ hakpanya tiatiawo dometɔ 
aɖe tso miaƒe hakpanyagbalẽ la me (mibia miaƒe nufiala nenye be kakaɖedzi 
mele mia si o). Miwɔ dɔdeasi siwo gbɔna la.

1.	 Mixlẽ hakpanya la ɖe du zi eve alo zi etɔ.̃
2.	 Mide dzesi hakpanya la ƒe nyatiwo. Nenye be susu vovovowo le mia si la, 

midzro wo me eye miana kpɔɖeŋuwo va se ɖe esime miada asi ɖe nyati 
vevitɔ dzi.

https://www.scribd.com/document/668420064/mind-map

3.	 Mide dzesi gbeɖaŋu siwo le hakpanya la me la dometɔ etɔ ̃teti. Aleke 
gbeɖaŋu siawo wɔ dɔ ɖe hakpanya la ƒe seselelãme alo gadzinɔnɔ dzii? 
Seselelãme kawoe gbeɖaŋuawo he vɛ na hakpanyaxlẽla la?

4.	 Migblɔ ŋuɖoɖo siwo ŋu mieke ɖo la na klase la hena numedzodzro.

Nu Si Hakpanya Nye La Me Toto
Èɖo ŋku hakpanya gɔme ɖeɖe dzia? Nu kawo ŋu wòle be nàlé ŋku ɖo nenye be èle 
hakpanya aɖe me dzrom?

hakpanyamedzodzro
Nu Siwo Ŋu Woléa Ŋku Ɖo Le Hakpanyawo Me Dzo-
dzro Me
Afɔɖoƒe siwo dzi wozɔna le hakpanyawo me dzodzro me la dometɔ aɖewoe nye 
esiwo gbɔna.
1.	 De dzesi nyati la: Susu alo gbedeasi vevi si ŋu hakpanya la ƒo nu tsoe.
2.	 Tso ŋku ɖi na susumenutata la: Ŋutinu siwo míezãna tsɔna kpɔa nu, sea nu, 

ʋeʋẽa nu, kaa asii nu ŋu alo ɖɔa nu se kpɔ la zazã atsɔ akpɔ nɔnɔmetatawo le 
susu me.

3.	 Di seselelãme si le hakpanyaŋlɔla la si: Nɔnɔme alo seselelãme si le hakpanyaŋlɔla 
la si ku ɖe nyati la ŋu.

4.	 Gbezazã: Nya, gbeŋutise, gbeŋlɔtsiã siwo hakpanyaŋlɔla la wòzã la.
5.	 Tso ŋku ɖi na gbeɖaŋuwo: Esia lɔ gbeɖaŋuwo abe nusɔnu, nyasɔnya, 

gbetɔdonu, dzesizazã, kple gbeɖaŋu bubuawo abe xaxagbeɖiɖi tuɖenuwo zazã, 
gbeɖiɖinyawo zazã kple bubuawo ene ɖe eme.

6.	 Tutuɖo: Ɖoɖo si nu woɖo hakpanya la ɖo si lɔ fliwo kple kpukpuiwo ɖe eme la.
7.	 Gbeɖiɖi ɖeka zazã le nyawo me kple hakpanya la ƒe gadzidzedze: De dzesi ale 

si hakpanyaŋlɔla la zã gbeɖiɖi ɖeka le nya aɖewo me kple ale si hakpanya la 
dze ga dzi la.

8.	 Nu siwo wolé ŋku ɖo: Nu siwo ŋu wolé ŋku ɖo: Blemanudzɔdzɔwo, dekɔnu 
kple hakpanyaŋlɔla la ƒe nuteƒekpɔkpɔwo

9.	 Seselelãme: Seselelãme siwo va na wò le hakpanya la xexlẽ vɔ megbe
10.	Hakpanyaŋlɔla ƒe taɖodzinu: Hakpanyaŋlɔla la ƒe taɖodzinu kple gbedeasi. 

Ɖe gbedeasi si le hakpanyaŋlɔla la si la dze kã alo medze kã o alo gale vevie 
egbegbea?

11.	Dzesizazã: Nuwo, alo amadedewo, zazã atsɔ aɖe susuwo afia.
12.	Nuƒoƒo tso nu siwo le teƒe bubuwo la ŋu: Nuƒoƒo tso nuŋɔŋlɔ bubuwo, 

amlimanyawo, Biblia me nudzɔdzɔwo alo blemanudzɔdzɔwo ŋu.

13.	Fuflugbadodo: Enye nu si dzɔ la ƒe vovo toto na nu si wokpɔ mɔ na la.
Gbeɖiɖiɖi ɖeka tuɖenuwo ŋu dɔ wɔwɔ: Aɖaŋu siwo zazã lɔ xaxagbeɖiɖi ɖeka 
tuɖenuwo kple ablɔɖegbeɖiɖi ɖeka tuɖenuwo ɖe eme.

To ŋkuléle ɖe nu siawo ŋu me la, nuxlẽlawo ate ŋu ase hakpanya la, nyatiwo, 
gbeŋlɔtsiã kple gbeɖaŋuwo gɔme nyuie.

 Nuwɔna 10.6 Nu si Hakpanya nye la me toto

1.	 Ɖe nu si hakpanya nye la me le wò gɔmesese nu.
2.	 Gblɔ wò ŋuɖoɖo la na wò nusrɔh̃ati aɖe eye miade dzesi sɔsɔminasɔe alo 

vovototo siwo anɔ miaƒe nyagɔmeɖeɖeawo me la eye miadzro wo me.
3.	 Minɔ miaƒe hatsotsowo me eye miadzro ale si miese nu siwo gbɔna la 

gɔme la:
a.	 Gbeɖaŋuwo
b.	 Gbetɔdonu
c.	 Xaxagbeɖiɖi tuɖenuwo
d.	 Nyasɔnya

4.	 Migblɔ miaƒe ŋuɖoɖoawo na klase la hena wo me dzodzro.

Nuwɔna 10.7 Hakpanyaŋɔŋlɔ (Kɔsiɖa eve (2) ƒe dɔdeasi)

1.	 Minɔ eveve miatia hakpanya siwo wotia na mi le suku la dometɔ aɖe siwo 
ku ɖe nyati siwo gbɔna la dometɔ ɖeka ŋu la eye miaxlẽe to eme nyuie. 
Emegbe la, miŋlɔ hakpanya si ƒe didime anye fli wuiene la (Miawo ŋutɔ 
miwɔ ɖoɖo tso didime siwo anɔ hakpanya la ƒe fliwo si kple kpukpui siwo 
me wòanɔ ŋu la ŋu).

a.	 ɖokuibɔbɔ
b.	 ameɖokuidziɖuɖu
c.	 kplɔlanyenye
d.	 nyateƒetoto

2.	 Mixlẽ hakpanya si mieŋlɔ la nak lase la hena eme dzodzro. Nenye be 
miele hakpanya la xlẽm la, miɖo ŋu hakpanya la ƒe gadzidzedze eye 
miaxlẽe wòanɔ ɖoɖo nu.

NUMEDZROBIABIAWO

1.	 Aleke nèse nu siwo gbɔna la gɔme le Eʋegbe mee?
a.	 Hakpanya

b.	 Kpukpui

c.	 Gbeɖaŋu

d.	 Dzesi

2.	 Dzro nu siwo ŋu woléa ŋku ɖo le hakpanya ƒe nyatitiatia me la dometɔ etɔ ̃
me.

NUMEDZROBIABIAWO ƑE ŊUƉOƉO 
AKPA 1

1.	
a.	 Gbedeasi vevitɔ si le dzeɖoɖoa me lae nye be lãmesẽmenɔnɔ nana be 

nusɔsrɔ ̃yia edzi nyuie. Ele be nusrɔl̃awo nakpɔ egbɔ be yewole lãmesẽ me 
to nuɖuɖu kple alɔd̃ɔdɔ nyuie me. Ele be nusrɔl̃awo nayi dɔyɔƒe be woakpɔ 
wo gbɔ nenye be wodze dɔ.

b.	 Nyati vevi si le dzeɖoɖoa me lae nye be ele be nusrɔl̃awo natsɔ ɖe le woƒe 
dedinɔnɔ me eye woayi ɖe dɔyɔƒe ne ehiã.

c.	 Nya siwo wozã la nye esiwo míezãna le gbe sia gbe dzeɖoɖo me abe ‘hũu’ 
kple ‘loo’ ene zazã ene.

2.	 Esia nye ale si ame siwo le dze ɖom la kpɔa nuƒola si nu be wòawu eƒe nuƒoa 
nu hafi nyasela bubu naƒo nu. Mɔnu siwo dzi amewo tona lae nye esiwo 
gbɔna: Nya tɔxɛ aɖewo abe ‘nu ka nèkpɔ tso eŋu?’, ‘nya si medi be magblɔ 
tso eŋu lae nye esia’, ‘àte ŋu aƒo nu azɔ’ kple bubuawo ɖenɛ fiana be nuƒola 
la wu nya si gblɔm wòle la nu. Tadodo ɖe ame aɖe gbɔ hã nye dzesi be amea 
naƒo nu. Ele be nàgbɔ dzi ɖi nuƒola la naƒo nu hafi nàƒo nu.

3.	 Nya tɔxɛ siwo dze le nuƒoƒo tso tomenu xɔasiwo kuku ɖe madzemadze dzi 
ƒe nugblẽƒewo ŋu la ƒe ɖewoe nye: tsiwo gbegblẽ, aɖinu, anyigba nyuiwo 
gbegblẽ, dɔléle, nuwɔame, kuku atsi tɔ me, agblenyigbawo gbegblẽ.

NUMEDZROBIABIAWO ƑE ŊUƉOƉO 
AKPA 2LIA

1.	 Gbeɖiɖiwo ƒe dɔwɔwɔ ɖe wo nɔewo dzi nye mɔ siwo dzi nuƒolawo tona be 
woana nyawo yɔyɔ nanɔ bɔbɔe.
a.	 Numegbeɖiɖi ƒe ŋɔtimegbeɖiɖizuzu nye numegbeɖiɖi aɖe si kplɔ 

ŋɔtimexaxagbegbeɖiɖi aɖe ɖo la ƒe ŋɔtimegbeɖiɖizuzu.

b.	 Gbeɖiɖiwo ƒe dodo le nya me nye asitɔtrɔ si me gbeɖiɖi aɖewo dona le nya 
aɖewo me le nuƒo me la.

c.	 Dzimeblɔɖegbeɖiɖi ƒe dɔwɔwɔ ɖe xaxagbeɖiɖi dzi nye asitɔtrɔ si me wodoa 
aɖea ƒe titina ɖe akpaŋɔ ŋu le le xaxagbeɖiɖi aɖewo wɔwɔ me.

2.	 Numegbeɖiɖi ƒe ŋɔtimegbeɖiɖizuzu ƒe kpɔɖeŋuwo: nu [nũ], mu [mũ], mo 
[mõ], mi [mĩ], lõ [lõ̃], lã [lã̃].

3.	 Gbeɖiɖiwo ƒe dodo le nya: dzra – dzadzra, xlẽ – xexlẽ, klɔ – kɔklɔ, ‘Agbozume’ 
- ‘Gbozume’

4.	 Dzimeblɔɖegbeɖiɖi ƒe dɔwɔwɔ ɖe xaxagbeɖiɖi dzi: [dzugbe] – [ʤugbe], 
[ati] – [aʧi], [asi] – [aʃi], [azi] – [aʒi]

NUMEDZROBIABIAWO ƑE ŊUƉOƉO 
AKPA 3LIA

1.	 Vovototo siwo le nyati veviwo kple nyatinyagbe dome lae nye esiwo gbɔna:
•	 Nyati vevi lae nye nu si ŋu nyabo la ku ɖo ke nyatina ke nyatinyagbe nye 

nyagbe si ɖea nyati vevi si le nyabo aɖe me la ɖe go.

•	 Nyati vevi la biaa nya siawo: Nya ka gblɔm wole tso ame, nu alo susu la ŋu? 
ke nyatinyagbe la ɖoa biabia siwo nyati vevi la bia la ŋu.

2.	
a.	 Nu si nyakakamɔnutotoewo nye (Nyabo gbãtɔ); nyakakamɔnutotoewoƒe 

vevinyenye (Nyabo evelia)

b.	 Ŋuɖoɖoawo ato vovo.

NUMEDZROBIABIAWO ƑE ŊUƉOƉO 
AKPA 4LIA

1.	 Ma nya siwo le tata la dzi la ɖe nyake kple nyaŋunyakpe (ŋgɔdodɔ kple 
megbedotɔ) me.

Nya Ŋgɔdotɔ Nyake Megbedotɔ

amewo ame -wo

gatɔ ga -tɔ

agbɔ a- gbɔ

agbletɔ agble -tɔ

kpuie kpui -e

2.	 Lé ŋku ɖe nya siwo wode amae la le nuŋlɔɖi si gbɔna la me ŋu eye nàɖe 
nyatutuɖomɔnu si ƒe kpɔɖeŋu si wonye la me.
Esi meɖe foto ɖokuinye le kɔmpita la gbɔ la, meɖoe ɖe nye sukuhatiwo enumake. 
Foto la kaka ɖe nusrɔl̃awo katã dome le esime míeɖo ŋdɔnuɖuƒe. Míeɖu 
agbelimɔkplẽ kple fetridetsi gbe ma gbe. Le míaƒe nuɖuɖu vɔ megbe la, míetrɔ yi ɖe 
sukuxɔ me. Nufiala aɖe ge ɖe xɔa me. Le eƒe gege ɖe xɔa me teti ko la, sukuviawo 
dometɔ ɖeka si do sikɛti la, tsɔ nye foto la fia míaƒe nufiala la.

Nya Nyatutuɖomɔnu

foto, kɔpita, sikɛti nyaɣeɣe

sukuhatiwo, nufiala, 
nufiala

nyakpedenyaŋu, 
nyateƒoƒu

agbelimɔkplẽ, fetridetsi nyateƒoƒu

3.	 Mina nyatutuɖomɔnu siwo gbɔna la ƒe kpɔɖeŋu atɔãtɔ.̃ Midzro nyaha si me 
nya siwo wowɔ la le la le miaƒe hatsotsowo me.

a.	 Nyateƒoƒu: nu+ɖu+kplɔ=̃nuɖukplɔ,̃ agbe+mɔ=agbemɔ, 
agbalẽ+kotoku=agbalẽkotoku, agbeli+kpa+hɛ=agbelikpahɛ, 
agble+awu=agblewu, agbeli+kpa+hɛ, 
agbeli+amɔ+akplẽ=agbelimɔkplẽ

b.	 gbugbɔyɔ: va-vava, dzo-dzodzo, ƒle-ƒeƒle, ɖu-ɖuɖu, dzra-dzadzra, no-nono
c.	 nyakpetenyanu: sue+tɔ=suetɔ, dzẽ+tɔ=dzẽtɔ, nya+se+tɔ=nyasetɔ, 

kpe+ɖa+la=kpeɖala, avɔ+lɔ+la=avɔlɔla
d.	 nyaɣeɣe: intanɛti, zipu, sofi, kɔpu, tomatosi, wɔlɛsi

4.	 Mitu nya 10 ɖo le Eʋegbe me eye miagblɔ mɔ si dzi woto tu nyaawo ɖo la 
na miaƒe nusrɔh̃atiwo.

Ŋuɖoɖoawo ato vovovo. Kpɔɖeŋu aɖewoe nye:
Ame+ƒo+ti=ameƒoti Wotu nya sia ɖo to nyateƒoƒuzazã me.
kpe+ɖa+la=kpeɖala Wotu nya sia ɖo to nyakpedenyaŋu me.
Sakisi – Wotu nya sia ɖo to nyaɣeɣe me.

Me-meme Wotu nya sia ɖo to gbugbɔyɔ me.

NUMEDZROBIABIAWO ƑE ŊUƉOƉO 
AKPA 5LIA

1.	 Lé ŋku ɖe nyagbe siwo gbɔna la ŋu eye nàwɔ nu siwo gbɔna la:
•	 De dzesi nyagbe ƒe ha la.

•	 De dzesi kɔsanya kuɖeŋutɔ kple makuɖeŋutɔwo.

•	 Te fli ɖekaɖeka ɖe nyagbekɔsɔkɔsɔ ɖokuisinɔtɔ te eye nàte fli eveve ɖe 
nyagbekɔsɔkɔsɔ ɖokuisinɔtɔ te.

a.	 Nusrɔl̃a geɖewo xlẽa nuwo le intanɛti dzi.

•	 Nyagbe ƒe ha: Nyagbe kpokploe

•	 Kɔsanya mele eme o.

•	  Nusrɔl̃a geɖewo xlẽa nuwo le intanɛti dzi.

b.	 Esime míeɖo aƒea me la, míekpɔ viɖio.

•	 Nyagbe ƒe ha: Nyagbe ƒokpli.

•	 Kɔsanya kuɖeŋutɔ: Esime

•	 Esime míeɖo aƒea me la, míekpɔ viɖio.

c.	 Ama yi ɖe aƒe me, eye Kuma yi ɖe asi me.

•	 Nyagbe ƒe ha: Nyagbe ƒokpli.

•	 Kɔsanya makuɖeŋutɔwo: eye

•	 Ama yi ɖe aƒe me. Kuma yi ɖe asi me.

d.	 Togbɔ be tsi nɔ dzadzam hã la, míenya míaƒe awuwo.

•	 Nyagbe ƒe ha: Nyagbe ƒokpli.

•	 Kɔsanya kuɖeŋutɔ: Togbɔ be

•	 Togbɔ be tsi nɔ dzadzam hã la, míenya míaƒe awuwo.

2.	 De dzesi nyagbekɔsɔkɔsɔ ƒe ha siwo (ɖukuisinɔtɔ kple ɖokuisimanɔtɔ) le 
nyagbe siwo gbɔna la dometɔ ɖe sia ɖe me la.
a.	 Meyi asi me (ɖukuisinɔtɔ); elabena mehiã detsiƒonu aɖewo (ɖokuisimanɔtɔ).

b.	 Ɣe klẽ nyuie egbe. (ɖukuisinɔtɔ)

c.	 Togbɔ be tsi nɔ dzadzam hã la, (ɖokuisimanɔtɔ) míeƒo bɔlu la. (ɖukuisinɔtɔ)



d.	 Agbalẽ si xlẽm mele la vivi ŋutɔ. (ɖukuisinɔtɔ)

e.	 Ne mewu Akɔntasɔsrɔ ̃nu la, (ɖokuisimanɔtɔ) mayi aɖamlɔ anyi. (ɖukuisinɔtɔ)

3.	 Trɔ nyagbe siwo gbɔna la ɖe nyagbe ƒe ha siwo woŋlɔ ɖe kpɔtɔtɔ me le gbɔ 
la me.
a.	 Ghana nye du nyui aɖe. (nyabiatɔ) – Ɖe Ghana nye dukɔ nyui aɖea?

b.	 Ghana dukplɔla ŋkɔ ɖe? (nyatakatɔ) - Ghana dukplɔla ŋkɔ Aƒetɔ John 
Mahama.

c.	 Mehiã kpekpeɖeŋu aɖe. (gbeɖetɔ) – Kpe ɖe ŋunye.

NUMEDZROBIABIAWO ƑE ŊUƉOƉO 
AKPA 6LIA

1.	

a.	 Nyati vevi siwo le nuŋlɔɖia me la woe nye esiwo gbɔna:
•	 Nu si agbledede kple lãnyinyi nye
•	 Agbledede kple lãnyinyi ƒe vevinyenye
•	 Agbledede kple lãnyinyi le Ghana
•	 Nu siwo wokpɔna le Agbledede kple lãnyinyi
•	 Agbledede kple lãnyinyimɔnu deŋgɔwo
•	 Agbledede kple lãnyinyi ƒe kuxiwo
i.	 Nu siwo wozãa agbledede wɔnɛ la woe nye esiwo gbɔna:

•	 Enana be míekpɔa nuɖuɖu kple lãfu siwo wotsɔna wɔa nuzazãwoe 
kple nu bubu siwo míehiã na le agbe me la.

•	 Edoa alɔ dukɔa ƒe gakpɔmɔnunyawo.
•	 Enana be nuɖuɖu ƒe nɔa anyi ɣe sia ɣi.
•	 Enyea dɔwɔɖuia na amewo.

ii.	 Agbledede kple lãnyinyimɔnu deŋgɔwo abe tsidede agblemenukuwo, 
fetilaiza, kple nugbagbeviwutikewo ene ŋu dɔ wɔm le egbeŋkekewo me 
hena agblemenuku siwo wokpɔna la ƒe dzidziɖedzi.

iii.	abe yame ƒe tɔtrɔ, teƒe siwo woadzra nuku siwo woxa la ɖo la ƒe 
anyimanɔmanɔ, lɔrimɔwo ƒe manyomanyo, kple asi siwo me woadzra 
agblemenukuawo le la ƒe anyimanɔmanɔ ene la gblẽa nu le agbledede 
ŋu.

b.	 Ŋuɖoɖoawo ato vovo. Ke woƒe kpɔɖeŋu aɖewoe nye:
•	 Agbledede kple lãnyinyi nye wɔna si me woŋlɔa agble, doa nukuwo, eye 

wonyia lãwo le be míakpɔ nu siwo míehiã le agbe me la.
•	 Ele vevie le nuɖuɖu ƒe anyinɔnɔ kple alɔdodo dukɔa ƒe gakpɔmɔnunyawo, 

kple dɔwɔɖuiakpɔkpɔ ƒe nyawo me me.
•	 Agbledede kple lãnyinyimɔnu deŋgɔwo abe tsidede agblemenukuwo, 

fetilaiza, kple nugbagbeviwutikewo ene ŋu dɔ wɔm le egbeŋkekewo me 
hena agblemenuku siwo wokpɔna la ƒe dzidziɖedzi.

•	 Ke hã la, kuxiwo abe yame ƒe tɔtrɔ, teƒe siwo woadzra nuku siwo woxa 
la ɖo la ƒe anyimanɔmanɔ, lɔrimɔwo ƒe manyomanyo, kple asi siwo me 
woadzra agblemenukuawo le la ƒe anyimanɔmanɔ ene la gblẽa nu le 



agbledede ŋu.
2.	 Nuŋlɔɖigɔmeɖeɖe nye mɔnu si me wotrɔa nuŋlɔɖi aɖe tso gbe ɖeka me yi 

bubu me le esime gɔmesese si le gbe gbãtɔ me, nudzɔdzɔ si ŋu nuŋlɔɖi la ku 
ɖo kple nu siwo le gbe gbãtɔ me la, ganɔa gbe evelia me.

3.	 Nuŋlɔɖigɔmeɖeɖe ƒe hawo:

c.	 Nuŋlɔɖigɔmeɖeɖe Nyaɖenyanutɔ: Enye nuŋlɔɖigɔmeɖeɖe si me woɖea nyawo 
gɔme ɖe gɔmesese si le nyawo si ɖekaɖeka nu le ŋkuléle ɖe nu siwo ŋu woƒo 
nu le, lododowo kple vovototo siwo le gbe gbãtɔ kple evelia me la manɔmee. 
Nuŋlɔɖigɔmeɖeɖe ƒe ha sia tea ŋu nana be gɔmesese si le nuŋlɔɖi la si la toa vovo 
tso gɔmeɖeɖe si wowɔ la gbɔ alo nuŋlɔɖigɔmeɖeɖe si wowɔ la mesɔna ɖe ale si 
gbea dolawo ƒoa nue la dzi o.

d.	 Nuŋlɔɖigɔmeɖeɖe Akuakua: Nuŋlɔɖigɔmeɖeɖe ƒe ha sia ƒe taɖodzinue nye 
be wòaɖe gɔmesese si tututu le nuŋlɔɖia si le gbe gbãtɔ me la me, ke menye 
gɔmeɖeɖe si le nya ɖekaɖekawo si gɔmeɖeɖe ko o. Nuŋlɔɖigɔmeɖeɖe ƒe ha sia 
léa ŋku ɖe dekɔnunyawo, se siwo kplɔa nyawo zazã le gbea me la kple gɔmesese 
si le nyaawo si ku ɖe ale si wozã wo la ŋu. Wowɔa esia kple susu be gɔmesese 
si le nuŋlɔɖia si le gbe gbãtɔ me la nanɔ esi le gbe evelia me, eye wòanɔ abe ale 
si tututu gbea dolawo gblɔa nya siwo wogblɔ la ene. Nuŋlɔɖigɔmeɖeɖe ƒe ha sia 
bɔ wu.

e.	 Nuŋlɔɖigɔmeɖeɖe Nyadoɖenyadzitɔ: Nuŋlɔɖigɔmeɖeɖe ƒe ha sia dana le nuŋlɔɖi 
la ƒe tutuɖo, nu si ŋu wòƒo nu le kple gɔmesese dzi. Togbɔ be nuŋlɔɖigɔmeɖeɖe 
nyadoɖenyadzitɔ ɖe mɔ be wotea ŋu tsɔa nya siwo mele nuŋlɔɖia me o la kpea 
nyawoe le gɔmeɖeɖe me hã la, etea ŋu wɔnɛ be gɔmesese bubu nɔa gɔmeɖeɖe 
si wowɔ la si alo nutsotso vevi aɖewo tea ŋu buna le gɔmeɖeɖe si wowɔ la me. 
Wotea ŋu zãa nuŋlɔɖigɔmeɖeɖe ƒe ha sia le go aɖewo me abe le nyadu ŋlɔɖiwo 
ŋɔŋlɔ ene me. Le esia me la, nuŋlɔɖigɔmeɖela la tea ŋu tsɔa nya siwo mele 
nuŋlɔɖi la me o, alo nuŋlɔtsiã si womezã le nuŋlɔɖi la me o la kpenɛ, gake nu sia 
tea ŋu hea kuxiwo vɛ le nuŋlɔɖigɔmeɖeɖe ƒe ha bubuwo me.

4.	 Nuŋlɔɖigɔmeɖeɖe ƒe vevinyenyewoe esiwo gbɔna.

•	 Ame nɔewo gɔme sese le xexea me godoo: Nuŋlɔɖigɔmeɖeɖe wɔnɛ be ame 
siwo le gbe vovovowo dom le xexea me godoo la sea wo nɔewo gɔme.

•	 Degbenɔnɔ Vovovowo Sɔsrɔ:̃ Ewɔnɛ be ame siwo le gbegblɔha vovovowo 
me la tea ŋu ɖea woƒe susuwo, nyaduwo kple nunya si le wo si la gblɔna 
na wo nɔewo. Nenye be ète ŋu xlẽ nuŋlɔɖi aɖe si gɔme woɖe tso gbe bubu 
aɖe me la, àte ŋu ase woƒe nunya, degbenɔnɔ, dzixɔse kple bubuawo gɔme.

•	 Asitsatsa: Nuŋlɔɖigɔmeɖeɖe le vevie le asitsatsa le gbetadukɔwo me me. 
Nuŋlɔɖi siwo gɔme woɖe la kpena ɖe mía ŋu be míenyaa nu si le edzi yim 
le xexea me ƒe akpa sia akpa la.

•	 Nusɔsrɔ ̃kple Nugɔmekuku: Nenye be nunya aɖe le nuŋlɔɖi si le gbegbɔgblɔ 
aɖe si gɔme míese o la me la, míate ŋu ase egɔme nenye be woɖe egɔme ɖe 
gbegbɔgblɔ si gɔme míese la me eye wòate ŋu azu agbalẽ si míate ŋu asrɔ ̃la.

•	 Kadodo kple dukɔ vovovowo: Nuŋlɔɖi siwo gɔme woɖe la ate ŋu awɔe be 

dzeɖoɖo le dziɖuɖu kple dukɔwo dome atsɔ afɔ nyuie.
•	 Nutsotsoxɔxɔ ƒe mɔnukpɔkpɔ: Nuŋlɔɖi siwo gɔme woɖe la ate ŋu ana 

mɔnukpɔkpɔ amewo be woaxɔ nutsotso tso dɔwɔwɔ kple mɔnukpɔkpɔ siwo 
li na amewo le xexea me godoo la ŋu.

•	 Ame nɔewo gɔme sese kple vevesese ɖe ame nɔewo ŋu: Nenye be woɖe 
nuŋlɔɖiwo gɔme ɖe gbe si gɔme míese me la, enana be míesea mía nɔewo 
gɔme, ɖua mía ɖokuiwo dzi eye wòhea ɖekawɔwɔ dea mía dome le xexea 
me godoo.

5.	 Nuŋlɔɖigɔmeɖeɖe ƒe se aɖewoe nye esiwo gbɔna, ŋuɖoɖo netsɔ wo dometɔ 
atɔ ̃aɖewo sɔ wo nɔewo.

•	 Gbe eveawo nyanya: Ele be nànya gbe eveawo kple susu be nàte ŋu azã nya 
siwo dze la le nuŋlɔɖiwo gɔme ɖeɖe me.

•	 Gɔmesese deditɔ didi: Ɖe gɔmesese, nu siwo le nuŋlɔɖi la me kple nudzɔdzɔ 
si ŋu nuŋlɔɖi la ku ɖo la me pɛpɛpɛ.

•	 Nya si le nuŋlɔɖi la me la tututu gbɔgblɔ: Dze agbagba be seselelãme, atsiã 
kple taɖodzinu si le nuŋlɔɖi la si la dze le gɔmeɖeɖe si nèwɔ la me.

•	 Nyawo zazã be wo me nakɔ: Kpɔ egbɔ be gɔmeɖeɖe si nèwɔ la me kɔ hele 
kpokploe eye egɔmesese le bɔbɔe.

•	 Dekɔnu eveawo ŋu bubu: Bu vovototo si le dekɔnu eveawo dome la ŋu eye 
nàtrɔ asi le nuŋlɔɖigɔmeɖeɖe si nàwɔ la ŋu be wòasɔ ɖe dekɔnu eveawo nu.

•	 Gɔmesese le ale si wozã nyawo nu: Ele be nàse nuŋlɔɖi la gɔme ku ɖe ale si 
wozã nyawo la ŋu be nàte ŋu aɖe egɔme tututu.

•	 Nyawo zazã le alɔ ɖeka dzi: Kpɔ egbɔ be nya, atsiã kple asitɔtrɔ le nuŋɔŋlɔ 
la ŋu la le alɔ ɖeka dzi.

•	 Adaganawo kple lododowo: Ɖe adaganawo, lododowo kple nyamenyawo 
gɔme nyuie.

•	 Nuxlẽlawo ŋu bubu: Bu ame siwo nèle nuŋlɔɖigɔmeɖeɖe la wɔm na la ƒe 
gbegbɔgblɔ, dekɔnu kple hiahiãwo ŋu.



NUMEDZROBIABIAWO ƑE ŊUƉOƉO 
AKPA 7LIA

1.	 Le biabia (a), (b) kple (c) me la, nusrɔl̃a aŋlɔ nu siwo wozãna la ƒe kpɔɖeŋuwo
Nu siwo wozãna le kɔnu aɖewo wɔwɔ me le dezãɖuɣiwo me la ƒe kpɔɖeŋu 
aɖewoe nye: te ɖaɖa, tsi, aha sesẽ, dzonuwo, ketewo, fiazikpuiwo, ʋuƒoƒowo 
kple bubuawo.

2.	
a.	 Nu siwo wozãna kple woƒe vevinyenye

•	 ʋuƒoƒowo: hena gbedeasi nana amewo vevitɔ agblɔʋu

•	 aha sesẽ: hena kpe ɖoɖo nu dzi vevitɔ le tsiƒoɖiwo kple kɔnu bubuwo 
wɔwɔ me

•	 ketewo: tsɔna ɖea ameawo ƒe kesinɔnuwo kple woƒe dekɔnu ɖe go

b.	 Eku ɖe nu siwo nuusrɔl̃awo ŋlɔ la ŋu

Kete: fiawo kple dumeviwo

ahasesẽ: trɔñua, tsiƒoɖitɔ, amewo ha noa aha la

c. Eku ɖe nu siwo woŋlɔ la ŋu

Woƒoa tsi ɖi kple aha sesẽ hafi dzea azã la ɖuɖu gɔme.

Fiawo kple amewo zãa ketewo tsɔ yia azã la ɖuƒe.

3.	 Ŋuɖoɖoawo ato vovo
Nyati siwo de nyatia dzi la dometɔ aɖewoe nye:
•	 Young people are the future, so they are important for the longevity of the 

tradition. Sɔhɛwoe nye dukɔa ƒe estɔme, eya ta wole vevie le dekɔnuwo léle 
ɖe te me.

•	 Young people should respect the wishes of their elders. Ele be sɔhɛwo nawɔ 
ɖe dumegawo kple dufiawo ƒe ɖoɖo dzi.

•	 It helps a young person’s development to be connected to their roots. Enana 
be sɔhɛwo dzina henyaa woƒe dekɔnuwo.

•	 Sɔhɛwo kpɔa gome le nu nyui geɖewo me le woƒe duwo me, ele be woada 
akpe ɖe eta

Nyati siwo tsi tsitre ɖe nyati la ŋu:
•	 Sɔhɛwo wɔa dɔ vovovowo le woƒe ƒomea kple aƒewo me siaa.

•	 Kristotɔwo kple Hawusatɔwo ƒe azãɖuɖuwo hã le vevie na sɔhɛwo.

•	 Some young people think that traditional festivals are outdated. Sɔhɛwo 
aɖewo bunɛ be dezãwo ɖuɖu zu tsigadzinuwo.

•	 Ele be ame tsitsiwo ko nakpɔ gome le dezãwo ɖudu me elabena woawo si 
ŋusẽ le eye woƒe dɔdeasi wonye.



NUMEDZROBIABIAWO ƑE ŊUƉOƉO 
AKPA 8LIA

1.	 Nu si ku nye: Ku nye ɣeyiɣi si me amegbetɔ ƒe ŋutilã dzudzɔa dɔwɔwɔ alo 
agbe megale eme o. Enye agbe ƒe nuwuwu le anyigba dzi. Eganye agbe ƒe 
amememanɔmanɔ. Ku nye amegbetɔ alo lã ƒe agbe ƒe nuwuwu.

2.	 Ku ƒe metsonu woe nye:

•	 Gakpɔmɔnunyawo kple ganyawo ƒe kuxiwo
Ne ame aɖe ku la, enana be wogblẽa ga. Esia lɔ ɖoɖowɔwɔ ɖe amea ɖiɖi 
kple kukɔnuwo wɔwɔ, kufewo xexe kple bubuawo ɖe eme. Ne ame si ku 
la nye ame si tsi hele dɔ wɔm la, enana be ƒomea ƒe ga siwo wòkpɔna la 
dzi ɖena kpɔtɔna. Esia hea gakpɔmɔnunyawo kple ganyawo ƒe kuxiwo vaa 
ame kuku la ƒe ƒometɔwo dzi.

•	 Nuxaxa kple blanuiléle
Ku tea ŋu hea nuxaxa, blanuiléle, nugbegbe le ame ɖokui gbɔ, dzimaɖitsitsi 
kple bubuawo vaa ame kuku la ƒe ƒometɔwo kple lɔlɔt̃ɔwo dzi. Ku hea 
nuxaxa kple blanuiléle va kuƒomea dzi.

•	 Hadomegbenɔnyawo kple agaɖeɖe ɖa le amewo ŋu
Agaɖeɖe ɖa alo megbedede le hadomegbenɔnɔ ƒe wɔnawo gbɔ nye wɔna 
siwo bɔ ɖe ame siwo ƒe lɔlɔt̃ɔwo ku la dome. Ɣe aɖewo ɣi la, alɔdodo 
ʋɛ aɖewo ko ame siwo ɖeɖe nɔa anyi le wo ɖokuiwo si alo ɖea aga ɖa 
le amewo gbɔ la kpɔna alo womekpɔa alɔdodo tso amewo gbɔ kura o. 
Ƒometɔ siwo wogblẽ ɖe megbea la tea ŋu toa fukpekpe geɖewo me ɖe 
alɔdodomakpɔmakpɔ tso amewo gbɔ ta tsɔ wu be ameyinugbea nanɔ agbe, 
anɔ woƒe hiahiãwo gbɔ kpɔm na wo.

•	 Gbɔdzɔgbɔdzɔ le ŋutilã me
Nuteɖeamedzi kple nuxaxa siwo ku hena va amewo dzi la tea ŋu ɖea dzesi 
abe tɔtrɔhehe va woƒe ŋutigbalẽ me, ɖeɖiteameŋu, alɔm̃adɔmadɔ ɖe ɖoɖo 
nu, vevesese le ŋutilã me kple nuɖuɖu ƒe amemadzromadzro la ene.

•	 Tamebubu kple Tɔtɔ le Ame Ɖokui me
Ku, vevietɔ ku kpatawo tea ŋu hea tamebubu, dzimaɖitsitsi, nuxaxa, tɔtɔ le 
ame ɖokui me kple susu ƒe tenunɔnɔ ŋuti kuxi bubuwo vɛ.

•	 Dɔwɔlawo ƒe Anyimanɔmanɔ
Ku gblẽa nu le dɔwɔlawo ŋu eye wòɖea woƒe gbɔsɔsɔ dzi kpɔtɔna. Dɔwɔlawo 
meganɔa anyi o, vevietɔ ne ku vɔw̃o le ɖevi kple sɔhɛ siwo nye dukɔa ƒe 
etsɔ me la xɔm le wo si.

•	 Gbɔgbɔmenyawo
Ku kpata alo ku vɔw̃o tea ŋu nana be amewo ƒe xɔse ʋuʋuna eye wotea ŋu 
biaa nya gbɔgbɔ si dzi woxɔ se la.

3.	 Nu siwo hea ku vɔw̃o vɛ la dometɔ aɖewo.
•	 Amewuwu: Esia dzɔna nenye be ame ɖeka aɖe wu ame bubu aɖe alo ameha 

aɖe sɔ ɖe ame aɖe ŋu wu. Amewuwu tea ŋu dzɔna le mɔ eve nu. Ɣe aɖewo 
ɣi la, amewula(wo) ɖoa amea wuwu hewuna, gake le ɣe bubu ɣiwo la 
amewula(wo) meɖoa amea wuwu o, ke boŋ edzɔna to dzɔgbevɔẽ me.

•	 Afɔkuku: Esia nye ku si dzɔna to afɔkuwo abe lɔrifɔkuwo, tsiɖeame, 
dɔxɔleameŋu makpɔmɔnawo, tɔmetsitsi kple bubuawo. Esia fia be amewo 
meɖoa ku sia ƒomeviwo hafi kuna.

•	 Ameɖokuiwuwu: Esia dzɔna nenye be ame aɖe ɖe eya ŋutɔ ƒe agbe ɖa ɖe 
vevesese alo nuteɖeamedziwo abe nuxaxa alo fukpekpe geɖewo ene ta. 
Ameɖokuiwuwu nye susumedɔléle vɔɖ̃iwo ƒe metsonu si nu woate ŋu atsi 
to ɖetsɔleme kple kpekpe ɖe amea ŋu me.

4.	 De dzesi kukɔnuwo wɔwɔ ƒe vevinyenyewo le miaƒe nuto me la dometɔ 
aɖewo.
•	 Wonana be wodea bubu mamlɛtɔ ameyinugbea ŋu to nuƒoƒo tso eƒe 

agbenɔnɔŋutinya kple domenyinu siwo wogblẽ ɖe megbea la ŋu kple 
ameŋutikɔnyawo gbɔgblɔ me. Le kukɔnuwo wɔwɔ me la, woƒoa nu tso 
ameyinugbea ƒe agbenɔnɔ ŋu to avihɛwo dzidzi me. Enyea mɔnukpɔkpɔ be 
woaɖe ale si ameyinugbea ƒe agbenɔnɔ wɔ dɔ ɖe ame bubuwo dzi la afia. 
Ameyinugbewo ƒe agbenɔnɔŋutinya siawo wɔa dɔ ɖe amewo dzi be woawɔ 
nyui alo atrɔ woƒe agbenɔnɔ.

•	 Kukɔnuwo wɔwɔ kpena ɖe amewo ŋu be nuxaxa, konyifafa, bubu na ame 
ɖokui, dzimaɖitsitsi kple blanuiléle siwo ku hena va ƒomea kple lɔlɔt̃ɔwo dzi 
la dzi ɖena kpɔtɔ. Kukɔnuwo wɔwɔ doa ŋusẽ ame siwo bu na wo ɖokuiwo 
ɖe woƒe lɔlɔt̃ɔwo ƒe kuku ta la be woagbugbɔ aɖo wo ɖokuiwo me. To 
bubudede kple dzidzɔdodo ɖe ameyinugbewo ƒe agbenɔnɔ ŋu le kukɔnuwo 
wɔwɔ me la, mɔnukpɔkpɔ sua amewo si eye woɖea woƒe seselelãmewo fiaa 
ameyinugbeawo.

•	 Kuteƒewo nye teƒe siwo konyifafa, nuxaxa kple seselelãmewo ɖeɖe fia yia 
edzi le. Enaa mɔnukpɔkpɔ amewo be woafa konyi kple wo nɔewo si ɖo kpe 
ɖekawɔwɔ ƒe kadodo siwo le ƒometɔwo dome la ƒe vevinyenye dzi le ɣeyiɣi 
sesẽwo me.

•	 Kukɔnuwo wɔwɔ hea kadodo dea ƒometɔwo kple xɔlɔw̃o dome. Kuteƒe nye 
teƒe si amewo gatsya ka kple wo nɔewo le eye kadodo si le amewo dome 
la gasẽa ŋu ɖe edzi si wɔnɛ be amewo naa kpekpeɖeŋu wo nɔewo nenye 
be ame aɖe le hiahiã me. Le kukɔnuwo wɔwɔ me la, ƒometɔwo wɔa ɖeka 
hewɔa ɖoɖo ɖe ameyinugbea ɖiɖi kple eƒe kukɔnuwo wɔwɔ ŋu, eye wo 
katã kpɔa gome le eme. Esia naa mɔnukpɔkpɔ ƒometɔwo kple xɔlɔw̃o eye 



wowɔa ɖeka hedoa ‘hede nyui’ na ameyinugbea.

•	 Kukɔnuwo wɔwɔ ɖenɛ fiana be ame aɖe ƒe agbenɔnɔ le anyigba sia dzi 
wu enu. Kɔnu siwo wowɔna tsɔna do hede nyui na ameyinugbea la nye 
nyanyanana dua be amea megale agbagbeawo dome o. Eɖo kpe edzi be 
ameyinugbea dzo yi tsiẽƒe.

Tsɔ kukɔnuwo ƒe vevinyenyewo sɔ wo nɔewo eye nàɖe wo dometɔ si le vevie na wò 
wu la gblɔ.

5.	 Dzro sɔsɔminasɔe kple vovototo siwo le egbeŋkuʋuʋu ƒe kukɔnuwo wɔwɔ 
me le miaƒe nuto me la me. Lé ŋku ɖe viɖe kple kuxi siwo tɔtrɔ siawo hena 
vɛ la ŋu tsitotsito. ɖe kuƒea me o.
Sɔsɔminasɔe

•	 Yɔdoɖeɖe

•	 Amegaglã

Vovototowo

Kunuwɔwɔ le tsã me Egbeŋkuʋuʋu ƒe kunuwɔwɔ

Gagbegblẽ mele eme o. Ga geɖe gbegblẽ ɖe kukɔnuwo wɔwɔ ŋu 
ƒe dzidziɖedzi

Womewɔa kukɔnuwo le mɔwo dzi o. Mɔɖaŋuŋutinunyazazã

Dekɔnu kukɔnu ko wowɔna le kuwɔwɔ 
me.

Dekɔnu kple subɔsubɔ ƒe kukɔnuwo wɔwɔ 
ɖe du

Kuƒomea nɔa ŋgɔ na kukɔnuwo wɔwɔ. Kudzadzra na amewo be woawɔ

Aɖaka siwo wozãna ɖia amewo la menɔa 
atsiã tɔxɛ aɖeke me o.

Aɖaŋunuwo ɖeɖe fia

Woglãa ame kukuwo ɖe kuƒea me o. Womegale ame kukuwo glãm ɖe kuƒea 
me o.

Woɖoa amea do nu Wodaa amea yi fridzi me.

`

NUMEDZROBIABIAWO ƑE ŊUƉOƉO 
AKPA 9LIA

1.	 Dɔwɔhawo nye ha siwo wodzina le dɔwɔnawo abe agbledede, ɖɔkpɔkplɔ, 
avɔlɔlɔ,̃ atikpakpa, asitsatsa kple nututu ene wɔwɔ me be woado ŋusẽ 
dɔwɔlawo be woawɔ dɔ kaba, sesĩe alo le ɣeyiɣi didi me ɖeɖiteameŋu 
manɔmee.

2.	 Ŋuɖoɖoa ato vovo.
3.	 Dɔwɔhawo ƒe vevinyenyewoe nye esiwo gbɔna. Dze agbagba nàɖe susu si ta 

nègblɔ be esi alo kemɛ le vevie wu ɖo la me.
Dɔwɔhawo Ƒe Vevinyenye
Dɔwɔhawo ƒe vevinyenyewo dometɔ aɖewoe nye esiwo gbɔna:
•	 Wodoa ŋusẽ dɔwɔlawo eye wonana be wowua dɔa nu kaba.
•	 Nyati siwo le haawo me la doa ŋusẽ dɔwɔlawo be woawɔ dɔ sesĩe.
•	 Enye boblododo dɔ si ƒomevi wɔm wole la.
•	 Dɔwɔhawo ɖoa aɖaŋu na mí.
•	 Dɔwɔhawo kafua dɔwɔlawo eye wosia ahama dea ame bubuwo.
•	 Dɔwɔhawo dea vɔvɔ ̃le lãme na amewo eye wodea vɔvɔ ̃lãme na ame baɖawo 

be womawɔ nuvevi dɔwɔlawo o.
4.	 Hailaifuhawo nye ha siwo ƒe kpɔɖeŋuwo bɔ wu le Ghana la dometɔ ɖeka. 

Hailaifuhawo nye ha siwo wokpa hedzina to Afrika kple yevuwo hadzinuwo 
zazã me. Hadzidzi ƒe ha sia dzɔ tso ƒutadu siwo le Ghana la me le ƒe 1801 
va se ɖe 1900 la me.

5.	 Tsɔ ha siawo dometɔ eve aɖewo sɔ kple wo nɔewo
Dehanoƒehawo

•	 Ha siawo nye ha siwo wogayɔna be ‘maringa’ le Sierra Leone dukɔa me. 
Hadzidzi sia dzɔ tso ƒutaduwo me le ƒe 1920 lɔƒo le Krutɔ siwo le Sierra 
Leone kple Liberia le Ɣetoɖoƒe Afrika la me. Le ɣe ma ɣi me la, hadzila 
aɖewo dze ha sia dzidzi gɔme to hadzinu siwo asitsalawo, vevietɔ esiwo tso 
Portugal la tsɔna vɛ na wo la zazã me.

•	 Wozãa hadzinu siawo kpena ɖe woƒe dekɔnutɔ siwo wowɔ kple ka abe dzita 
ene kple ʋuwo ŋu le ha siawo dzidzi me. Efia be le ha siawo dzidzi me la, 
wowɔa hadzinu siwo le nutoa me kple esiwo Portuguse yevuawo tsɔ vɛ na 
wo la ŋu dɔ. Wodzia ha siawo le dehadzraƒe sue siwo woɖo ɖe melidzeƒewo, 
afi si melimedɔwɔlawo kple ame siwo wɔa dɔ le melidzeƒeawo la nɔna henɔa 
ha siawo sem nenye be wole deha nom. Le Ghana dukɔa me la, hadzila 



xɔŋkɔ aɖe si ŋkɔe nye Agya Koo Nimo kple hadziha aɖe si ŋkɔe nye Kwan 
Pa hadziha la woe dzia dehanoƒehawo.

Hailaifuha Si Dzi Woƒoa Brazibani
•	 Esia nye hailaifuhawo ƒe hatsotsowo dometɔ ɖeka si dzi woƒoa brazibani ɖo 

la. Hatsotso sia de sɔsɔ ge kple yevuwo tɔ siwo wodzina le mɔgãwo me le 
Ɣetoɖoƒe Afrika dukɔwo me la. Ha sia xɔ ŋkɔ le Ghana le ƒe 1970 me lɔƒo. Le 
egbe ŋkekewo me la, woyɔnɛ be Soloku. Hadziha siwo nɔ anyi ɣe ma ɣiwo 
me siwo dzia ha siawo lae nye ‘Asiakwa Brass Band’. Le egbeŋkekewo me 
la, míate ŋu akpɔ brazibani hadzihawo le nuto vovovowo kple sekendrisuku 
vovovowo hã me le Ghana. Hadziha siawo hã bɔ ɖe dedinɔnɔdɔdzikpɔdɔwɔƒe 
vovovowo me le Ghana, vevietɔ asrafowo, dzotsilawo, kple kpovitɔwo 
ƒe dɔdzikpɔdɔwɔƒewo. Asrafowo zãa hadzila siwo le nutoa me le woƒe 
brazibanihabɔbɔ me eye wofiaa ha siwo woadzi be amewo naɖe abɔ ɖe 
edzi la wo. Asrafowo ƒe hadziha sia tea ŋu kpea dekɔnuhadzimɔnuwo ɖe 
esiwo dzi woɖea abɔ ɖo ƒe mɔnuwo ŋu hewɔnɛ be ha siwo wodzina la 
vivina. Ƒuƒoƒo hadzidzimɔnu eve siawo wɔnɛ be ha siwo wodzina la nana be 
amewo ɖua ɣe si woyɔna be ‘adaha’ la ɖe edzi. Ɣe bubu aɖe si wogaɖuna ɖe 
ha siawo dzi lae nye ‘konkoma’. Le egbeŋkekewo me la, wodzia hailaifuha 
siwo dzi woƒoa brazibani ɖo la le wɔna geɖewo abe kuteƒe, sɔleme, azãɖuƒe 
kple buabuwo ene la wɔƒe le Ghana.

Hailaifuha si dzi woƒoa dzita ɖo heɖua ɣe ɖe edzi
•	 Hailaifuhawo ƒe hatsotso sia dze egɔme tso Ɣetoɖoƒe Africa dukɔ aɖewo abe 

Ghana, Nigeria kple Sierra Leone me le ƒe 1800 me lɔƒo, gake exɔ ŋkɔ le ƒe 
1920 me lɔƒo. Hailaifuha sia dzilawo ɖua yevuawo ƒe ɣeɖuɖu ƒomevi aɖe si 
me nyɔnu kple ŋutsuwo léa wo nɔewo henɔa tɔtrɔm (foxtrot) kple ɣeɖuɖu 
si me ɣeɖula la nɔ totrom le eƒe afɔ ɖeka dzi (calypso) le la. Hailaifuha si 
wodzina la nɔa Ghana dekɔnu ƒe gatoto dzi. Hailaifuha ƒe hatsotso sia bɔ 
ɖe du gãwo me. Hadziha siwo dze hailaifuha sia dzidzi gɔme lae nye Jazz 
Kings, Cape Coast Sugar Babies, Accra Orchestra, Tempos, kple bubuawo.

•	 Ɣeɖula ʋɛ aɖe siwo tsɔ hailaifuhadzidzi kple ɣeɖuɖu abe woƒe dɔwɔɖuia 
ene la woe le hadziha sia me. Bani ʋɛ aɖewo koe wozãna le ha sia dzidzi me. 
Le gɔmedzedzea me la, kɔƒewo me ko wòbɔ ɖo. Wozã hadzinu siwo wowɔ 
kple kawo abe seprewa kple dzita ene. Wogazãa hadzimɔnu si Dagomba tɔwo 
ɣe tso Kru melimedɔwɔlawo gbɔ siwo tso Liberia gbɔ la. Le hadzimɔnu sia 
me la, wozãa asibidɛ eve, degblefetsu kple nyagblɔsi, tsɔ ƒoa dzita la le 
atsiã tɔxɛ aɖe me. Woƒoa ʋu, dzia ha eye woƒoa akpakpɛwo (Ati eve siwo 
wokpa tsɔna nɔ nɔviawo ƒom) le gita hailaifu me. Hadzila gã xɔŋkɔ siwo 
dze hailaifuha sia dzidzi gɔme lae nye Yeboah Mensah, E.T. Mensah, E.K. 
Nyame kple bubuawo. Banihabɔbɔ si nye Osibisa la na hailaifuha sia keke 
ta ɖe edzi heɖo xexea me.

Bɔgahailaifuha
•	 Ghanatɔ siwo nɔ Germany dukɔa me le ƒe 1980 me lɔƒo la woe dze 

bɔgahailaifuha dzidzi gɔme. Wotsɔ ŋkɔ sia na hadzidzi sia elabena Ghanatɔ 

siwo nɔ Germany le ɣe ma ɣiwo me la ƒe akpa gãtɔwo nɔ Hamburg. Wowɔa 
‘funk’, ‘disco’, kple ‘synth-pop’ ŋu dɔ le woƒe hadzidziwo me. Ame siwo zɔa 
mɔ tso Ghana yia Germany la woe wɔa hadzidzi sia ŋu dɔ. Tɔtrɔ va hadzinu 
siwo wozãna tsã la me. Egbe la, wozãa hadzinu siwo wɔa mŋɖaŋuŋutinyawo 
ŋu dɔ. Ame siwo dze bɔgahailaifuha dzidzi gɔme lae nye George Darko, 
Lee Duodu, Ben Brako, Amakye Dede, Pat Thomas, Paapa Yankson, Lumba 
Brothers, Rex Gyamfi, Bessa Simmons, Charles Amoah kple bubuawo. Le 
egbeŋkekewo me la, hadzila xɔŋkɔ aɖewo abe Dada K.D., Ofori Amponsah, 
Kwabena Kwabena, Kwame Eugene kple bubuawo ene dzia hailaifuha ƒe 
hatsotso siawo.

Mawunyahailafuhawo
•	 Mawunyahailafuhawo ku ɖe subɔsubɔ kple dzixɔsenyawo ŋu. Wonye 

hailaifuha siwo me wotsɔa mawunya dea hawo me le la. Hailaifuha sia 
ɖi bɔgahailaifuha gake wodea mawunya hailaifuhawo ƒe hatsotso sia me. 
Enye hailaifuha ƒe hatsotso si bɔ ɖe Ghana kple Nigeria. Ame siwo dze 
mawunyahailaifuhawo dzidzi gɔme le Ghana lae nye Prof. Kofi Abraham, 
Bro. Asiamah, Wofa Asumani kple bubuawo. Mawunyahailaifuhadzila xɔŋkɔ 
siwo le Ghana le egbeŋkekewo me la dometɔ aɖewoe nye Tagoe Sisters, Jane 
kple Bernice, Yaw Sarpong, Elder Mireku, Sarpong McAbraham, Obaapa 
Christy, Diana Asamoah, Esther Smith kple bubuawo.

6.	 Ghana Hailaifuhawo Ƒe Vevinyenye

•	 Ghana hailaifuhawo nye ɖaseɖiɖi gbagbe tso dukɔa ƒe bubudede eƒe 
blemanuwo ŋu le esime wole mɔkpɔkpɔ me na nu yeyewo le etsɔ me.

•	 Wonye ha siwo ƒe nu léa dzi na amewo eye woɖea dekɔnu kple domenyinu 
xɔasi siwo le dukɔa si la fiana.

•	 Woɖea dekɔnu ƒe dzeside fiana: Hailaifuhawo nye Ghana ƒe dekɔnu kple 
domenyinuwo ƒe dzeside siwo dzidzi dze egɔme tso ƒe 1801 va se ɖe ƒe 
1900 me la. Wonye Bluawo ƒe dekɔnuha siwo wodzina ɖe yevuawo ƒe 
hadzitsiãwo dzi to yevuawo ƒe hadzinuwo zazã me.

•	 Xotutu tso domenyinuwo ŋu: Blemanyatoto Le blemanyatotowo nu la, 
hailaifuhawo tea ŋu tua xo tso Ghana dukɔa ŋu abe yevuawo ƒe Ghana 
dukɔa dzi ɖuɖu kple Ghanatɔwo ƒe ʋiʋli hena ɖokuisixɔxɔ ƒe wɔnawo 
ene ŋu.

•	  Zi geɖe la, hailaifuhawo ƒoa nu tso hadomegbenɔnyawo abe lɔlɔñyawo, 
dunyahehe, ŋukeklẽ, nu fitifiti wɔwɔ kple nu dzɔdzɔe wɔwɔ le 
hadomegbenɔnyawo me ene.

•	 Hailaifuhawo hea ɖekawɔwɔ dea amewo dome, eye wodoa 
hadomegbenɔnɔ le nutowo me ƒe wɔnawo ɖe ŋgɔ.

•	 Hailaifuhawo nye hadzidzi ƒe hatsotso si bɔ ɖe Ghana la siwo ɖea 
modzaka na ame geɖe siwo le hatsotso vovovowo me la.

•	 Hailaifuhawo le dɔ wɔm ɖe ha bubu siwo wodzina le Ghana dukɔa me 
abe afrobiti kple hipulaifu ene dzi si wɔe be hadzidzi sia ƒe hatsotso le ta 



kekem ɖe edzi le Ghana.
•	 Hailaifuhawo léa Ghana dekɔnuwo kple agbenɔnɔ siwo ŋu míedea 

asixɔxɔe la ɖe te.

1.	
a.	 Hakpanya nye nya kpakpa si woŋlɔna ɖe fli kple kpukpuiwo me si me wozãa 

gbeɖaŋuwo le eye nya siwo ɖea seselelãme, susuwo kple aɖaŋuwo fiana la 
nɔa eme be woatsɔ agblɔ ŋutinya aɖe aɖaŋutɔe.

b.	 Kpukpui nye hakpanya ƒe fli aɖewo ƒoƒo ƒu le memama ɖeka me si ƒe nya 
tɔxɛ aɖewo me gbeɖiɖi ɖeka aɖewo nɔna alo dzea ga dzi le la.

c.	 Gbeɖaŋu nye aɖaŋu siwo wozãna le gbezazã me be woatsɔ aɖe susumetata 
kple seselelãme afia alo aɖe susuwo agblɔ.

d.	 Dzesizazã: Nuwo, alo amadedewo, zazã atsɔ aɖe susuwo afia.
2.	 Hawo le vevie ŋutɔ le amegbetɔwo, vevietɔ Afrikatɔwo ƒe agbe me. Woate 

ŋu aɖe ha gɔme be enye nya kpakpa si me wotua nyawo ɖo le ɖoɖo tɔxɛ 
aɖe nu le si ŋuti wotsɔa hadzigbe kpena ɖo la. Zi geɖe la, ɖoɖoezizi kple 
gbeɖiɖi siwo dze ga dzi la tua hadzigbe la ɖo le atsiã tɔxɛ aɖe me. Hakpanya 
ƒe dzesidenuwo nɔa hawo si. Gbeɖaŋuwo nɔa hawo me. Woŋlɔa hawo ɖe 
fliwo kple kpukpuiwo me. Ɣe aɖewo ɣi la, wogbugbɔa fli siawo dzina le ha 
la dzidzi me. Zi geɖe la, gɔmesese deto nɔa nya siwo le hawo me la si eye 
wotea gbe ɖe wo dzi hena dɔ tɔxɛ wɔwɔ.

NYA TƆXƐ AƉEWO ƑE GƆMEƉEƉE
Term Definition

Alegbeŋkuʋuʋu Le egbeŋkekewo me

Alɔdonyagbewo Nyagbe siwo ɖea nyatinyagbe me le nyabo me la.

Amegaglã Ale si wotsɔa ame kuku ɖoa abae be amewo nakpɔ 
ahade bubu mamlɛtɔ ŋu le kukɔnuwo wɔwɔ me.

Ameɖiɖi gbɔ Wɔna si me woɖia ameyinugbe le do ŋgɔ na eƒe 
tsyɔw̃ɔwɔ.

Amememe Dzotɔtɔ ameyinugbe le amememɔ si ƒe dzo nu sẽ la me 
va se ɖe esime ameyinugbea zua afi.

Dɔwɔƒe Nyagbe alo nyagbekɔsɔkɔsɔ ƒe akpa si me dɔwɔnya le la 
si ƒoa nu tso nuwɔla ŋu la.

Dɔwɔhawo Ha siwo míedzina ɖe mía de dɔwɔnawo dzi nenye be 
míele wo wɔm la.

Egbeŋkuʋuʋu Le egbeŋkekewo me.

Funeral Kukɔnu Kɔnu si wowɔna tsɔna dea bubu mamlɛtɔ ameyinugbe 
ŋu alo ɖoa ŋku eƒe agbenɔɣi dzi si me wodoa hede nyui 
nɛ le la.

Gbe sia gbe gbegbɔgblɔ Gbe si wozãna le gbe sia gbe dzeɖoɖo me la.

Gbeɖaŋu Gbezazã aɖaŋutɔe atsɔ aɖo atsyɔ ̃na nya si gblɔm wole 
la si ƒe gɔmesese to vovo tso gɔmesese gbadzaa si le 
nya siwo tui ɖo la si la gbɔ.

Gbeɖiɖiwo ƒe dɔwɔwɔ Ale si gbeɖiɖi aɖe ƒe nɔnɔme ɖea tsi dea esiwo dome 
wòle la alo wɔa dɔ ɖe gbeɖiɖi bubuwo dzi la.

Gbeɖiɖiwo ƒe gege Ale si gbeɖiɖiwo gena ɖe nyawo me be wo yɔyɔ nanɔ 
bɔbɔe.

Gbetagbe Gbelɔgo alo gbegbɔgblɔ aɖe ƒe akpa aɖe si ameha 
aɖewo dona alo si wodona le nuto aɖe me la.

Ha Nya kpakpa si ŋuti wotsɔ hadzigbe kpe ɖo la.

Hakpala/Hakpanyaŋlɔla Ame si kpa ha aɖe la/ŋlɔ hakpanya aɖe la.

Kɔnuwo Esiawo nye kɔnuwo, nuɖoanyiwo, kɔnyinyiwo, kple 
wɔna tɔxɛ siwo ku ɖe degbenɔnɔ alo dekɔnu ŋu la.

Nyagbe Nya siwo me gbeŋutise ƒe kadodo le la ƒe ƒuƒoƒo si si 
gɔmesese deblibo le la.

Nyagbekɔsɔkɔkɔ 
ɖokuisinɔtɔ

Nyawo ƒe ƒuƒoƒo si me nuwɔla kple dɔwɔnya le si tea ŋu 
nɔa eɖokui si abe nyagbe ene la.

Nyagbekɔsɔkɔsɔ 
ɖokuisimanɔtɔ

Nyawo ƒe ƒuƒoƒo si me nuwɔla kple dɔwɔnya le si metea 
ŋu nɔa eɖokui si abe nyagbe ene o la.

Nyati Susu vevitɔ si le nyabo me la.

Nyateƒoƒu Nya eve alo wu nenema si woƒoa ƒu tsɔna tua nya yeye 
si ƒe gɔmesese to vovo tso nya siwo tui ɖo la gbɔ la.

Nyatinyagbe Nyagbe si me nyati si ŋuti nuŋlɔɖi aɖe ku ɖo le la.

Nuŋlɔɖigɔmeɖeɖe Mɔ si dzi wotona ɖea nuŋlɔɖi aɖe gɔme tso gbegbɔgblɔ 
ɖeka me yi ɖe gbegbɔgblɔ bubu me la.

Nuŋlɔɖimetoto hena 
dzesidede nyatakaka

Nya alo nyatakaka tɔxɛ aɖe didi le nuŋlɔɖi aɖe me abe 
nya veviwo, nyakɔsɔkɔsɔwo, ɣletiŋkekewo, ŋkɔwo, 
biabia tɔxɛ aɖe ƒe ŋuɖoɖowo, kple bubuawo ene.

Nukɔkɔ Nya ƒe akpa si míeyɔna ababae le nukeke ɖeka me si me 
ablɔɖegbeɖiɖi nɔna zi geɖe la.

Nukɔkɔ ƒe tutuɖo ɖoɖo tɔxɛ si nu nukɔkɔwo nɔna le gbegbɔgblɔ aɖe me la.

Nuwɔla Ame, teƒe alo nane si wɔa nuwɔna aɖe alo si ŋu 
dɔwɔnya ƒoa nu tsoe le nyagbe me la.

Nuxexlẽ dzradzradzra Nuŋlɔɖi aɖe xexlẽ kabakaba hena dzesidede nyati si 
ŋuti nuŋlɔɖi la ku ɖo gbadzaa la.

